
Útdráttur	  
	  

Í	   þessari	   ritgerð	   verður	   fjallað	   um	   mótun	   og	   þróun	   gildismats	   ungmenna	   með	  
hliðsjón	   af	   sambandi	   afþreyingarefnis	   og	   viðtakenda.	   Gengið	   er	   út	   frá	   þeirri	  
normatívu	   hugsun	   að	   afþreyingarefni	   hafi	   áhrif	   á	   viðtakendur.	   Til	   umfjöllunar	   er	  
umhverfi	   ungmenna,	   afþreyingarefni	   og	   fræðileg	   skrif	   um	   það,	   staða	   fjölmiðla	   í	  
samfélaginu,	   félagsmótandi	   áhrif	   fjölmiðla,	   félagsfræðilegar	   rannsóknir	   og	  
dyggðasiðfræði.	  Með	  því	  að	  flétta	  saman	  þessa	  ólíku	  þætti	  fæst	  óbjöguð	  heildarsýn	  á	  
veruleika	  ungmenna	  sem	  ég	  greini	  m.a.	  út	  frá	  kenningu	  Alasdair	  MacIntyre.	  Kenning	  
hans	  segir	  að	  samfélagið	  sjálft	  sé	  ófært	  um	  að	  velja	  sér	  þær	  fyrirmyndir	  sem	  í	  raun	  
geti	   verið	   leiðarljós	   einstaklingsþroska.	   Það	   afþreyingarefni	   sem	   tekið	   er	   fyrir	   er	  
unglingasápan	   Gossip	   Girl,	   sem	   hefur	   víða	   skírskotun	   og	   áhrif	   sem	   vara	   utan	  
sýningartímans.	   Hagsmunir	   fyrirtækja	   í	   tískuiðnaði	   og	  markaðssetning	   fá	   að	   ríkja	  
óáreitt	  í	  þættinum.	  Sögupersónur	  þáttarins	  eru	  bandarískir	  miðskólanemar	  sem	  eru	  
mjög	  virkir	  gerendur	  í	  eigin	  lífi.	  	  
Einnig	  verður	  fjallað	  um	  rannsóknir	  á	  íslenskum	  ungmennum	  og	  áhrif	  fjölmiðla	  á	  þá.	  
Þessar	   rannsóknir	  gefa	  ákveðna	  hugmynd	  um	  hvernig	  mögulegt	  er	  að	  hafa	  áhrif	   á	  
gildismat	   en	   einnig	   að	   fjölmiðlar	   og	   afþreyingarefni	   geti	   haft	   áhrif	   á	   sýn	   fólks	   á	  
veruleikann	  og	  mótun	  gildismats	  ungmenna	  á	  móts	  við	  foreldra,	  menntastofnanir	  og	  
aðra	  uppalendur.	  Fjallað	  verður	  um	  hvernig	  það	  afhjúpar	  ákveðinn	  tvískinnung	  og	  
skýtur	  því	  skökku	  við	  að	  á	  meðan	  unnið	  er	  að	  framgangi	  samfélagsins	  á	  einu	  sviði	  þá	  
sé	   unnið	   gegn	   því	   á	   öðru.	   Þar	   eð	   afþreyingarefni	   líkt	   og	  Gossip	   Girl,	   boða	   t.d.	   allt	  
annað	  háttalag	  og	  gildismat	  heldur	  en	  þær	  rannsóknir	  á	  ungmennum,	  sem	  fjallað	  er	  
um	   í	   ritgerðinni,	   telja	   vera	   uppbyggilegar	   og	   líklegar	   til	   að	   móta	   eftirsóknarvert	  
gildismat.	   Þetta	   staðfestir	   þá	   gagnrýni	   sem	   MacIntyre	   setur	   á	   samtímann	   að	  
samfélagið	   sé	   haldið	   ákveðnum	  geðklofa	   því	   það	  horfir	   í	   gegnum	   fingur	   sér	   þegar	  
kemur	  að	  áhrifum	  afþreyingarefnis,	  þrátt	  fyrir	  að	  rannsóknir	  sýni	  fram	  á	  áhrif	  þess.	  	  
	  
Lykilorð:	   Gildi,	   MacIntyre,	   Gossip	   Girl,	   unglingar,	   afþreyingarefni,	   dyggðasiðfræði,	  
fjölmiðlar,	  félagsmótandi.	  	  

Abstract	  
	  
In	  this	  thesis	  the	  formation	  and	  evolvement	  of	  teenagers	  values	  will	  be	  discussed	  in	  
terms	   of	   the	   relationship	   between	   entertainment	   material	   and	   consumers	   (í.	  
viðtakendur).	   The	   normative	   thinking	   that	   entertainment	   material	   consumed	  
influences	   the	  audience	   is	  presumed.	  The	  youngster’s	  environment,	  entertainment	  
material,	   scientific	   articles	   concerning	   the	   topic	   and	   the	   role	   that	   media	   has	   in	  
society	   is	   discussed	   as	  well	   as	   the	   social	   formative	   (í.	   félagsmótandi)	   impact	   from	  
media	   and	   sociological	   research	   and	   virtue	   ethics	   (í.	   dyggðasiðfræði).	   By	  
interweaving	   these	   different	   factors,	   undistorted	   overview	   on	   the	   youngster’s	  
reality	   is	   obtained	   e.g.	   based	   on	   the	   theory	   by	   Alasdair	   MacIntyre.	   Macintyre’s	  
theory	   argues	   that	   society	   is	   unfit	   to	   choose	   their	   own	   role	   models	   that	   can	  
alternatively	  be	  the	  guiding	  light	  (í.	  leiðarljós)	  in	  cultivating	  the	  individual.	  The	  teen	  
drama	   television	   series,	   Gossip	   Girl,	   is	   examined	   where	   it	   has	   a	   connotation	   and	  
impact	  as	  a	  product	  outside	  the	  program.	  The	  characters	  of	  Gossip	  Girl	  are	  American	  
teenagers	   that	   play	   an	   active	   role	   in	   their	   own	   lives	  where	   corporate	   interests	   in	  
fashion	  and	  marketing	  are	  evident	  on	  the	  show.	  	  
Furthermore,	   Icelandic	  research	  on	  teenagers	  and	  the	   influence	   that	  media	  has	  on	  
the	  lives	  of	  teenagers	  in	  Iceland.	  These	  researches	  give	  a	  certain	  idea	  about	  how	  it	  is	  
possible	  to	  have	  impact	  on	  values.	  Likewise	  that	  media	  and	  entertainment	  material	  
can	  have	  impact	  on	  how	  people	  see	  reality	  and	  how	  teenagers	  form	  values	  together	  
with	   their	   parents,	   schools	   and	   others	   that	   they	   associate	  with.	   The	   disclosure	   of	  
inconsistency	  and	  how	  it	  is	  against	  progress	  of	  society	  in	  one	  sphere	  while	  in	  other	  
spheres	   it’s	   the	   opposite.	   Whereas,	   the	   entertainment	   materials	   like	   Gossip	   Girl	  
heralds	   it	   is	   against	   the	   conduct	   that	   the	   research,	   covered	   in	   this	   thesis,	   on	  
teenagers	   shows.	   This	   affirms	   the	   criticism	   that	  MacIntyre	   formulates	   on	  modern	  
times,	   that	   the	   society	   is	  diseased	  with	   schizophrenia	  because	   it	  does	  not	   react	   to	  
the	   presence	   of	   the	   entertainment	   material,	   even	   though	   research	   show	   how	  
effective	  it	  is.	  	  	  
	  
Key	  words:	   Values,	  MacIntyre,	   Gossip	   Girl,	   teenagers,	   entertainment	  material,	   virtue	  
ethics,	  media,	  social	  formative.	  

Formáli	  

Við	  upphaf	  þeirrar	  vegferðar	  sem	  ritgerðarskrif	  meistaraprófsritgerðar	  er,	  þá	  var	  val	  

á	   ritgerðarefni	   nokkur	   höfuðverkur.	   En	   með	   því	   að	   líta	   í	   eiginn	   rann,	   þá	  

uppljóstraðist	  fyrir	  mér	  að	  málefni	  ungmenna	  er	  eitthvað	  sem	  ég	  hef	  látið	  mig	  varða	  

hvort	  sem	  er	   í	   leik	  eða	  starfi.	  Um	  nokkurt	  skeið	  kom	  ég	  að	  stjórnun	   íþróttafélags	   í	  

borginni	  og	  um	  tíu	  ára	  skeið	  starfaði	  ég	  í	  hluta-‐	  og	  sumarstarfi	  með	  ungmennum	  hjá	  

Íþrótta-‐	   og	   tómstundaráði	   Reykjavíkur.	   Eftir	   nokkrar	   vangaveltur	   kom	   upp	   sú	  

hugmynd	   hjá	   undirrituðum	   að	   skoða	   hvernig	   gildismat	   ræðst	   með	   hliðsjón	   af	  

sambandi	   afþreyingar	   og	   viðtakenda.	   Eftir	   að	   hafa	   lokið	   við	   verkefni	   á	  

aðferðarfræðinámskeiði	  þar	  sem	  þættir	  er	  lúta	  að	  rannsóknarefninu	  voru	  útlistaðir	  

þá	   fór	   ég	   að	   velta	   frekar	   fyrir	   mér	   gildismati	   og	   þá	   sérstaklega	   siðfræði-‐	   og	  

dyggðaheimspeki	  eftir	  fund	  með	  leiðsögukennara	  mínum.	  Í	  kjölfarið	  fór	  ég	  að	  velta	  

fyrir	  mér	  hvað	  og	  hvort	  eitthvað	  væri	  að	  íslensku	  samfélagi.	  Því	  næst	  útbjó	  ég	  lista	  

með	  þeim	  brotalömum	  sem	  ég	  taldi	  vera	  á	  samfélaginu.	  Ég	  spurði	  mér	  eldri	  og	  vísari	  

mann	  sem	  var	  sæmilega	  áberandi	  í	  íslensku	  atvinnulífi	  á	  starfsferli	  sínum	  hvað	  hann	  

teldi	  vera	  að	  í	  íslensku	  samfélagi,	  og	  hann	  svaraði	  skjótt:	  „fólkið“.	  

Þegar	  umfjöllunarefni	  líkt	  og	  áhrif	  afþreyingarefnis	  á	  gildismat	  ungmenna	  er	  

tekið	   fyrir	   þarf	   að	   skoða	   fleiri	   þætti	   en	   bara	   hvort	   afþreyingarefni	   hafi	   áhrif	   á	  

gildismat	   ungmenna.	   Spyrja	   þarf	   spurninga	   og	   finna	   svör	   við	   hvert	   gildismat	  

ungmenna	  er	  og	  hvaða	  ástæður	  liggi	  að	  baki	  því.	  en	  einnig	  hvað	  gildismatið	  segi	  um	  

samfélagið	  í	  heild	  og	  hvaða	  hlutverk	  uppeldi,	  skólakerfi	  og	  aðrir	  þættir	  leika	  í	  mótun	  

þess.	  	  

Ástæðan	   fyrir	   því	   að	   mér	   þótti	   vert	   að	   skoða	   mótun	   og	   þróun	   gildismats	  

ungmenna	  með	  hliðsjón	  af	  afþreyingarefni	  er	  að	  hluti	  vinnu	  minnar	  í	  unglingastarfi	  

ÍTR	   var	   að	   fylgjast	   með	   unglingasápum	   sem	   voru	   vinsælt	   áhorfsefni	   hjá	  

aldurshópnum	  13-‐16	  ára.	  Í	  þáttunum	  var	  tekist	  á	  við	  ýmis	  siðferðisleg	  álitaefni	  sem	  

ungmenninn	  spegluðu	  sig	  í.	  Fyrir	  og	  eftir	  þættina	  var	  svo	  rökrætt	  af	  miklu	  kappi	  um	  

atburði	   hvers	   þáttar.	   Það	   að	   ungmenninn	   höfðu	   skoðun	   og	   létu	   sig	   framvindu	  

þáttanna	   varða	   segir	   ýmislegt	   um	   það	   rými	   sem	   þættirnir	   skipuðu	   í	   hugarheimi	  

þeirra.	  Reynsla	  er	  eitthvað	  sem	  einstaklingurinn	  ávinnur	  sér	  með	  athöfnum,	  miðluð	  

reynsla	   úr	   jafningjahópi	   og	   þekking	   úr	  miðlum	   sem	  hann	   gerir	   að	   sinni.	   Að	   þessu	  

gefnu	   gefur	   auga	   leið	   að	   þeir	   miðlar	   og	   þær	   fyrirmyndir	   sem	   ungmenni	   hafa	   lita	  

hugarheim	   og	   skoðanir	   þeirra.	   Þess	   ber	   að	   geta	   að	   sjónvarpsáhorfið	   var	   tekið	   af	  

dagskrá	  og	  þarfari	  iðja	  tekin	  upp.	  	  

Inngangur	  

Stjórnvöldum	  og	   stofnunum	   samfélagsins	   er	  ætlað	   að	  móta	   og	   framkvæma	   stefnu	  

sem	  hefur	  velferð	  ungmenna	  að	  leiðarljósi.	  Þannig	  er	  yfirlýst	  markmið	  samfélagsins	  

að	  því	  að	  undirbúa	  ungmenni	  til	  að	  verða	  virkir	  og	  hæfir	  þáttakendur	  í	  jafnréttis-‐	  og	  

lýðræðissamfélagi	   með	   því	   að	   rækta	   með	   markvissum	   hætti	   þekkingu,	   leikni	   og	  

viðhorf	   sem	   styrkt	   getur	   þau	   til	   að	   takast	   á	   við	   verkefni	   hversdagsins	   og	  

atvinnulífsins	   í	   framtíðinni	   (Mennta-‐	   og	   menningarmálaráðuneytið,	   2011).	   Þessi	  

markmið	   fara	   hinsvegar	   að	   takmörkuðu	   leyti	   saman	   við	   veruleika	   ungs	   fólks	   sem	  

mótar	  félagsþroska	  þess,	  gildismat	  og	  sjálfsvitund.	  Líf	  ungmenna	  hefur	  sjaldan	  verið	  

flóknara	   en	   í	   dag	   það	   er	   í	   senn	   margræðara	   og	   margbrotnara.	   Heimsmynd	  

ungmenna	   samanstendur	   af	   þeirra	   eigin	   reynslu	   og	   snertiflötum	   við	   lífið,	   þ.e.	  

miðlaðri	  reynslu	  annarra	  og	  upplýsingum	  og	  dæmisögum	  úr	  miðlum	  samfélagsins,	  

s.s.	   fréttum	  og	  afþreyingarefni.	  Með	  tækniframförum	  á	  borð	  við	  tilkomu	  netsins	  og	  

snjallsíma	   er	   svo	   komið	   að	   aðgengi	   að	   fólki	   er	   orðið	   nánast	   óheft	   og	  margvísandi	  

skilaboð	   og	   fjölmiðlaefni	   nýmiðlanna	   meira	   en	   fólk	   getur	   meðtekið.	  

Upplýsingaflaumurinn	  reynir	  á	  hæfni	  einstaklinga	  til	  að	  skilja	  kjarnann	  frá	  hisminu	  

og	   óhörðnuð	   ungmenni	   eru	   um	   leið	   berskjaldaðri	   fyrir	   áhrifum	   afþreyingarefnis,	  

auglýsinga	  og	  duldum	  boðskap	  sem	  leynist	  þar.	  

Í	  afþreyingarefni	  er	   farvegur	  gildismats	  sem	  iðulega	  er	  á	  skjön	  við	  þau	  gildi	  

og	  markmið	   sem	  mest	   áhersla	   er	   á	   í	   opinberri	   orðræðu	   og	   grefur	   að	  mörgu	   leyti	  

undan	  því	  sem	  almennt	  er	  talið	  æskilegt	  eða	  eftirsóknarvert	  fyrir	  ungt	  fólk.	  Í	  þessari	  

ritgerð	  mun	  ég	  skoða	  mótun	  gildismats	  með	  hliðsjón	  af	  sambandi	  afþreyingarefnis	  

og	  viðtakenda,	  hvernig	  gildismat	  verður	  til	  og	  þá	  umhverfislegu	  þætti	  sem	  hafa	  áhrif	  

á	  það.	  Ég	  geng	  út	  frá	  þeirri	  hugmynd	  að	  afþreyingarefni	  hafi	  áhrif	  á	  viðtakendur	  og	  

að	  afþreyingarefni	  sé	  framleitt	  í	  þeim	  tilgangi	  að	  hafa	  áhrif	  á	  áhorfendur	  á	  tiltekinn	  

hátt,	  jafnvel	  þó	  að	  slíkum	  áhrifum	  sé	  iðulega	  afneitað	  af	  framleiðendum	  slíks	  efnis.	  Í	  

umfjöllunarefnum	   ritgerðarinnar	   eru	   fólgnir	   þeir	   þræðir	   sem	   varpa	   ljósi	   á	  mótun	  

gildismats	   og	   þeirra	   dyggða	   sem	   endurspegla	   það	   þegar	   þeir	   eru	   fléttaðir	   saman.	  

Með	  því	  að	  fjalla	  um	  fjölmiðla,	  afþreyingarefni,	  íslensk	  ungmenni,	  rannsóknir	  á	  þeim	  

og	   kenningar	   um	   fjölmiðla	   og	   áhrifamátt	   þeirra	   fæst	   sú	   yfirsýn	   sem	   er	   inntak	  

heimspekilegrar	  greiningar	  á	  þróun	  og	  mótun	  gildismats.	  

Grunninn	  að	  greiningu	  minni	   á	  því	   sem	  mótar	  gildismat	  og	  dyggðir	   legg	  ég	  

með	  því	   að	   skoða	   ákveðið	   afþreyingarefni	   og	   fjölmiðlaumhverfi,	   kenningar	   er	   lúta	  

því,	   veruleika	   íslenskra	   ungmenna	   og	   þátt	   fyrirmynda	   og	   samfélags	   sem	   vegvísi	  

dyggða.	  Fjölmiðlar	  líkt	  og	  sjónvarpið	  og	  prent-‐	  og	  netmiðlar	  eru	  samofnir	  lífi	  fólks	  og	  

í	  þeim	  birtist	  afþreyingarefnið.	  	  Kenningar	  í	  fjölmiðlafræði	  lýsa	  fjölmiðlum	  m.a.	  sem	  

glugga,	  spegli	  eða	  síu.	  Þeir	  framreiða	  efni	  sem	  heimsmynd	  okkar	  byggist	  að	  hluta	  til	  

á	   auk	   þess	   að	  móta	   almenningsálitið	   frá	   degi	   til	   dags.	   Í	   ritgerðinni	   skoða	   ég	   þátt	  

fjölmiðla	   í	   hversdagslífinu	   og	   þróun,	   tilgang	   þeirra	   og	   það	   dagskrárvald	   sem	   þeir	  

hafa.	   Til	   glöggvunar	   fjalla	   ég	   um	   íslenskt	   fjölmiðlaumhverfi,	   hvernig	   fjölmiðlar	  

birtast	  okkur	  og	  hverjum	  þeir	  þjóna	  og	  tek	  lýsandi	  dæmi	  úr	  samtímanum.	  

Ástæða	  þess	  að	  ég	  vel	  að	  skoða	  afþreyingarefni	  til	  greiningar	  á	  gildismati	  er	  

að	   afþreyngarefni	   líkt	   og	   framhalds-‐	   og	   raunveruleikaþættir	   er	   hluti	   af	   lífi	  margra	  

ungmenna.	   Framsetningin	   á	   því	   hefur	   valdið	   deilum	   og	   verið	   gagnrýnd.	   Það	  

afþreyingarefni	  sem	  ég	  hef	  valið	  að	  skoða	  framhaldsþáttaröðin	  Gossip	  Girl.	  Þættirnir	  

eru	  sagðir	  markaðssettir	  fyrir	  fólk	  á	  aldrinum	  18-‐34	  ára	  en	  stór	  hluti	  áhorfendahóps	  

þeirra	  er	  á	  aldrinum	  12-‐17	  ára.	  Ég	  mun	  greina	  fyrstu	  þáttaröðina	  út	  frá	  þeirri	  lexíu	  

sem	  má	  draga	  af	  þeim,	  en	  einnig	  skoða	  gildismatið	  sem	  birtist	  í	  þeim	  og	  á	  hvaða	  hátt	  

og	   hvernig	   þeir	   eru	   neysludrifnir.	   Sú	   heimspekilega	   greining	   sem	   ég	   notast	   við	  

byggir	  á	  skrifum	  bandaríska	  heimspekingsins	  Alasdair	  MacIntyre,	  einkum	  bók	  hans	  

After	  Virtue.	  Macintyre	  heldur	  því	  fram	  að	  gildismat	  og	  siðferðilegt	  ástand	  nútímans	  

einkennist	  af	  rofi	  eða	  tvístrun.	  Áreiti	  og	  kröfur	  umhverfisins	  geri	  einstaklingum	  því	  í	  

raun	   ókleift	   að	   vaxa	   upp	   sem	   heilsteyptar	   og	   sjálfum	   sé	   samkvæmar	  manneskjur.	  

Þetta	   má	   yfirfæra	   á	   togstreituna	   á	   milli	   vinsæls	   afþyreingarefnis	   annarsvegar	   og	  

yfirlýstra	   krafna	   eða	   markmiða	   samfélagsins	   hinsvegar.	   Það	   ljós	   sem	   kenning	  

MacIntyre	  varpar	  á	  siðferðislegt	  rof	  er	  sá	  tvískipti	  heimur	  sem	  við	  lifum	  í,	  samfélagið	  

allt	  vinni	  að	  velferð	  ungmenna	  með	  orðum	  og	  gjörðum	  en	  á	  móti	  vinni	  neikvæð	  áhrif	  

afþreyingarefnis,	  afþreyingarefnis	  sem	  sé	  viðtekið.	  Ég	  spyr	  þeirrar	  spurningar,	  hvað	  

þetta	   segi	  um	  samfélag	  okkar,	  hverjir	  ágallar	   samfélagsins	   séu	  og	  hvort	   stjórnvöld	  

séu	   í	  reynd	  að	  fylgja	  eftir	  stefnu	  sinni	  sem	  fjallað	  er	  um	  í	  ræðu	  og	  riti	  og	   flaggað	  á	  

tyllidögum	   af	   ráðamönnum	   þjóðarinnar.	   Í	   kaflanum	   um	   gildismat	   fjalla	   ég	   um	  

hlutverk	  samfélagsins	  í	  mótun	  dyggða	  og	  þetta	  rof	  og	  greini	  út	  frá	  því	  sem	  á	  undan	  

hefur	  verið	  útlistað.	  Í	  niðurlaginu	  dreg	  ég	  svo	  greiningu	  mína	  niðurstöður	  stuttlega	  

saman	  og	  velti	  fyrir	  mér	  leiðum	  til	  úrbóta.	  	  

1.	  	  Aðferðafræði	  

Þegar	   ég	   ákvað	   að	   umfjöllunarefni	   mitt	   yrði	   gildismat	   ungmenna	   og	   samspil	  

afþreyingarefnis	   og	   viðtakenda	   þá	   tók	   ég	   fljótt	   þá	   ákvörðun	   að	   beita	   ekki	  

megindlegum	   rannóknaraðferðum	   í	   ritgerðinni	   og	   nota	   eigindlegar	  

rannsóknaraðferðir	  aðeins	  við	  að	  textagreina	  Gossip	  Girl	  þættina.	  Þær	  ástæður	  lágu	  

að	  baki	  að	  nokkuð	  er	  til	  af	  rannsóknum,	  skýrslum	  og	  námsritgerðum	  um	  fjölmiðla	  og	  

áhrif	   þeirra	   og	   taldi	   ég	   farsælla	   að	   beita	   heimspekilegri	   og	   menningarfræðilegri	  

greiningu	   með	   hliðsjón	   af	   útgefnu	   efni	   heldur	   en	   að	   gera	   sjálfstæða	   rannsókn	   af	  

sama	   tagi	   og	   þegar	   hafa	   verið	   gerðar	   á	   ýmsum	   forsendum	   félags-‐	   og	   hugvísinda.	  

Rannsóknarspurning	   ritgerðarinnar	   er	   „Hvernig	   ræðst	   gildismat	   af	   sambandi	  

afþreyingarefnis	   og	   viðtakenda?“.	   Í	   spurningunni	   er	   fólgið	   það	   mat	   að	  

afþreyingarefni	  hafi	  áhrif	  á	  hvernig	   fólk	  hugsar	  um	  sjálft	  sig	  og	  umhverfi	  sitt.	  Gerð	  

þess,	  markmið	  og	  gildi	  sem	  ýmist	  eru	  sett	   fram	  með	  áberandi	  hætti	  eða	  látin	  stýra	  

framvindu,	  birtast	  með	  einum	  eða	  öðrum	  hætti	  í	  breytni	  og	  lífstílsvali	  neytenda	  þess	  

Ég	  byggi	  ritgerðina	  á	  heimildum	  um	  áhrif	  fjölmiðla	  og	  á	  gegnrýnum	  skrifum	  

um	   afþreyingariðnaðinn.	   Ég	   hef	   nýtt	   mér	   erlendar	   rannsóknir	   á	   afþreyingarefni,	  

jafnt	   menningarfræðilega	   greiningu	   sem	   félagsvísindalegar	   rannsóknir.	   Þá	   hef	   ég	  

sótt	  í	  smiðju	  til	  Þorbjörns	  Broddasonar	  sem	  mest	  hefur	  rannsakað	  fjölmiðlaneyslu	  á	  

Íslandi.	   Loks	   hef	   ég	   við	   eigin	   greiningu	   nýtt	   mér	   nálgun	   dyggðasiðfræðinnar,	   en	  

nokkrir	  helstu	  höfundar	  hennar	  hafa	  bent	  á	  hvernig	  mannskilningur	  nútímans	  hefur	  

orðið	  mótsagnakenndur	  vegna	  þess	  siðferðilega	  klofnings	  sem	  margvíslegar	  og	  oft	  

ósamrýmanlegar	  kröfur	  umhverfisins	  fela	  í	  sér.	  	  

Þar	   sem	   ég	   beindi	   athygli	   sérstaklega	   að	   þáttaröðinni	   Gossip	   Girl	   lagði	   ég	  

áherslu	   á	   að	   finna	   efni	   um	   afþreyingariðnaðinn	   tengt	   henni.	   Þá	   nýtti	   ég	   mér	  

rannsóknir	   sem	   Rannsóknir	   &	   greining	   hefur	   unnið	   fyrir	   Mennta-‐	   og	  

menningarmálaráðuneytið	  frá	  árinu	  1992.	  Þær	  rannsóknir	  sem	  einkum	  urðu	  mér	  að	  

gagni	  eru:	  	  

• Ungt	  fólk	  2010:	  Framhaldsskólanemar,	  	  

• Ungt	   fólk	   2006:	   Menntun,	   menning,	   tómstundir	   og	   íþróttaiðkun	  

ungmenna	  á	  Ísland,	  	  

• Ungt	   fólk	   2009	   -‐	   8,	   9.	   og	   10.	   bekkur:	   Menntun,	   menning,	   tómstundir,	  

íþróttaiðkun	  og	  framtíðarsýn	  ungmenna	  á	  Íslandi.	  	  

	  

Í	   ofangreindum	   rannsóknum	   fengust	   ítarlegar	   niðurstöður	   um	   lífshætti	  

ungmenna	   og	   gildismat	   þeirra.	   Í	   rannsóknunum	   mátti	   tengja	   jákvæða	   þróun	   á	  

högum	  og	  lífsstíl	  ungmenna	  m.a.	  þess	  umhverfis	  sem	  samfélagið	  býður	  þeim	  upp	  og	  

stjórnvöld,	  uppalendur	  og	  aðrir	  leggja	  rækt	  við	  en	  neikvæða	  þróun	  við	  þá	  þætti	  sem	  

sömu	  aðilar	  ná	  ekki	  til	  á	  sama	  hátt	  og	  geta	  því	  ekki	  stýrt.	  Þetta	  skiptir	  talsverðu	  máli	  

þegar	  rýnt	  er	  í	  áhrif	  afþreyingarefnis	  til	  hliðar	  við	  uppeldisviðleitni	  þeirra	  stofnana	  

sem	  í	  orði	  kveðnu	  birta	  hin	  viðurkenndu	  samfélagslegu	  viðhorf	  og	  markmið.	  

Þessar	  niðurstöður	  fléttaði	  ég	  við	  heimspeki	  dyggðasiðfræðingsins	  Alasdairs	  

MacIntyre	  með	  því	  að	  bera	  gagnrýni	  hans	  á	  samfélagið	  við	  það	  sem	  niðurstöðurnar	  

leiddu	  í	   ljós.	  Einnig	  notaði	  ég	  rannsóknina	  Börn	  og	  sjónvarp	  á	  Íslandi	  sem	  Þorbjörn	  

Broddason	  hefur	  haft	  forgöngu	  um	  frá	  árinu	  1968	  til	  þessa	  dags.	  Sú	  rannsókn	  hefur	  

verið	   inntak	   fjölmargra	   fræðilegra	   skrifa	   Þorbjörns	   sjálfs	   og	   einnig	   Ragnars	  

Karlssonar	  og	  Andra	  Más	  Sigurðssonar,	  þau	  skrif	  nýtti	  ég	  mér	  í	  ritgerðinni.	  Að	  auki	  

notaði	  ég	  könnun	  Andra	  Más	  og	  ritgerð	  um	  áhrif	  sjónvarps.	  Þessa	  rannsókn	  og	  skrif	  

sem	   á	   henni	   byggjast	   sýna	   fjölmiðlanotkun	   íslenskra	   ungmenna,	   hversu	   stór	   hluti	  

þess	  sjónvarpsefnis	  sem	  ungmenni	  velja	  að	  horfa	  á	  er	  erlent	  afþreyingarefni	  og	  það	  

hlutverk	   sem	   fjölmiðlar	   spila	   í	   lífi	   þeirra.	   Ég	   taldi	   unglingasápuna	   Gossip	   Girl	  

heppilega	   til	   umfjöllunar	   þar	   sem	  hún	   er	   umdeild	   og	   vinsældir	   hennar	   ná	   út	   fyrir	  

þættina	  sjálfa.	  Ég	  greindi	  þættina	  og	  það	  gildismat	  sem	  sett	  er	   fram	   í	  þeim.	  Einnig	  

skoðaði	  ég	  orðræðu	  um	  ungmenni	  og	  útgefið	  efni,	  skýrslur	  og	  stefnumótunarplögg.	  	  

Þar	  sem	  efnið	  er	  yfirgripsmikið	  þá	  leitast	  ég	  við	  að	  draga	  upp	  almenna	  mynd	  af	  

umhverfi	   ungmenna,	   fræðilegum	   skrifum	   um	   afþreyingarefni,	   Gossip	   Girl,	  

félagsfræðilegum	   rannsóknum	   og	   dyggðasiðfræði.	   Til	   að	   fjalla	   um	   heildstætt	   um	  

gildismat	   ungmenna	   tel	   ég	   nauðsynlegt	   að	   flétta	   saman	   þá	   þætti	   sem	   tengjast	   lífi	  

þeirra	  og	  hafa	  áhrif	  á	  þau,	  eins	  fjölmiðlum	  og	  fjölmiðlaumræðu	  en	  einnig	  umhverfi	  

þeirra	  og	   fræðilegum	  skrifum	  og	   rannsóknum	  um	  þau.	  Með	  þeim	  hætti	   fæst	   sýn	  á	  

veruleika	   þeirra	   sem	   gerir	   mér	   kleift	   að	   greina	   hann	   með	   hjálp	   heimspekilegra	  

kenninga	  og	  félagsfræðilegra	  rannsókna.	  Þannig	  reyni	  ég	  hér	  að	  styrkja	  umfjöllunina	  

með	   þverfaglegri	   nálgun.	   Þegar	   þessir	   þræðir	   koma	   saman	  mynda	   þeir	   eina	   heild	  

sem	  gerir	  heimspekilega	  yfirvegun	  um	  veruleika	  ungmenna	  mögulega.	  

2.	  	  Afþreyingariðnaður,	  gildismat	  og	  áhrif	  menningariðnaðar	  

Unglingamenning	  er	  alþjóðlegt	  fyrirbæri	  sem	  komið	  er	  á	  framfæri	  með	  skipulögðum	  

hætti.	   Fyrirmyndir	   ungmenna	   er	   að	   finna	   í	   kvikmyndum,	   sjónvarpi,	   auglýsingum,	  

tónlistarmyndböndum	  og	  tímaritum.	  Fjölmiðlar	  hafa	  meira	  vægi	   í	  dag	  en	  áður	  var,	  

þeir	  eru	  gluggi	  einstaklinga	  til	  hins	  ytri	  heims	  sem	  skilur	  sig	  frá	  þeim	  innri	  en	  hann	  

markast	   af	   nærsamfélagi	   einstaklinga.	   Fjölmiðlar	   leika	   því	   stórt	   hlutverk	   í	  

félagsmótun	  einstaklinga	  og	  enn	  stærra	  þegar	  kemur	  að	  ómótuðum	  einstaklingum.	  

Ég	  tel	  að	  afþreyingarefni	  sem	  er	  fastur	  punktur	  í	  tilveru	  ungmenna	  hafi	  áhrif	  

á	   gildismat	   þeirra	   og	   þá	   sérstaklega	   bandarískt	   sjónvarpsefni	   sem	   flæðir	   yfir	  

unglinga	  og	  þeir	  horfa	  á.	  En	   til	  þess	  að	  átta	   sig	  á	  því	  hvort	  að	  afþreyingarefni	  hafi	  

áhrif	  er	  nauðsynlegt	  að	  skoða	  hvert	  gildismat	  ungmennanna	  er	  og	  hvað	  það	  er	  sem	  

mótar	  það.	  Spilar	  afþreyingarefnið	  sem	  dynur	  á	  unglingum	  stóran	  sess	  í	  lífi	  þeirra	  og	  

ef	  svo	  er	  hvaða	  efni	  er	  það	  sem	  þeir	  líta	  helst	  til?	  Hefur	  unglingasápa	  jafnt	  vægi	  og	  

raunverulegir	   atburðir	   úr	   lífi	   unglingsins	   eða	   þá	   kristinfræðikennsla	   í	   skólum?	  

Seinni	   yfirspurningin	   tengist	   þeirri	   fyrri	   þ.e.	   ef	   íslenskt	   samfélag	   er	   á	   rangri	   braut	  

þar	  sem	  röngum	  gildum	  er	  hampað	  þá	  mótast	  þeir	  einstaklingar	  sem	  að	  alast	  upp	  í	  

því	  samfélagi	  af	  þeim	  gildum.	  Ef	  samfélagið	  er	  ekki	  eins	  og	  best	  verður	  á	  kosið	  þá	  eru	  

margir	   samhangandi	   þættir	   sem	   valda	   því	   en	   ekki	   bara	   ein	   brotalöm.	   Það	   að	  

afþreyingarefnið	   hafi	   áhrif	   á	   unglinga	   segir	   þá	   eitthvað	   um	   unglingana	   sjálfa	   og	  

einnig	   þá	   sem	   sinna	   uppeldislegu	   hlutverki	   gagnvart	   þeim,	   þ.e.	   foreldra,	   skóla	   og	  

þær	  stofnanir	  sem	  láta	  sig	  ungmennin	  varða.	  Ábyrgðin	  er	  ekki	  bara	  á	  þessum	  aðilum	  

heldur	   einnig	   á	   fjölmiðlunum	   sem	   birta	   og	   sýna	   afþreyingarefni.	   Er	   þá	   helst	   við	  

almannamiðilinn	   að	   sakast?	   Hægt	   væri	   að	   tala	   um	   forsjárhyggju	   að	   vilja	   þá	   lausn	  

sem	  bannar	  eitt	  og	  annað	  eða	  þá	  að	   fara	   fram	  á	  að	  einungis	   efni	   sem	  hafi	   jákvætt	  

uppeldislegt	   gildi	  beri	   fyrir	   vit	   okkar.	  Best	   er	   að	  hafa	  mótvægi	   við	   afþreyingarefni	  

sem	  litar	  gildismat	  neytendanna.	  Slíkt	  mótvægi	  þarf	  að	  birtast	  í	  efni	  sem	  þroskar	  og	  

mótar	  einstaklinga	  og	  gerir	  þá	  betur	  í	  stakk	  búna	  til	  að	  takast	  á	  við	  áreiti	  fjölmiðla	  á	  

gagnrýninn	  hátt.	  Veigamesta	  hlutverkinu	   í	  mótun	  ungmenna	  sinna	  þó	   foreldrar	  og	  

skólinn.	  Betra	  samfélag	  á	  réttri	  braut	  getur	  sinnt	  slíku	  hlutverki	  með	  sóma	  og	  axlað	  

þær	   byrðar	   sem	   borgarar	   í	   lýðræðisríki	   eiga	   réttilega	   heimtingu	   á.	   Rót	   vandans	  

liggur	   í	   gildunum.	   Dyggðugur	   einstaklingur	   sem	   grunnstærð	   samfélagsins	   og	  

fyrirmynd	  smitar	  út	  frá	  sér.	  Því	  fleiri	  dyggðugir	  einstaklingar,	  því	  betra	  samfélag.	  Ef	  

einstaklingur	   vill	   bæta	   heiminn	   er	   best	   fyrir	   hann	   að	   byrja	   á	   miðju	   hans	   –	   þ.e.	  

sjálfum	   sér.	   Sama	   má	   segja	   um	   samfélagið,	   leiðin	   að	   betra	   samfélagi	   eru	   bættar	  

grunnstoðir	  samfélagsins,	  þ.e.	  stofnanir	  þess.	  

Með	  því	  að	  rýna	  í	  stefnumótun	  stjórnvalda	  og	  stofnana	  samfélagsins,	  hver	  t.d.	  

mennta-‐	  og	  menningarstefna	  ríkis	  og	  sveitarfélaga	  er	  og	  hverju	  þessar	  stefnur	  vilja	  

ná	  fram,	  þá	  getum	  við	  séð	  hvaða	  gildi	  samfélagið	  leggur	  áherslu	  á.	  En	  sú	  stefna	  sem	  

opinberir	  aðilar	  halda	  úti	  þarf	  ekki	  endilega	  að	  sýna	  þau	  gildi	  sem	  í	  raun	  og	  veru	  eru	  

undirliggjandi	  í	  samfélaginu.	  

3.	  	  Unglingasápan	  Gossip	  Girl	  

3.1	  Gossip	  Girl,	  saklaus	  afþreying	  eða	  eitthvað	  meira	  

Unglingasápan	   (e.	  teen	  drama)	  Gossip	  Girl	   er	  þáttaröð	   (e.	  drama	  series)	   sem	   fetar	   í	  

fótspor	  eldri	  þátta,	  líkt	  og	  Beverly	  Hills	  90210	  og	  Dawson	  Creek,	  og	  einblínir	  á	  flókið	  

líf	  ungmenna.	  Litið	  er	  á	  Beverly	  Hills	  90210,	  sem	  hóf	  göngu	  sína	  árið	  1990,	  sem	  fyrstu	  

eiginlegu	   unglingasápuna.	   Velgengni	   þáttanna	   opnaði	   augum	   framleiðenda	   fyrir	  

þessari	   tengund	   afþreyingarefnis	   og	   markhóp	   sem	   áður	   hafði	   verið	   hunsaður.	  

Ástæðan	   fyrir	   því	   að	   ég	   tek	   afþreyingarefni	   líkt	   og	   unglingasápuna	   Gossip	   Girl	   til	  

umfjöllunar	   er	   sú	   að	   hún	   hefur	   verið	   umtöluð	   í	   framleiðslulandi	   sínu,	  

Bandaríkjunum,	   og	   sökum	   þess	   hversu	   hagsmunir	   tískufyrirtækja	   og	  

markaðssetning	  skín	  í	  gegn.	  Gossip	  Girl	  er	  áþekk	  í	  grunninn	  að	  innihaldi	  og	  byggingu	  

og	  aðrir	  kunnuglegir	  framhaldsþættir	  sem	  ætlaðir	  eru	  ungmennum	  og	  ungu	  fólk,	  líkt	  

og	  Beverly	  Hills	   90210	   og	  The	  O.C.	   Sérstaða	   þáttarins	   liggur	   í	   því	   að	   hann	   nálgast	  

áhorfandann	  ekki	  einvörðungu	  í	  gegnum	  skjáinn,	  heldur	  einnig	  aðra	  miðla.	  Það	  gerir	  

hann	  í	  meira	  mæli	  en	  aðrir	  þættir	  og	  lifir	  þannig	  lengur	  í	  hugum	  áhorfenda	  en	  ella.	  

Vissulega	   hefði	   verið	   hægt	   að	   velja	   annan	   þátt	   til	   umfjöllunar	   en	   það	   sem	   gerir	  

þennan	   þátt	   áhugaverðan,	   og	   en	   um	   leið	   gagnrýniverðan	   er	   hversu	   hagsmunir	  

tískufyrirtækja	  og	  markaðssetning	  eru	  áberandi	  í	  þáttunum.	  	  

	   Gossip	   Girl	   byggð	   er	   á	   samnefndri	   bókaröð	   eftir	   rithöfundinn	   Cecily	   von	  

Ziegesar.	  Sögumaður	  er	  óséður	  bloggari	  sem	  gengur	  undir	  nafninu	  Slúðurstúlkan	  (e.	  

Gossip	   girl).	   Þátturinn	   hóf	   göngu	   sína	   árið	   2007	   og	   er	   framleiddur	   af	   CW	  

sjónvarpssamsteypunni	  sem	  er	  sameign	  CBS	  og	  Warner	  Bros	  en	  hún	  einbeitir	  sér	  að	  

framleiðslu	   afþreyingarefnis	   fyrir	   fólk	   á	   aldrinum	   18-‐34	   ára	   (The	   CW	   Television	  

Network,	  2012).	  Þátturinn	  fjallar	  um	  hóp	  fordekraðra	  miðskóla-‐	  og	  háskólanema	  af	  

efri	  stétt	  á	  Manhattan	  í	  New	  York.	  Krakkarnir	  eru	  elítuhópur	  sem	  stefnir	  á	  nám	  við	  

Ivy	  league	  skóla	  og	  fatnaður	  persóna	  þáttarins	  er	  það	  allra	  heitasta	  af	  tískupöllunum	  

hverju	  sinni.	  Auglýsingamennska	  er	  meira	  áberandi	  en	  í	  unglingasápum	  á	  borð	  við	  

Beverly	  Hills	  90210,	  The	  O.C.	   og	  One	  Tree	  Hill	   og	  ungmennin	  eru	  virkari	   gerendur	   í	  

sínu	  lífi.	  Þrátt	  fyrir	  að	  vera	  aðeins	  14-‐18	  ára	  í	  fyrstu	  þáttaröðinni	  eru	  þau	  þegar	  farin	  

að	  drekka	  Starbuckskaffi	  úr	  líters	  krúsum	  og	  þróast	  út	  í	  að	  verða	  viðskiptamógúlar	  

eins	   og	   t.d.	   hótelerfinginn	   og	   glaumgosinn	   Chuck	   Bass.	   Meginefni	   þáttanna	   eru	  

siðferðileg	  álitamál	  sem	  þau	  glíma	  við	  og	  daglegt	   líf	  þeirra.	  Persónur	  þáttanna	  eru	  

einkar	  duglegar	  að	  misstíga	  sig	  þar	  sem	  freistingar	  eru	  víða	  í	  stórborginni	  sem	  aldrei	  

sefur.	  Hver	  þáttur	  hefst	  á	  því	  að	  sögukonan	  Gossip	  girl	  greinir	   frá	  nýjasta	  slúðrinu	  

sem	   sögupersónur	   þáttanna	   hafa	   sent	   henni.	   Slúðrið	   leggur	   svo	   línurnar	   fyrir	  

þáttinn,	   tannhjól	   framvindunnar	   eru	   tæknivæddar	   sögupersónurnar	   sem	   koma	  

slúðri	   á	   framfæri	   (Jones,	   2011,	   s.	   51).	   Þættirnir	   eru	   samansafn	   af	   fjölbreyttum	  

persónum	  sem	  hafa	  kosti	  og	  galla	  og	  sögupersónurnar	  eru	  sjálfstæðir	  gerendur.	  Oft	  

er	  misjöfnum	  meðulum	  beitt	  og	  vinir	  keyptir	  og	  notaðir	  ef	  svo	  ber	  undir.	  Hægt	  er	  að	  

líta	  á	  hvern	  þátt	  sem	  dæmisögu	  sem	  áhorfandinn	  geti	   lært	  eitthvað	  af	  og	  heimfært	  

upp	  á	  sitt	  daglega	  líf.	  	  

	   Ef	   litið	   er	   á	   umgjörð	   þáttarins	   þá	   set	   ég	   spurningamerki	   við	   efnislega	  

uppbyggingu	   hans.	   Það	   sem	   er	   gagnrýnivert	   við	   uppbyggingu	   þáttarins	   er	   að	  	  

framvinda	   þeirra	   snúist	   að	   nokkru	   leyti	   um	   upplýsingasíðu	   óþekktrar	  manneskju	  

sem	   útdeilir	   slúðri	   og	   bollaleggingu	   um	   ólögráða	   einstaklinga	   í	   nærsamfélaginu.	  

Þessi	   efnistök	   sýna	   að	   framleiðendur	   þáttanna	   virðast	   telja	   að	   síða	   sem	   þessi	   sé	  

eðlilegur	   hluti	   lífs	   ungmenna	   í	   tæknivæddu	   samfélagi	   þar	   sem	  hún	  birtist	   í	   frekar	  

jákvæðu	  ljós	  þótt	  hún	  geti	  haft	  neikvæðar	  afleiðingar	  fyrir	  sumar	  persónur	  þáttanna.	  

Vefsíðan	   lítur	   við	   fyrstu	   skoðun	   út	   rétt	   eins	   og	   Séð	   og	   heyrt	   tímarit	   á	   netinu	   eða	  

slúðursíða	   tískubloggarans	   Perez	   Hilton.	   En	   við	   nánari	   skoðun	   er	   í	   raun	   ekki	   um	  

annað	  að	  ræða	  en	  neteinelti	  þar	  sem	  að	  upplýsingaveitendurnir	  eru	  þeir	  sem	  fjallað	  

er	   um.	   Þegar	   athafnir	   og	   ákvarðanir	   einstaklinga	   byggjast	   á	   því	   hvað	   nafnlaus	  

einstaklingur	   skrifar	   á	   neti	   klingja	   viðvörunarbjöllur	   í	   höfði	  mér.	   (Sega	   að	   síðar	   í	  

ritgerðinni	  muni	  ég	  fjalla	  um	  þetta)	  

3.2	  Tíska	  sem	  miðlægur	  drifkraftur	  

Notkun	  tísku	  í	  sjónvarpi	  er	  svið	  sem	  lítið	  hefur	  verið	  rannsakað	  þrátt	  fyrir	  að	  fram	  

hafi	   komið	   sjónvarpsþættir	   sem	   einblína	   á	   hana	   (Warner,	   2009,	   s.	   181).	   Fyrri	  

rannsóknir	   hafa	   hneigst	   til	   að	   meðhöndla	   tísku	   sem	   áherslumerki	   frásagnar	   eða	  

persónusköpunar.	   Hugtak	   sjónarhornsins	   (e.	   spectacle)	   og	   frásagnarinnar	   (e.	  

narrative)	   hafa	   aðeins	   lauslega	   verið	   skilgreind.	   Greining	   sambandsins	  milli	   tísku,	  

sjónarhorns	  og	  frásagnar	  hefur	  yfirleitt	  gegnt	  hlutverki	  á	  textalegu	  sviði	  (e.	  textual	  

level)	  –	  tískan	  er	  þá	  sem	  undirtexti	  og	  undirstrikun	  en	  ekki	  sjálfstæð	  og	  í	  forgrunni,	  

hún	  hefur	  verið	  utan	  frásagnarinnar.	  Sú	  greining	  veldur	  einsleitri	  túlkun	  á	  myndefni	  

og	  undanskilur	  áhorfandann	  (Warner,	  2009,	  s.	  182).	  	  

	   Í	   fyrri	   rannsóknum	   á	   tísku	   í	   kvikmyndum	   og	   sjónvarpsefni,	   hefur	   verið	  

tilhneiging	  til	  að	   líta	   fram	  hjá	  mikilvægi	  áhorfandans	  og	  viðtökum	  hans,	  þrátt	   fyrir	  

að	   flóknar	   viðtökurannsóknir	   sýni	   greinilega	   að	   mögulegt	   sé	   fyrir	   áhorfendur	   að	  

leggja	  margþættan	  og	  mismunandi	  skilning	  í	  sama	  textann.	  Tískuföt	  geta	  t.a.m.	  sett	  

frásögn	  í	  annað	  samhengi	  (Warner,	  2009,	  s.	  182).	  	  Sjónvarpsþáttur	  eins	  og	  Gossip	  Girl	  

hefur	  áhrif	  á	  tískusveiflur.	  Textafræðileg	  greining	  á	  þáttunum	  nægir	  ekki	  til	  að	  lýsa	  

þáttunum,	  fatnaðurinn	  sem	  leikendur	  klæðast	   ljær	  persónunum	  aukið	  vægi.	  Þættir	  

eins	  og	  Gossip	  Girl	   sýna	  hvernig	  tækniframfarir	  og	  umbreyting	   fjölmiðla	  getur	  nýst	  

framleiðendum	   afþreyingarefnis	   og	   þeim	   sem	   tengjast	   þáttunum	   sem	   tekjulind	  

(Warner,	  2009,	  s.	  191).	  

	   Gossip	  Girl	  er	  meira	  en	  bara	  unglingasápa.	  Unglingar	  og	  ungar	  konur	  horfa	  ekki	  

bara	  á	  þáttinn	  vegna	  atburðarásar	  hans	  og	   framvindu,	  heldur	  þjónar	  þátturinn	  því	  

hlutverki	  að	  vera	  sýningargluggi	  nýjustu	  tísku.	  Gossip	  Girl	  þættirnir	  hafa	  haft	  áhrif	  á	  

tískustrauma	  (e.	  fashion	  forward)	  rétt	  eins	  og	  Sex	  and	  the	  City	  þættirnir	  (1998-‐2004)	  

og	  The	  O.C.	  (2003-‐2006).	  Í	  þáttunum	  er	  tískan	  miðlæg	  í	  frásögn	  og	  veldur	  það	  því	  að	  

þættirnir	   lifa	   ekki	   bara	   meðan	   á	   sýningartíma	   þeirra	   stendur,	   heldur	   einnig	   á	  

spjallborðum	   áhorfenda	   að	   sýningartíma	   loknum	   (Warner,	   2009).	   Þættirnir	   hafa	  

innblásið	  hönnun	  tískuhönnuða	  -‐	  vörumerki	  framleiða	  það	  sem	  sést	  á	  skjánum.	  Þeir	  

hönnuðir	   sem	  hafa	  hoppað	   á	   vagn	  þáttanna	  hafa	   líka	  uppskorið	   ríkulega	   og	   aukið	  

sölu	   á	   varningi	   sínum.	   Fyrirtækið	   sem	   sér	   um	   vefsölu	   fyrir	   þættina	   segir	   helming	  

vefumferðar	  fyrirtæksisins	  koma	  vegna	  Gossip	  girl	  þáttarins	  (La	  Ferla,	  2008).	  

	   Fatnaðurinn	   sem	   sést	   á	   skjánum,	   blazer-‐jakkar,	   smápils	   og	   skartgripir,	   eru	  

innblástur	   áhangenda	  þáttarins	   en	   einnig	   tískubloggara,	   dagblaða	  og	   tímarita	   sem	  

um	  hann	  fjalla.	  Stílisti	  þáttanna	  er	  Eric	  Damam	  sem	  einnig	  „stíliseraði“	  Sex	  and	  the	  

city	  þættina	  (Romeo,	  2009,	  s.	  15).	  Í	  sérhverjum	  þætti	  klæðast	  sögupersónur	  eða	  tala	  

um	  fötin	  frá	  Christian	  Louboutin,	  Tory	  Burch	  eða	  Chanel,	  ef	  ekki	  þá	  er	  fatnaðurinn	  

ekki	  síðri	  en	  frá	  fyrrnefndum	  merkjum	  (La	  Ferla,	  2008).	  

Kaupmenn,	  hönnuðir	  og	   tískuráðgjafar	  segja	  að	  Gossip	  Girl	   sé	  mikill	  áhrifavaldur	  á	  

fatatísku	  ungra	  kvenna.	  Heimasíða	  þáttarins	  opnar	  klæðaskápa	  sögupersónanna	  og	  

hægt	  er	  að	  versla	  og	  skoða	   fatnað	  sem	  birtist	   í	   skjánum	  í	  gegnum	  hana.	  Stephanie	  

Solomon	  tískustjóri	  bandarísku	  Bloomingdale	  verslunarinnar	  segir	  þættina	  hafa	  haft	  

mikil	  áhrif	  á	  smásölu,	  ekki	  bara	  unglinga	  heldur	  kvenna	  á	  þrítugsaldri.	  Þar	  er	  um	  að	  

ræða	  konur	  sem	  eru	  dætur	  og	  yngri	  systur	  þeirra	  kvenna	  sem	  fylgdust	  með	  Sex	  and	  

the	  city	  þáttunum.	  Þrátt	  fyrir	  að	  aðeins	  miðlungs	  áhorf	  sé	  á	  þættina	  þá	  eru	  tískuáhrif	  

þeirra	   gríðarleg	   á	   unglingamarkaðinn.	   Þættirnir	   eru	   eitt	   af	   tannhjólum	  

tískumarkaðssetningar	  þar	  sem	  þeir	  hagnast	  á	  varningi	  tískuvöruframleiðenda	  sem	  

sýna	  vörur	  sínar	  í	  þættinum	  (La	  Ferla,	  2008).	  	  

	   Þættir	   á	   borð	   við	   Gossip	   Girl	   treysta	   í	   auknum	   mæli	   á	   tísku	   til	   að	   laða	  

áhorfendur	   að	   skjánum.	  Tímaritsgreinar,	   blogg	  og	   vefsíður	   styðja	   tískufatnaðinn	   á	  

skjánum	   utan	   textans	   og	   geta	   haft	   áhrif	   á	   viðtöku	   textans	   sem	   í	   þáttunum	   er	  

(Warner,	  2009,	  s.	  185).	  Daglega	  sækja	  fleiri	  einstaklingar	  heimasíðu	  þáttarins	  heldur	  

en	  horfa	  á	  hann	  í	  sjónvarpi.	  Þegar	  sjónvarpsþættirnir	  Gossip	  Girl	  voru	  fyrst	  sýndir	  í	  

bandarísku	   sjónvarpi	   olli	   áhorfið	   miklum	   vonbrigðum.	   Tvær	   og	   hálf	   miljón	  

áhorfenda	   horfðu	   á	   þættina	   vikulega,	   en	   sem	  dæmi	   horfðu	   tvöfalt	   fleiri	   á	  The	  O.C.	  

(Pressler	  og	  Rovzar,	  2008;	  Jones,	  2011,	  s.	  50).	  Á	  meðan	  sjónvarpsáhorfið	  var	  lítið	  þá	  

var	  þátturinn	  mest	   sótti	   sjónvarpsþátturinn	  á	   iTunes	  og	  hundruð	  þúsunda	  kræktu	  

sér	   í	   eldri	   þætti	   á	   netinu.	   Þátturinn	   náði	   til	   ungra	   og	   tæknivæddra	   áhorfenda,	   en	  

þessu	  höfðu	  framleiðendur	  þáttanna	  ekki	  átt	  von	  á.	  Vinsældir	  þáttarins	  ná	  langt	  út	  

fyrir	  sýningartíma	  hans.	  Heimasíðan	  og	  þátturinn	  sjálfur	  styðja	  hvort	  við	  annað	  og	  

tískan	  í	  þáttunum	  heldur	  honum	  á	  floti.	  Þátturinn	  leitast	  við	  að	  uppfyllta	  tískuvitund	  

áhorfendanna.	   Aðdáendurnir	   eru	   sendiherrar	   þáttarins	   og	   kynna	   hann	   þeim	   sem	  

ekki	   fylgjast	   með	   honum.	   Tískan	   er	   miðlæg	   í	   þáttunum	   sjálfum	   líka,	   því	  

sögupersónurnar	   tala	   um	   fatnað,	   fara	   á	   tískusýningar	   og	   ein	   aukapersónan,	   Jenny	  

Humphrey,	   gerir	   tilraun	   til	   að	   stofna	   tískumerki	   í	   annarri	   þáttaröð.	   Tískan	   vinnur	  

ekki	  gegn	   frásögn	  þáttarins,	  heldur	  með	  henni,	  hún	  er	  hluti	  hennar	  og	   stendur	  oft	  

ein	   og	   sér.	   Með	   því	   að	   ræða	   tísku	   í	   þáttunum	   gegna	   sögupersónurnar	   hlutverki	  

uppfræðara,	   þær	  mennta	   neytendur	   um	   smekkvísi	   í	   klæðaburði.	   Áhorfendur	   geta	  

svo	  notað	  nýfengna	  þekkingu,	   aukið	   tískuvitund	   sína	   á	   vefsíðu	  þáttarins	  og	  bloggi	  

henni	   tengdu	  og	  þróað	  hæfileika	   sína	   sem	   tískuneytendur	   (Warner,	   2009,	   s.	   189).	  

Fatnaðurinn	  í	  þáttunum	  brýtur	  upp	  frásögnina,	  nánast	  er	  hægt	  að	  slökkva	  á	  hljóðinu	  

og	   fylgjast	   með	   þáttunum.	   Tískan	   leggur	   grunn	   að	   frekari	   umræðum	   um	   þættina	  

óháð	  söguþræði	  þeirra	  (Warner,	  2009,	  s.	  190).	  

	   Þættirnir	  eru	  nú	  á	  fimmta	  framleiðsluári	  sem	  segir	  okkur	  að	  þessi	  formúla	  er	  

vinningsformúla	   og	   aðrir	   framleiðendur	   horfa	   til	   þáttarins	   hvað	  markaðssetningu	  

varðar.	  En	  það	  er	  svo	  sem	  engin	  nýlunda	  að	  fyrirtæki	  reyni	  að	  koma	  varningi	  sínum	  

að	  á	  skjánum.	  Þessi	  þáttaröð	  er	  vissulega	  bara	  dæmi	  um	  það	  hvernig	  fyrirtæki	  geta	  

notað	  miðilinn	  með	  áhrifaríkari	  hætti	  en	  með	  beinum	  auglýsingum	  framleiðslu	  sinni	  

til	   framdráttar.	   Nú	   er	   opinberum	   aðilum	   og	   samfélaginu	   umhugað	   um	   að	  

afþreyingarefni	   hafi	   ekki	   óæskileg	   áhrif	   á	   áhorfendur	   sína	   og	   þá	   sérstaklega	  

ungmenni	  á	  mótunar-‐	  og	  þroskaskeiði.	  Því	  skýtur	  skökku	  við	  að	  á	  meðan	  ofbeldi	  og	  

kynlífi	   í	   afþreyingarefni	   og	   auglýsingaefni	   í	   auglýsingatímum	   sem	   ætlaðir	   eru	  

börnum	  eru	  skorður	  settar	  þá	  gildi	  slíkt	  hið	  sama	  ekki	  um	  óbeinar	  auglýsingar	  inni	  í	  

afþreyingarefninu	   sjálfu.	   Slíkar	   auglýsingar	   læðast	   að	   áhorfandanum	  og	   fella	   hann	  

með	   „hælkrók“.	   Það	   er	   ákveðin	   blekking	   fólgin	   í	   dulbúinni	   auglýsingu,	   þ.e.	  

framleiðendur	   koma	   ekki	   fram	   við	   áhorfendur	   af	   fullum	   heiðarleika.	   Dulbúnar	  

auglýsingar	   líkt	   og	   í	   Gossip	   Girl,	   þar	   sem	   ákveðnum	   vörumerkjum	   er	   haldið	   að	  

áhorfendum,	   sýna	   að	   framleiðendur	   leita	   allra	   leiða	   til	   að	   auka	   virðisaukningu	  

framleiðsluferlisins	   en	   spyrja	   sig	   ekki	   þeirrar	   spurningar	   hvort	   slíkar	   auglýsingar	  

séu	  siðlegar.	  Í	  tilviki	  Gossip	  Girl	  höfða	  þessar	  dulbúnu	  auglýsingar	  til	  langana	  og	  þráa	  

áhorfenda	  og	  hafa	  þeim	  mun	  meiri	  áhrif	  sem	  áhorfendur	  eru	  yngri,	  því	  varnir	  þeirra	  

í	   formi	   gagnrýnnar	   hugsunar	   eru	   ekki	   fullmótaðar	   sökum	   aldurs.	   En	   til	   þess	   er	  

leikurinn	  gerður.	   Sú	  örsmáa	   lína	   sem	  auglýsendur	  ganga	  eftir	   leitast	  við	  að	  ofgera	  

ekki	  og	  með	  því	  draga	  úr	  vægi	  auglýsingarinnar	  og	  koma	  upp	  um	  tilgang	  hennar.	  Í	  

Gossip	  Girl	  er	  dulbúnu	  auglýsingunum	  ætlað	  að	  koma	  varningi	  að	  en	  einnig	  ala	  upp	  

kaupendur	  framtíðarinnar.	  

3.3	  Gossip	  Girl	  á	  Íslandi	  

Á	   Google	   fást	   102.000	   leitarniðurstöður	   á	   íslenskum	   vefsíðum	   sé	   slegið	   inn	  

leitarorðið	   Gossip	   Girl.	   Mest	   megnis	   er	   þetta	   umfjöllun	   fjölmiðla	   á	   þáttunum,	  

tískubloggarar	   að	   ræða	   fatnað	   og	   slúður	   um	   leikara	   þáttarins.	   Með	   tilkomu	  

Facebook	   hafa	   bloggskrif	   ungmenna	  minnkað	  mikið	   og	   þar	   af	   leiðandi	   finnst	   ekki	  

mikið	  af	  skrifum	  ungmenna	  um	  þáttinn.	  En	  rauður	  þráður	  í	  gegnum	  skrif	  um	  þáttinn	  

er	   tíska.	   Þegar	   leitaroðið	  Gossip	  Girl	   er	   slegið	   inn	   á	   leitarsíðuna	  Google	   koma	   upp	  

fyrirsagnir	   greina	   á	   netmiðlum	   sem	   tengjast	   þáttunum	  eða	   leikendum	  þeirra.	   Efni	  

greinanna	   er	   ekki	   svo	   ólíkt	   efni	   þáttanna.	   Um	   ræðir	   slúður	   um	   einkalíf	  

dægurstjarnanna,	  nýja	  kærasta	  og	  kærustur.	  Oftar	  en	  ekki	  eru	  fréttirnar	  á	  þá	  leið	  að	  

viðkomandi	   leikarar	   hafi	   gengið	   fullhratt	   um	   gleðinnar	   dyr,	   en	   einnig	   má	   finna	  

tískutengdar	   fréttir	   þar	   sem	   sagt	   er	   frá	   ábatasömum	   auglýsingasamningum	   við	  

tískuframleiðendur	  og	  hvernig	  og	  hvar	  þú	  eigir	  að	  versla	  fötin	  sem	  sjást	  í	  þáttunum.	  

Innflytjendur	   snyrtivara	   halda	   námskeið	   þar	   sem	   „flott	   sexy	   kvöldförðun	   í	   anda	  

Serenu	   van	   der	   Woodsen“	   er	   kennd	   og	   farið	   yfir	   helstu	   atriði	   náttúrulegrar	  

dagförðunar,	  svo	  dæmi	  séu	  tekin.	  Þegar	  leikarinn	  Ed	  Westwick	  kom	  til	  landsins	  fyrir	  

stuttu	   átti	   hann	   fótum	   sínum	   fjör	   að	   launa	   þegar	   hann	   þræddi	   rangala	   íslensks	  

næturlífs	   (Dv.is	   2010;	   Vísir.is,	   2010).  Þetta	   segir	   okkur	   nokkuð	   um	   vinsældir	  
þáttanna	  og	  leikarans.	  Vert	  er	  að	  geta	  þess	  að	  nokkur	  samsvörun	  er	  á	  milli	  leikarans	  

Ed	  Westwick	   og	   vandræðagemsans	   Chuck	   Bazz	   sem	   hann	   leikur,	   sé	   tekið	   mið	   af	  

erlendum	  slúðurmiðlum.	  

	   Á	  sölu-‐	  og	  umræðuvefnum	  bland.is	  ræða	  áhorfendur	  um	  þáttinn	  og	  persónur.	  

Þar	   annað	   hvort	   elskar	   fólk	   Chuck	   Bazz	   eða	   hatar	   hann.	   Það	   sem	   kristallast	   í	  

umfjöllun	   um	   þættina	   í	   dagblöðum	   og	   netheimum	   sem	   fyrr	   segir	   er	   tíska	   og	  

persónur	  þáttanna	  og	  leikarar	  þeirra.	  Það	  að	  persónur	  þáttanna	  er	  til	  umræðu	  sýnir	  

að	   tekist	   er	   á	   um	   þau	   lífsgildi	   sem	   birtast	   í	   þáttunum.	   Áhorfendur	   hafa	   skoðun	   á	  

framvindu	  og	  hátterni	  sögupersónanna.	  Bland.is	  er	  í	  senn	  sölusíða	  og	  spjallborð	  þar	  

sem	   spjallþræðirnir	   teygjast	   nánast	   út	   í	   hið	   óendanlega.	   	   Á	   síðunni	   birtust	  

eftirfarandi	  ummæli	  um	  Chuck	  Bazz:	  „Hann	  er	  nammi“,	  „meðan	  Chuck	  er	  ennþá	  þá	  

horfi	   ég	   sko“,	   „hann	   er	   svo	   mikil	   naðra,	   ég	   elska	   hann“,	   „mér	   finnst	   hann	   svo	  



	   	  22	  

ógeðfelldur	   og	   fæ	   hroll	   þegar	   ég	   horfi	   á	   hann…	   Svona	   smjaðurslegur	   einhvern	  

veginn“	  (Bland.is,	  2012).	  	  

	   Fyrir	   stuttu	   síðan	   birtust	   fréttir	   í	   DV	   um	   íslenskar	   heimasíður	   sem	   líktust	  

heimasíðu	   slúðurstúlkunnar	   í	   Gossip	   Girl	   þáttunum.	   	   Aðstandendur	   síðunnar	  

auglýstu	   eftir	   slúðri	   um	   unglinga	   úr	   nærsamfélaginu.	   Nú	   hafa	   þessar	   síður	   verið	  

teknar	   niður	   (DV,	   2012).	   Hermisíður	   sem	   þessar	   sem	   líkja	   eftir	   síðu	  

slúðurstúlkunnar	  í	  Gossip	  Girl	  þáttunum	  er	  ekki	  annað	  en	  gróft	  neteinelti,	  enda	  lifa	  

þær	  ekki	  lengi	  eftir	  að	  þær	  komast	  í	  hámæli.	  	  	  

3.4	  Framvinda	  fyrstu	  þáttaraðar	  Gossip	  Girl	  

Ég	  kaus	  að	  horfa	  á	  fyrstu	  þáttaröð	  Gossip	  Girl	  til	  að	  komast	  nær	  innihaldi	  þáttanna	  og	  

því	   gildismati	   sem	   þeir	   boða.	   Sú	   þáttaröð	   var	   til	   sýningar	   veturinn	   2007-‐2008	   í	  

Bandaríkjunum.	  Hver	  þáttur	  ber	  nafn	  sem	  vísar	  til	  þekktrar	  kvikmyndar	  eða	  bókar	  

og	   nafnið	   gefur	   til	   kynna	   efni	   þáttarins	   að	   nokkru	   leyti.	   Hér	   fyrir	   neðan	   er	   stutt	  

greining	   á	   þeim	   lærdómi	   sem	   draga	  má	   af	   öðrum,	   þriðja,	   fjórða,	   fimmta	   og	   sjötta	  

þætti	  seríunnar.	  Helstu	  persónur	  þáttanna	  eru:	  	  

• Serena	  van	  der	  Woodsen.	  Serena	  er	  aðal	  skutla	  þáttanna.	  Í	  fyrstu	  þáttaröðinni	  

verður	  hún	  kærasta	  Dan.	  

• Blair	   Waldorf.	   Blair	   er	   vinnusöm	   og	   skipulögð.	   Hún	   leggur	   á	   ráðin	   um	  

klækjabrögð	   og	   er	   vön	   því	   að	   fá	   sínu	   framgengt.	   Að	   öllu	   jöfnu	   eru	  Blair	   og	  

Serena	  bestu	  vinkonur.	  Móðir	  Blair	  er	  fatahönnuður	  sem	  heldur	  veislur	  stöku	  

sinnum.	  

• Dan	  Humhprey.	  Dan	  er	  utangarðsmaður	  sem	  langar	  að	  verða	  hluti	  elítunnar	  og	  

kemur	   frá	   Brooklyn.	  Dan	   er	   ritfær	   og	   góður	   drengur	  með	   hjartað	   á	   réttum	  

stað.	  

• Nate	   Archibald.	   Nate	   er	   myndarlegur	   pabbastrákur,	   en	   faðir	   hans	   bregst	  

honum.	  Í	  byrjun	  þáttanna	  er	  Nate	  kærasti	  Blair.	  	  

• Chuck	   Bass.	   Chuck	   Bass	  mun	   erfa	   auðæfi.	   Hann	   er	   vondi	   strákurinn	   (e.	   bad	  

boy),	  en	  fáir	  eru	  fínni	  í	  tauinu	  en	  hann.	  

• Lily	   van	   der	   Woodsen	   (móðir	   Serenu).	   Lily	   býr	   með	   dóttur	   sína	   og	   son	   í	  

ríkulegri	  hótelíbúð	  á	  besta	  stað	  á	  Manhattan.	  Hún	  er	  æskuást	  Rufusar	  pabba	  

Dans.	  

• Rufus	  Humphrey	  (faðir	  Dan).	  Rufus	  er	  í	  hljómsveit	  og	  auk	  þess	  einstæður	  faðir	  

tveggja	  barna.	  Rufus	  er	  hjartahlýr	  eins	  og	  sonur	  sinn	  og	  hvetur	  börn	  sín	  að	  

halda	  í	  heiðri	  góð	  gildi.	  

• Jenny	  Humphrey	  (systir	  Dan).	   Jenny	  er	  yngst	  og	  á	   fyrsta	  ári	   í	  miðskóla.	  Hana	  

langar	  eins	  og	  bróður	  sinn	  að	  komst	  í	  hóp	  hinna	  útvöldu	  og	  þráir	  athygli.	  

• Vanessa	   Abrams.	   Vanessa	   er	   gömul	   kærasta	   Dans	   sem	   skapar	   togstreitu	   í	  

sambandi	  Dans	  og	  Serenu.	  

	  

	   Annar	  þáttur	  ber	  nafnið	  The	  Wild	  Brunch.	   Serena,	   sem	  hefur	   snúið	  aftur	  eftir	  

dvöl	  í	  heimavistarskóla,	  lærir	  á	  erfiðan	  hátt	  að	  vandasamt	  getur	  verið	  að	  snúa	  aftur	  

úr	  sjálfskipaðri	  útlegð	  hafi	  maður	  brennt	  allar	  brýr	  að	  baki	  sér.	  Hún	  áttar	  sig	  á	  því	  að	  

það	  er	  dýru	  verði	  keypt	  að	  bregðast	  trausti	  þeirra	  vina	  sem	  næst	  manni	  standa	  og	  

erfitt	  getur	  verið	  að	  ávinna	  sér	  traust	  þeirra	  á	  ný.	  Túlka	  má	  boðskap	  þáttarins	  svo	  að	  

ákveðnar	   gjörðir	   geti	   haft	   alvarlegar	   afleiðingar	   en	  mestu	  máli	   skipti	   að	   horfast	   í	  

augu	  við	  mistök	  sín	  og	  gera	  yfirbót.	  

	   Þriðji	  þáttur	  ber	  nafnið	  Poison	  Ivy.	  Þátturinn	  leiðir	  í	  ljós	  að	  erfitt	  getur	  verið	  að	  

eiga	   foreldri	   sem	   stendur	   ekki	   undir	   nafni	   sem	   fyrirmynd	   og	   að	   peningar	   og	  

ríkidæmi	   eru	   ekki	   lykillinn	   að	   hamingjunni	   þegar	   fylgifiskar	   þeirra	   eru	  

vímuefnaneysla,	  svik	  og	  prettir.	  Vinkonur	  fyrirgefa	  hvor	  annarri	  en	  það	  kostar	  algert	  

traust	   og	   uppljóstrun	   fjölskylduleyndarmáls.	   Lærdómur	   þáttarins	   er	   að	   fátt	   er	  

dýrmætara	   en	   góð	   vinátta,	   að	   þroski	   felst	   í	   að	   grafa	   stríðsöxina	   og	   leita	   sátta	   og	   í	  

fyrirgefningunni	  er	  fólgið	  nýtt	  upphaf.	  

	   Fjórði	   þáttur	   ber	  nafnið	  Bad	  News	  Blair.	   Þátturinn	   sýnir	   erfitt	   getur	   verið	   að	  

vera	  utangarðs,	  en	  þegar	  innganga	  um	  hlið	  hinnar	  útvöldu	  býðst	  þá	  skiptir	  það	  máli	  

að	  gleyma	  ekki	  sjálfum	  sér	  og	  bakgrunn	  sínum.	  	  

	   Fimmti	   þáttur	   ber	   nafnið	   Dare	   Devil.	   Í	   þættinum	   óma	   þau	   sannindi	   að	   ástin	  

spyr	  hvorki	  um	  stétt	  né	   stöðu	  og	  andstæður	   laðast	  hvor	  að	  annarri.	  Á	  það	  við	  um	  

Serenu	  og	  móður	  hennar	  sem	  laðast	  að	  fegðum	  úr	  lægri	  þjóðfélagsstétt.	  

	   Sjötti	  þáttur	  ber	  nafnið	  The	  Hanmaiden’s	  Tale.	  Atburðarás	  þáttarins	  hringsnýst	  

um	   togstreitu	  milli	   vina	   og	   setur	   í	   samhengi	   þá	   speki	   að	   gott	   sé	   að	   hafa	   vini	   sína	  

nærri	  sér	  en	  óvini	  sína	  enn	  nær.	  Þrátt	  fyrir	  brösulega	  byrjun	  endar	  þátturinn	  vel	  og	  

ástin	  sigrar	  að	  lokum.	  	  

	   Það	   sem	   þessir	   fimm	   þættir	   kristalla	   er	   að	   óheilindi	   og	   svik	   geta	   haft	  

ófyrirsegjanlegar	   afleiðingar	   og	   komið	   í	   bak	   þess	   sem	   þeim	   beitir.	   Þættirnir	  

uppljóstra	  einnig	  að	  ekki	  er	  allt	  sem	  sýnist,	  veruleikinn	  getur	  verið	  kaldur	  og	  napur	  

og	  þrátt	  fyrir	  að	  hann	  sé	  persónum	  þáttanna	  ekki	  alltaf	  að	  skapi	  þá	  farnast	  fólki	  best	  

að	  vera	  trútt	  sjálfu	  sér	  og	  grunngildum	  sínum.	  Þessi	  boðskapur	  er	  kunnuglegur	  enda	  

sver	   þátturinn	   sig	   í	   ætt	   við	   dæmisögur,	   ævintýri	   og	   annað	   afþreyingarefni,	   jafnt	  

framhaldsþáttaraðir,	   kvikmyndir	   og	   bækur	   sem	   greina	   okkur	   frá	   dæmisögum	   úr	  

hversdagslífinu.	   En	   yfirborðsboðskapur	   þáttanna	   hverfur	   þó	   í	   skuggann	   af	  

klisjukenndu	   viðhorfi	   til	   hefbundinna	   viðhorfa	   og	   hlutverka	   sem	   mynda	   ákveðna	  

flatneskju	  í	  samskiptum	  og	  sjálfsskoðun	  persónanna	  í	  þáttunum.	  	  

4.	  	  Sápuóperan	  og	  samfélagið	  

4.1	  Unglingasápur	  sem	  dæmisögur	  

Dæmisögur	   eru	   til	   þess	   gerðar	   að	   ljá	   menningu	   gildi	   og	   trú,	   viðhalda	   hefðum	   og	  

binda	  fólk	  saman	  í	  samloðandi	  samfélag	  (Jones,	  2011,	  s.	  25).	  Unglingasápan	  (e.	  teen	  

drama)	   líkist	   um	  margt	   viðburðaríku	   lífi	   ungmenna	   í	   leit	   að	   sjálfu	   sér	   og	   aðlögun	  

þeirra	  að	  umhverfi	  sínu.	  

	   Það	  efni	  sem	  fyrsta	  þáttaröð	  unglingasápunnar	  Gossip	  Girl	  hefur	  til	  umfjöllunar	  

er	   hræðslan	   við	   óléttu,	   giftingarbónorð,	   nauðgunartilraun,	   missir	   meydóms,	  

hættuleg	   slys,	   skilnað,	   sjálfsvígstilraun,	   þjófnaði,	   kúganir,	   eiturlyfjafíkn,	   hópkynlíf,	  

innbrot	   og	   átröskun	   (Pressler	   og	   Rovzaar,	   2008;	   Jones,	   2011).	   Þetta	   er	   efni	   sem	  

finnst	   ekki	   í	   Disney-‐ævintýrum	   eða	   dæmisögum	   Esóps	   en	   fer	   nærri	   upphaflegum	  

ævintýrum	  sem	  voru	  frekar	  ætluð	  fullorðnum	  en	  börnum	  til	  skemmtunar	  (Chandler,	  

2004;	  Jones,	  2011,	  s.	  41).	  	  

	   Heimspekingurinn	   Alasdair	   MacIntyre	   hefur	   skrifað	   mikið	   um	   brotalamir	  

samfélagsins	   og	   afhverju	   þær	   eru	   tilkomnar.	   Í	   riti	   sínu	   After	   Virtue,	   sem	   er	   eitt	  

lykilrita	   dyggðasiðfræðinnar,	   setti	   hann	   fram	   þá	   kenningu	   að	   Vesturlönd	   væru	   á	  

villigötum	   (MacIntyre,	   2007).	   Þau	   þyrftu	   að	   leita	   til	   uppruna	   síns,	   því	   arfleifð	  

fortíðar	  til	  númanns	  væru	  væru	  margar	  ólíkar	  hefðir,	  venjur	  og	  hefðabrot	  í	  siðfræði.	  

Þar	  af	  leiðandi	  hafi	  ásetningur	  manna	  til	  að	  skapa	  veraldlegar	  siðferðisreglur	  allt	  frá	  

því	   á	   upplýsingaöld	   verið	   dæmdur	   til	   að	  misfarast	   (Gottskálk	   Þór	   Jensson,	   2000).	  

Samfélagið	  þyrfti	  því	  að	  komast	  í	  fyrra	  horf	  þegar	  siðferði	  og	  samfélag	  voru	  bundin	  

sterkari	   böndum.	   Samkvæmt	   MacIntyre	   var	   fyrst	   á	   upplýsingaöld	   sem	   bönd	  

siðfræðinnar	  við	  samfélagið	  trosnuðu.	  Það	  olli	  því	  að	  ríkjandi	  hafi	  orðið	  reglur	  svo	  

„almennar	  og	  slitnar	  úr	  tengslum	  við	  raunveruleikann	  að	  þær	  voru	  gagnslausar	  og	  

sögðu	  mönnum	  ekkert	  sem	  máli	  skiptir“.	  Rammi	  samfélagsins	  með	  sínum	  boðum	  og	  

bönnum	   hefur	   aðeins	   merkingu	   ef	   tengja	   má	   fyrirmyndir	   fólksins	   og	   sögur	   af	  

gerðum	   þeirra	   við	   þann	   veruleika	   sem	   fólkið	   sjálft	   lifir	   í	   (Gottskálk	   Þór	   Jensson,	  

2000).	  	  

	   Samkvæmt	  MacIntyre	  mótast	   dyggðir	   og	   siðferði	  manna	   af	   þeim	   sögum	   sem	  

einstaklingar	   samfélagsins	   segja	   hver	   öðrum	   en	   ekki	   af	   fullmótuðum	  

kenningakerfum	  sem	  eiga	  sér	  ekki	  stoð	  í	  nútímanum	  (Gottskálk	  Þór	  Jensson,	  2000).	  	  

Því	  má	  álykta	  að	  ofangreindar	  dyggðir	  og	  siðferði	  einstaklingins	  mótist	  ekki	   í	  raun	  

og	   sann	   af	   þeim	   fyrirmyndum	   sem	   hann	   telur	   sig	   hafa,	   til	   dæmis	   úr	   Biblíu-‐	   eða	  

fornsögum,	  heldur	  þeim	  sem	  einstaklingarnir	  hafa	  fyrir	  sjónum	  sér	  í	  nútímanum,	  af	  

skjánum,	   í	   prentmiðlum	   og	   úr	   nærsamfélaginu.	   Lengi	   býr	   að	   fyrstu	   gerð	   og	   því	  

getum	  við	  sagt	  að	  sápuóperur	  Hollywood	  eða	  þær	  heimatilbúnu	  sem	  gerðar	  eru	  eftir	  

bandarískri	   fyrirmynd	   þjóni	   hlutverki	   Biblíusagna	   ungviðisins	   sem	   situr	   límt	   við	  

skjáinn,	   hvort	   sem	   um	   ræðir	   Gossip	   Girl	   eða	  Makalausa	   Tobbu	  Marínós.	   	   En	   hvað	  

segir	  það	  okkur	  um	  samfélagið?	  Það	  sem	  MacIntyre	  afhjúpar	  á	  áhugaverðan	  hátt	  er	  

kannski	   ekki	   það	   gildahrun	   sem	   hann	   lýsir,	   heldur	   frekar	   ákveðið	   tómlæti	   um	  

hugarfar	   og	   velferð.	   Samkvæmt	   þeim	   ályktunum	   sem	   ég	   dreg	   þá	   afhjúpar	   þetta	  

ákveðinn	   tvískinnung	   sem	   vekur	   upp	   áleitnar	   spurningar	   um	   samfélagið	   og	  

grunnskipulag	   þess.	   Það	   er	   veigamikið	   atriði	   ef	   að	   uppeldislegur	   áhrifaboðskapur	  

ungmenna	  er	  í	  rauninni	  allt	  annar	  en	  fólk	  gerir	  ráð	  fyrir.	  Það	  er	  umhugsunarvert	  að	  

ef	  upp	  vaxa	  kynslóðir	  með	  aðra	  sýn	  á	  samfélagið	  heldur	  en	  samfélagið	  sjálft	  óskar	  

þess	   að	   þær	   hafi,	   sýn	   sem	   mótast	   af	   afþreyingarefni.	   Það	   er	   hætt	   við	   að	  

veruleikatenging	   einstaklinga	   verði	   önnur	   ef	   að	   veruleiki	   þeirra	   samanstendur	   af	  

erlendu	   afþreyingarefni.	   Við	   getum	   því	   spurt	   okkur	   þeirrar	   spurningar	   hvort	   eða	  

hvaða	  gagn	  sé	  til	  dæmis	  af	  fermingarfræðslu	  sem	  byggir	  á	  boðun	  kristilegs	  siðferðis	  

ef	   megin	   kennslugögnin	   sjálf,	   þ.e.	   Nýja	   testamentið	   veki	   ekki	   áhuga	   og	   tengingu	  

nemenda	   við	   efnið.	   Einnig	   er	   ólíklegt	   að	   hjálplegt	   sé	   að	   hugsa	   um	   samskipti	  

ungmenna	   í	   samtímanum	  út	   frá	  Aristótelesi	   og	  Tómasi	  Aquinas,	   líkt	   og	  MacIntyre	  

gerir,	  nema	  að	  mjög	  takmörkuðu	  leyti.	  Það	  er	  hinsvegar	  eðlileg	  krafa	  til	  samfélagsins	  

að	  það	  sýni	   í	  verki	  að	  ungt	   fólk	  sé	  mikils	  virði.	  Umhverfi	  þess	  nú	  getur	  haft	  miklar	  

afleiðingar	  fyrir	  samfélag	  framtíðarinnar.	  Unglingurinn	  sem	  slíkur	  er	  sífellt	  í	  þróun	  í	  

breytilegum	  heimi	  og	  hann	  er	  móttækilegri	  fyrir	  breytingum	  en	  þeir	  fullorðnu.	  Þess	  

vegna	  þarf	  að	  rannsaka	  og	  skoða	  á	  hverjum	  tíma	  hvert	  raunverulegt	  umhverfi	  hans	  

er	  og	  hvaða	  áhrifaþættir	  það	  eru	  sem	  mest	  áhrif	  hafa	  á	   líf	  hans	  og	  skoðanir.	  Ef	  við	  

gerum	   það	   ekki	   þá	   undirstrikum	   við	   það	   tómlæti	   um	   hugarfar	   og	   velferð	   sem	  

MacIntyre	   bendir	   á	   og	   það	   að	   ungmenni	   eru	   afgangsstærð	   án	   kosningaréttar,	   leir	  

sem	   samfélagið	   virðist	   áhugalaust	   um	   að	   móta.	   Vissulega	   er	   unnið	   ötullega	   á	  

mörgum	   vígstöðvum	   að	  málefnum	   ungmenna.	   En	   ef	   að	   rammi	   þeirra	   er	   óskýr	   og	  

ekki	  eins	  og	  best	  verður	  á	  kosið	  þá	  er	  hætt	  við	  að	  margt	  það	  góða	  sem	  unnið	  er	  sé	  

ósvinna	   sem	   unnin	   er	   fyrir	   gýg.	   Greining	   MacIntyres	   fær	   ákveðna	   staðfestingu	   í	  

málefnum	   ungmenna	   að	   því	   leyti	   að	   augljóslega	   þurfa	   þau	   á	   innihaldsríkum	  

leiðbeiningum	   að	   halda,	   ekki	   endilega	   fyrirmyndum	   sem	   birta	   dyggðir	   og	   gildi.	  

Fyrirmyndirnar	  eru	  góðrar	  gjalda	  verðar	  en	  einar	  hafa	  þær	  takmarkað	  gildi,	  mestu	  

máli	  skiptir	  að	  hinn	  samfélagslegi	  rammi	  ungmenna	  sé	  eins	  og	  best	  verður	  á	  kosið.	  

Að	  því	  leyti	  er	  sú	  algenga	  almenna	  afstaða	  til	  siðferðis	  sem	  MacIntyre	  ræðst	  gegn	  í	  

besta	  falli	  gangslaus	  .	  

	   Reynsluheimur	  einstaklinga	  er	  eins	  og	  mósaíkmynd	  en	  hann	  er	  fenginn	  af	  eigin	  

reynslu,	  úr	  mynd-‐	  og	  prentmiðlum	  og	  miðlaðri	  reynslu	  einstaklinga	  úr	  nærumhverfi.	  

Þegar	   afstaða	   er	   svo	   tekin	   til	   siðferðilegra	   álitaefna	   vegur	   afstaða	   uppáhalds	  

karakters	   úr	   unglingasápu	   e.t.v.	   þyngra	   en	   fyrirmyndar	   úr	   Biblíusögunum	   sem	  

unglingar	   kynnast	   í	   fermingafræðslu	   eða	   fyrr,	   því	   raunveruleiki	   og	   staðhættir	  

sápunnar	  eru	  nær	  okkur	  en	  lærisveinanna.	  Þannig	  að	  ef	  einstaklingur	  tilgreinir	  þær	  

dyggðir	  sem	  hann,	  fjölskylda	  og	  vinir	  líti	  til	  og	  hafi	  í	  heiðri,	  dyggðir	  á	  borð	  við	  fornar	  

dyggðir	   Hávamála	   (hófsemd,	   trygglyndi,	   traust	   og	   virðing),	   þá	   séu	   hinar	   sönnu	  

dyggðir	  hans	  frekar	  sóttar	  úr	  samtímanum	  og	  frá	  þeim	  einstaklingum	  sem	  að	  skipa	  

sér	  í	  fylkingarbroddi	  þjóðarinnar.	  	  

	   Þrátt	   fyrir	   að	   margir	   reki	   tiltrú	   okkar	   og	   hugmyndir	   til	   foreldra	   og	  

jafningjaáhrifa,	  þá	  eru	  fyrirmyndir	  og	  lærifeður	  margra	  unglinga	  þegar	  þeir	  vaxa	  úr	  

grasi	   persónur	   sem	   vinsælir	   sjónvarpsþættir	   lýsa.	   Allt	   frá	   æsku	   þá	   verðum	   við	  

stöðugt	   fyrir	  áhrifum	   frá	   sjónvarpi.	  Við	  horfum	  á	  það	   til	   skemmtunar,	  uppfræðslu,	  

eða	   til	  að	  drepa	  dauðan	   tíma	  og	   forðast	   leiðindi.	  Meðan	  við	  horfum	  þá	   innbyrðum	  

við	  skilaboð	  sem	  eru	  í	  sjónvarpsefni	  og	  lærum	  af	  því	  sem	  við	  sjáum.	  Ungmenni	  eru	  

mótttækilegri	   fyrir	   utanaðkomandi	   áhrifum	   þar	   sem	   hugsun	   þeirra	   er	   ekki	   jafn	  

gagnrýnin	  og	  þeirra	  fullorðnu.	  

	   Ung	   börn	   líkja	   eftir	   Disneypersónum.	   Hversu	   stór	   hluti	   af	   þeim	   skilaboðum	  

sem	  birtast	   í	  sjónvarpi	  eru	  með	  börnum	  þegar	  þau	  vaxa	  úr	  grasi?	  Kvikmyndir	  eins	  

og	  Öskubuska	  og	  þættir	  á	  borð	  við	  Gossip	  Girl	   sýna	  hið	  „fullkomna“	   líf	  sem	  endar	  á	  

kunnuglegan	   hátt	   -‐	   „hamingjuríkt	   líf	   til	   æviloka“.	   Framsetning	   fjölmiðla	   á	   lífi	  

sögupersónanna	   getur	   verið	   ruglandi	   fyrir	   marga	   áhorfendur	   þar	   sem	   samband	  

orsakar	  og	  afleiðingar	  er	  ekki	  alltaf	  það	  sama	  og	  áhorfendur	  eiga	  að	  venjast	  úr	  eigin	  

lífi.	  Þegar	  við	  horfum	  á	  sjónvarpsþætti,	  þá	  gerum	  við	  ráð	  fyrir	  að	  gjörðir	  persónanna	  

séu	  réttlætanlegar	  ef	  við	  finnum	  til	  samsemdar	  með	  þeim.	  Þegar	  sjónvarpspersónur	  

hegða	  sér	  á	  ákveðinn	  hátt,	  getur	  verið	  varasamt	  að	  álykta	  sem	  svo	  að	  sambærilegar	  

gjörðir	  í	  okkar	  lífi	  muni	  leiða	  til	  áþekkra	  afleiðinga	  í	  okkar	  lífi	  sem	  geta	  þá	  til	  dæmis	  

verið	  hamingja	  og	  farsæld	  (Rocco,	  2010,	  s.	  1-‐2).	  

	   Þættir	   á	   borð	   við	  The	  O.C.	   og	  Gossip	  Girl	   lýsa	   lífi	   sem	   er	   fjarri	   raunveruleika	  

áhorfendanna.	   Kvikmyndir	   og	   sjónvarpsþættir	   mála	   sterkum	   litum	   áhugaverða	  

atburðarás	   en	   undanskilja	  margbrotin	   smáatriði	   er	   varða	   tilfinningar	   og	   sambönd	  

einstaklinga.	  Þrátt	  fyrir	  mikla	  dramatík	  sem	  sést	  á	  skjánum	  í	  Gossip	  Girl	  þáttunum	  þá	  

virðast	  eftirmálar	  oft	  vera	  harla	  litlir.	  Stríðsöxin	  er	  yfirleitt	  grafin	  eða	  málum	  sópað	  

undir	  teppið	  og	  sögupersónurnar	  byrja	  með	  hreint	  borð	  í	  næsta	  þætti	  þrátt	  fyrir	  að	  

hafa	  brennt	  brýr	  að	  baki	  sér	  í	  þættinum	  þar	  á	  undan.	  Það	  er	  eins	  og	  samband	  orsaka	  

og	   afleiðinga	   sé	   aftengt	   og	   þátturinn	   verður	   yfirborðslegur	   fyrir	   vikið.	   Í	  

raunveruleikanum	  er	  ekki	  svo	  farið,	  einstaklingar	  kasta	  ekki	  syndum	  sínum	  bakvið	  

sig	  og	  svo	  eru	  þær	  úr	  sögunni.	  Með	  því	  að	  láta	  öll	  deilumál	  virðast	  auðleyst	  þá	  er	  í	  

raun	  verið	  að	  gera	  lítið	  úr	  þeim	  og	  breiða	  út	  þann	  boðskap	  að	  svona	  gerist	  kaupin	  á	  

eyrinni,	   einstaklingur	  geti	  gert	  mistök	  og	  ástundað	  afsakanlegt	  háttarlag	  en	  haldið	  

svo	  áfram	  eins	  og	  ekkert	  hafi	   í	  skorist.	  Ef	   til	  vill	  rúmar	  þátturinn	  ekki	  dramatík	  og	  

úrlausn	  deilumála,	   en	  úrlausn	  deilumála	   sem	  upp	  koma	  er	   einmitt	   lykillinn	  að	  því	  

hamingjuríka	  og	  fullkomna	  lífi	  sem	  birtist	  áhorfendum	  í	  þáttunum.	  Þeir	  sem	  skeyta	  

ekki	  um	  sættir	  lifa	  ekki	  í	  sátt	  og	  samlyndi	  við	  umhverfi	  sitt.	  Þannig	  virðast	  þættirnir	  

skrifaðir	  með	   það	   fyrir	   augum	   að	   gera	   sem	  minnst	   úr	   ábyrgð	   einstaklinganna,	   en	  

leggja	   áherslu	   á	   flatneskju	  hversdagslífsins	   þar	   sem	  átök	   eru	   afgreidd	  með	  nánast	  

tæknilegum	   hætti	   og	   hafa	   engar	   afleiðingar	   fyrir	   sambönd,	   samskipti	   eða	   þroska	  

einstaklinganna.	   Þættirnir	   fjalla	   um	   þá	   átakapunkta	   sem	   geta	   verið	   tíðir	   hjá	   fólki	  

sem	  er	  að	  þreifa	  sig	  áfram	  á	  lífsbrautinni	  og	  uppgötva	  heiminn	  og	  sjálft	  sig.	  Þátturinn	  

verður	   yfirborðslegur	   með	   því	   að	   útkljá	   ekki	   þau	   vandamál	   sem	   upp	   koma	   í	  

þættinum	  til	  fulls	  eða	  skauta	  fram	  hjá	  þeim,	  ekki	  er	  tími	  til	  að	  eyða	  púðri	  í	  efni	  sem	  

hefur	   takmarkað	   skemmtanagildi,	   framvindan	   krefst	   bragðsterkara	   efnis	   en	  

sáttaferlis	  sem	  myndi	  ljá	  þáttunum	  meiri	  dýpt.	  

	   Margar	  rannsóknir	  hafa	  staðfest	  að	  persónur	  sjónvarpsþátta	  hafi	  bein	  áhrif	  á	  

líf	  áhorfenda.	  Þessara	  áhrifa	  gætir	  vegna	  þess	  að	  þekkt	  fólk	  úr	  fjölmiðlum	  (e.	  media	  

figures)	   er	   álitið	   tilbúnir	   jafningjar,	   og	   meiri	   hluti	   ungra	   áhorfenda	   lítur	   þessa	  

tilbúnu	   jafningja	   jafnvel	   jákvæðari	   augum	   en	   raunverulega	   jafningja.	   Þetta	   fólk	  

gegnir	   hlutverki	   fyrirmynda	   fyrir	   áhorfendurna	   (Wilson,	   1998,	   s.	   425).	   Þessar	  

fjölmiðlapersónur	   eru	  orðnar	   leiðandi	   fyrirmyndir	   og	   áhorfendurnir	   tengja	   sig	   við	  

þær.	  Áhorfendatenging	  (e.	  audience	  connectedness)	  gerist	  þegar	  áhorfendum	  finnst	  

að	  þeir	  hafi	  náið	  samband	  við	  persónu	  úr	  sjónvarpsþætti	  og	  tengingin	  nær	  út	  fyrir	  

sjónvarpsáhorfið	  og	  inn	  í	  þeirra	  einka-‐	  og	  félagslíf.	  Þessi	  tenging	  leiðir	  áhorfendur	  til	  

þess	  að	  þeir	  herma	  eftir	  persónum	  þáttanna	  og	  haga	  lífi	  sínu	  í	  takat	  við	  þær	  (Russel	  

og	  Puto,	  1999,	  s.	  297).	  

	   Áhorfendur	   sem	   ímynda	   sér	   líf	   sjónvarpspersóna	   og	   reyna	   að	   líkja	   eftir	   því,	  

gera	   það	   oftast	   með	   eigin	   framkomu.	   Helsti	   áhrifaþátturinn	   er	   klæðnaður,	  

áhorfendur	  vilja	  líkja	  eftir	  persónum	  þátta	  í	  klæðaburði	  (Wilson,	  1998,	  s.	  433).	  Með	  

því	  að	  herma	  eftir	  stíl	  sinna	  sjónvarpspersóna,	  þá	  reyna	  áhorfendur	  að	  tengja	  eigið	  

félagslegt	   sjálf	   (e.	   identity)	   við	   uppáhaldspersónu	   sína	   (Russel	   and	   Puto,	   1999,	   s.	  

400).	  Í	  rannsókn	  á	  spjallborðum	  heimasíðna	  kom	  í	  ljós	  að	  sérstök	  ráð	  eru	  til	  þar	  sem	  

þátttakendur	   ræða	   hvar	   finna	   megi	   nákvæmlega	   eins	   fatnað	   og	  

sjónvarpspersónurnar	  klæðast	  í	  þáttunum	  (Russel	  and	  Puto,	  1999,	  s.	  403).	  

	   Ein	   viðurkenndasta	   kenningin	   sem	   notuð	   er	   við	   að	   útskýra	   áhrif	   fjölmiðla	   á	  

einstaklinga	   er	   kenningin	   um	   félagslegan	   uppruna	   þekkingar	   (e.	   social	   cognitive	  

theory).	  Þrátt	  fyrir	  að	  umræða	  sé	  um	  áhrif	  fjölmiðla	  á	  áhorfendur,	  þá	  er	  það	  þekkt	  að	  

fólk	  lærir	  með	  því	  að	  fylgjast	  með	  (e.	  observation).	  Hlutir	  sem	  fólk	  upplifir	  í	  umhverfi	  

sínu	  hefur	  áhrif	  á	  hegðun	  þess	  og	  gildi	  samkvæmt	  Albert	  Bandura.	  Þegar	  áhorfendur	  

sjá	  hegðun	  sem	  er	  verðlaunuð	  eða	   lofuð,	  þá	  eru	  þeir	   líklegri	   til	  að	  sýna	  hegðunina	  

sjálfir	   í	   gegnum	   lærdóm	   (e.	   operant	   learning).	   Þannig	   að	   ef	   við	   verðum	   vitni	   að	  

sérstakri	  hegðun	   í	  sjónvarpi,	  þá	  erum	  við	   líklegri	   til	  að	  herma	  eftir	  þeirri	  hegðun	   í	  

okkar	  eigin	  lífi	  (Bandura,	  1994;	  Rocco,	  2010,	  s.	  4).	  

4.2	  Breyttir	  miðlar	  og	  menningarleg	  neysla	  

Þorri	  fólks	  horfir	  á	  sjónvarp	  og	  líkast	  til	  heyra	  þeir	  til	  undantekninga	  sem	  ekki	  gera	  

það.	   Sjónvarpið	   er	  miðlægasti	  miðillinn.	   Ef	   fréttir	   birtast	   ekki	   fyrstar	   þar,	   þá	   geta	  

þær	  ratað	  þangað	  úr	  öðrum	  miðlum	  eins	  og	  héraðsfréttablaðum	  eða	  netsíðum.	  Það	  

gerist	   síður	   öfugt	   þar	   sem	   sjónvarpsfréttatíminn	   er	   samansafn	   helstu	   frétta	   sem	  

greinir	   ekki	   frá	   staðbundnum	   fréttum	   í	   smáatriðum.	   Upplýsingamengi	   fréttamiðla	  

hefur	   stækkað	   með	   tilkomu	   netsins.	   Netið	   er	   vettvangur	   einstaklinga	   og	  

framleiðenda	  til	  að	  koma	  sjálfum	  sér	  og	  efni	  sínu	  á	  framfæri.	  Stigveldisröð	  miðla	  er	  

þá	   sú	   að	   sjónvarpið	   trónir	   á	   toppnum.	   Ef	   fjölmiðlafólk	   eða	   framleiðendur	  

sjónvarpsefnis	  vilja	  komast	  að	   í	   sjónvarpi	  þá	  getur	  verið	  auðveldara	  að	  vekja	   fyrst	  

athygli	  í	  öðrum	  miðlum	  heldur	  en	  að	  herja	  fyrst	  á	  sjónvarpið.	  Framleiðendur	  geta	  til	  

dæmis	   birt	   efni	   sitt	   á	   Youtube-‐síðu.	   Ef	   efnið	   fær	   hljómgrunn	   þar,	   þá	   getur	   næsta	  

skref	   verið	   samstarf	   við	   fréttamiðil	   á	   borð	   við	   mbl.is	   sem	   heldur	   úti	   öflugu	  

netstjónvarpi,	   þaðan	   getur	   svo	   leiðin	   legið	   á	   sjónvarpsskjáinn	   ef	   efnið	   nýtur	  

vinsælda.	  Gott	  dæmi	  um	  þetta	  er	  sjónvarpskokkurinn	  Ebba.	  Hún	  byrjaði	  feril	  sinn	  á	  

Youtube	  og	  stuttu	  síðar	  hófu	  göngu	  sína	  matreiðsluþættir	  með	  henni	  á	  netsjónvarpi	  

mbl.is	  og	  nýlega	  gerði	  hún	  samning	  um	  útgáfu	  matreiðslubókar	  á	  ensku.	  Þannig	  að	  

rökrétt	   framhald	   af	   undangengnu	   væri	   frekari	   tröppugangur	   upp	   stigveldisröð	  

fjölmiðlanna	   með	   matreiðsluþætti	   á	   RÚV	   eða	   Stöð	   2.	   Þetta	   dæmi	   sýnir	   okkur	   að	  

breyting	   á	   fjölmiðlamarkaði	  með	   tilkomu	  netsins	   og	   afurða	   þess	   eins	   og	   Youtube-‐

síðunnar,	   eru	   hjálpartól	   einstaklinga	   til	   að	   koma	   sjálfum	   sér	   á	   framfæri.	  

Einstaklingar	  geta	   í	  dag	  hrynt	  hugmyndum	  sínum	  í	   framkvæmd	  án	  þess	  að	  stóla	  á	  

velvild	   utan	   að	   komandi	   aðila	   í	   eins	   miklu	   mæli	   og	   áður	   þegar	   samband	  

framleiðenda	   og	   neytenda	   og	   áhorfenda	   var	   bundin	   við	   sjónvarp,	   útvarp	   og	  

prentmiðla.	   Þeir	   sem	   eru	   svo	   komnir	   í	   efstu	   tröppu	   stigveldisraðarinnar	   eins	   og	  

Jamie	  Oliver	  og	  Martha	  Stewart	  geta	  svo	  nýtt	  miðla	  og	  tækni	  með	  því	  að	  marka	  sér	  

enn	  sterkari	  stöðu.	  

	   Bókmenntafræðingurinn	   Marshall	   McLuhan	   er	   þekktur	   fyrir	   frasann	   sinn	  

miðillinn	   er	  merkingin,	  en	   frasinn	   er	   heiti	   á	   fyrsta	   kafla	   einnar	   áhrifamestu	   bókar	  

hans,	  Understanding	  the	  Media	  -‐	  The	  Extension	  of	  Man	   sem	  kom	  út	   árið	  1964.	  Með	  

hugtakinu	  vildi	  McLuhan	   leggja	  áherslu	  á	  áhrif	  miðla	   fremur	  en	   inntak	  þeirra	   sem	  

miðla,	  þ.e.	  að	  miðillinn	  eða	  miðlunartæknin	  skipti	  meira	  máli	  en	  efnið	  sem	  tæknin	  

miðlaði.	  En	  efnið	  sjálft	  skiptir	  að	  sjálfsögðu	  máli	  þar	  sem	  ekki	  væru	  neinir	  miðlar	  ef	  

þeir	  hefðu	  engu	  að	  miðla.	  McLuhan	  sagði	  að	   inntak	  miðils	  væri	  ávallt	  annar	  miðill	  

(McLuhan,	   1964).	   Þannig	   er	   inntak	   sjónvarpsins	   m.a.	   sjónvarpsþættir,	   inntak	  

sjónvarpsþáttanna	   handrit,	   inntak	   handritanna	   sögur	   úr	   hinu	   daglega	   lífi	   og/eða	  

ákveðin	   forskrift	   að	   handriti.	   Inntak	   sagnanna	   er	   svo	   ákveðin	   gildi	   og	   dyggðir.	  	  

Merking	   allra	   miðla	   og	   allrar	   tækni	   er	   þau	   nýju	   svið	   og	   mynstur	   eða	   sú	   breytta	  

hröðun	  sem	  hún	  innleiðir	  í	  mannlegt	  samfélag.	  Það	  er	  miðillinn	  sem	  mótar	  og	  stýrir	  

samskiptum	   og	   hegðun	   mannsins,	   ekki	   inntak	   hans	   (McLuhan,	   1964,	   s.	   37).	   Nýir	  

miðlar	  á	  borð	  við	  snjallsíma	  og	  spjaldtölvur	  hafa	  breiðara	  inntak	  en	  sjónvarpið,	  auk	  

þess	  sem	  færanleiki	  þeirra	  býður	  upp	  á	  annað	  neyslumynstur.	  Inntak	  snjallsímanna	  

er	   gagnvirkara	   en	   sjónvarpsins	   og	   á	   fleiri	   sviðum.	   Inntakið	   getur	   verið	  

sjónvarpsþáttur,	  samskipti	  við	  annað	  fólk	  með	  tali	  eða	  á	  samskiptasíðum,	  og	  jafnvel	  

vefverslun.	  

Sjónvarpið	   er	   fjölskyldustund,	   sjónvarpið	   rænir	   tíma	   frá	   öðrum	   athöfnum	  

hins	   daglega	   lífs.	   Ef	   sjónvarpsþættirnir	   eða	   efni	   sjónvarpsins	   eru	   svo	   afsprengi	  

menningariðnaðarins	   bandaríska	   þá	   getum	   við	   sagt	   að	   menningariðnaðurinn	   nái	  

tangarhaldi	   á	   fólki	   í	   gegnum	   efnið	   sitt	   og	   komi	   þá	   gildum,	   skilaboðum	   og	  

auglýsingum	   á	   framfæri.	   Sjónvarpið	   er	   ekki	   gagnvirkur	   miðill	   heldur	   einræði,	   þú	  

horfir	  og	  gerir	   fátt	   á	  meðan	  og	   færð	  engu	   ráðið	  hvað	   sýnt	  er	   á	  þeirri	   stöð	   sem	  þú	  

horfir	  á	  hverju	  sinni.	  Sjónvarpið	  tekur	  þá	  tíma	  frá	  gagnvirkri	  tómstundaiðju	  eins	  og	  

íþróttum,	  að	  spila	  Scrabble	  eða	  Fimbulfamb	  svo	  fátt	  eitt	  sé	  upp	  talið.	  	  

Miðillinn	   er	   þá	   stýringartæki	   og	   mótar	   heimsmynd	   þína.	   Efni	  

sjónvarpsstöðva	   er	   ekki	   valið	   lýðræðislega	   en	   einstaklingurinn	   getur	   valið	   hvaða	  

stöð	   hann	   hefur	   á	   skjánum	   (Zerzan	   og	   Carnes,	   1988).	   Miðlarnir	   eru	   meira	   en	  

farvegur	   fyrir	   ákveðin	   viðhorf	   og	   skoðanir.	   Þeir	   móta	   líka	   hegðun	   og	   gera	   hana	  

fyrirsegjanlegri	  og	  auðmótanlegri	  af	  þeim	  öflum	  sem	  kunna	  að	  notfæra	  sér	  þá.	  Þegar	  

miðillinn	  hefur	  náð	  tangarhaldi	  á	  neytendum	  sínum	  þá	  getur	  hann	  byggt	  enn	  frekar	  

upp	  samband	  sitt	   við	  þá.	   Sjónvarpið	  er	   takmarkaður	  miðill	  því	  hann	  setur	  mörk	  á	  

hvað	   næst	   út	   úr	   honum.	   Sem	   dæmi	   þá	   snúast	   skilaboð	   fréttaútsendingar	   um	  

hrottalegan	  glæp	  minna	  um	  fréttina	  sjálfa,	  þ.e.	  efnið,	  heldur	  þá	  frekar	  þá	  breytingu	  

sem	  verður	  á	  almenningsálitinu	  sem	  slíkur	  fréttaflutningur	  leiðir	  af	  sér	  og	  er	  sendur	  

inná	   heimilið	   til	   neyslu	   með	   kvöldmatnum	   (McLuhan,	   1964).	   Okkur	   hættir	   til	   að	  

einblína	   á	   hið	   augljósa,	   þ.e.	   efnið	   sem	   færir	   okkur	   í	   té	   hagnýtar	   upplýsingar	   en	  

tökum	  ekki	  eftir	  þeirri	  breytingu	  sem	  hjá	  okkur	  verður	  við	  gagnaöflun	  t.d.	  á	  netinu.	  	  

	   Ef	   við	   tökum	   Ísland	   hrunsins	   eða	   arabíska	   vorið	   sem	  dæmi	   þá	   sjáum	   við	   þá	  

breytingu	  sem	  miðillinn	  hefur	  haft	  á	  okkur	  þegar	  við	  lítum	  til	  baka	  og	  áttum	  okkur	  á	  

hvað	  netið	   sem	  nýmiðill	   er	   fær	  um	  að	  gera	  og	  hvernig	  netið	  greinir	   sig	   frá	  öðrum	  

miðlum.	  Sú	  atburðarás	  sem	  átti	  sér	  stað	  í	  kjölfar	  hrunsins	  og	  arabíska	  vorsins	  hefði	  

e.t.v.	   ekki	   verið	  möguleg	   ef	   ekki	   hefði	   verið	   fyrir	   hendi	   netið	   og	   samskiptasíður	   á	  

borð	  við	  Facebook.	  Samtakamáttur	  fjöldans	  var	  mögulegur	  því	  stýring	  stjórnvalda	  í	  

gegnum	   aðra	   miðla	   hafði	   ekki	   áhrif.	   Við	   getum	   svo	   nefnt	   mýmörg	   dæmi	   sem	  

miðillinn	  sem	  merking	  hefur	  í	  samfélaginu.	  Internetið	  og	  samfélags-‐	  og	  fréttamiðlar	  

þess	  móta	  almenningsálitið	  með	  meiri	  hraða	  en	  prent-‐	  og	   sjónvarpsmiðlar,	  það	  er	  

fjölradda,	  býður	  upp	  á	  gagnvirk	  samskipti	  og	  veitir	  því	  stjórnvöldum	  meira	  aðhald,	  

en	  fylgifiskur	  þess	  er	  sú	  að	  hin	  þrönga	  sía	  sjónvarpsins	  er	  ekki	  fyrir	  hendi,	  orðræðan	  

getur	   því	   orðið	   meiri	   drullupyttur	   eins	   og	   gagnvirk	   athugarsemdarkerfi	  

netfréttamiðla	  bera	  með	  sér.	  Dæmi	  um	  þetta	  er	  arabíska	  vorið,	   sú	  atburðarás	  sem	  

þar	  varð	  hefði	   e.t.v.	   ekki	  orðið	   jafn	  hröð	  ef	   ekki	  væri	   fyrir	   samskiptamiðla	  eins	  og	  

Facebook	   og	   Twitter.	   	   Fleiri	   dæmi	   um	   nýmiðla,	   það	   er	   framleiðsluvörur	   sem	   geta	  

breytt	  ásjónu	  samfélagsins,	  eru	  gagnaský	  og	  spjaldtölvur.	  Í	  stað	  þess	  að	  sjóða	  á	  sér	  

lærin	  klukkustundum	  saman	  með	  fartölvu	  getur	  unglingurinn	  legið	  upp	  í	  sófa	  eða	  út	  

í	  guðsgrænni	  náttúrunni	  og	  spilað	  tölvuleik	  eða	  uppfræðst.	  

	   Unglingasápan	   er	   tegund	   afþreyingarefnis	   sem	   er	   fær	   um	   að	   endurspegla	  

síbreytilegt	   umhverfi	   ungmenna.	   Velgengni	  Gossip	  Girl	   liggur	   í	   þeirri	   staðreynd	   að	  

þátturinn	   fóstrar	   þá	   tækni	   sem	   er	   áhorfendum	   aðgengileg	   og	   notfærir	   sér	   hana.	  

Áhorfendur	  skiptast	  á	  sögusögnum	  um	  þættina	  og	  leikara	  þeirra	  á	  vefsíðum	  og	  eru	  

þá	   í	   raun	   í	  hlutverki	   slúðurstúlkunnar	   sem	  þættirnir	  hverfast	  um.	  Það	  eru	  því	   allir	  

slúðrarar	  (Jones,	  2011,	  s.	  42).	  

	   Hægt	   er	   að	   líta	   á	   Gossip	   Girl	   sem	   tilraun	   til	   gagnvirks	   sjónvarpsefnis.	  

Framleiðendur	   eiga	   samskipti	   við	   áhorfendur	   í	   gegnum	   netið.	   Þannig	   geta	  

áhorfendur	  lagt	  til	  óskir	  um	  efni	  frásagnarinnar,	  rétt	  eins	  og	  sögupersónurnar	  sjálfar	  

gera	  í	  þættinum	  með	  því	  að	  senda	  textaskilaboð	  til	  slúðurstúlkunnar	  (Lange,	  2011,	  s.	  

404).	  Vinsældir	  þáttarins	  byggjast	  meðal	  annars	  á	  því	  að	  þeir	  eru	  lauslega	  byggðir	  á	  

vinsælum	  skáldsögum.	  Þættirnir	  eru	  framleiddir	  af	  Josh	  Schwartz	  sem	  kom	  The	  O.C.	  

þáttunum	  á	  koppinn.	  Kjörorð	  þeirra	  er	  „You	  are	  nobody	  until	  you	  are	  talked	  about“	  

og	  kristalla	  þau	  þá	  óskýru	  línu	  sem	  er	  milli	  opinbers	  lífs	  og	  einkalífs	  sem	  við	  sjáum	  í	  

dag	  á	  tímum	  Facebook,	  Twitter	  og	  lýðræðisvæðingar	  frægðarinnar.	  Gengi	  þáttanna	  

endurspeglast	   líka	   umbreytingu	   fjölmiðla,	   þar	   sem	   hann	   stólar	   ekki	   einungis	   á	  

áhorfendatölur,	   heldur	   einnig	   á	   netsíður,	   blogg,	   niðurhal	   af	   iTunes	   og	   rými	   innan	  

fjölmiðlaumfjöllunar	  –	  hann	  vinnur	  á	  mörgum	  lögum.	  Segja	  má	  að	  kjörorð	  þáttanna	  

sé	  vísun	  í	  margtuggnu	  fullyrðingu	  að	  ef	  atburður	  birtist	  ekki	  á	  prenti,	  í	  sjónvarpi	  eða	  

í	  öðrum	  miðlum	  þá	  hafi	  hann	  ekki	  gerst.	  Ef	  að	  slúðurstúlkan	  bloggar	  ekki	  um	  slúður	  

og	   undangengna	   atburði,	   þá	   fá	   þeir	   ekki	   vængi	   og	   útbreiðslu	   út	   í	   samfélagið	   sem	  

hverfist	  um	  þættina.	  

	   Samfélagsmiðlar	  á	  borð	  við	  Facebook	  og	  Twitter	  spila	  mikilvægt	  hlutverk	  fyrir	  

áhorfendur	  í	  að	  skapa	  sambönd	  utan	  þáttanna	  sjálfra.	  Upphaf	  þáttanna	  minnir	  okkur	  

á	   gægjuþörf	   okkar	   (Lange,	   2011,	   s.	   405).	   Áhorfendur	   eru	   sífellt	   að	   gægjast	   inn	   í	  

einkalíf	  sögupersónanna	  þegar	  slúðurstúlkan	  leiðir	  frásögnina	  á	  stefnumót	  og	  inn	  í	  

húsasund	  og	  svefnherbergi.	  Forvitinn	  áhorfandinn	  fær	  að	  taka	  þátt	  og	  vera	  hluti	  af	  

þáttunum	  um	  leið	  og	  slúðurstúlkan	  deilir	  slúðrinu.	  Slúðrið	  byggir	  samskiptalega	  brú	  

milli	   áhorfenda,	   sögupersónanna,	   framleiðendanna	   og	   sjónvarpsstöðvarinnar	   (e.	  

network).	   Slúðrið	   er	   innan	   þáttarins	   en	   kemur	   líka	   frá	   samskiptamiðlum	   þar	   sem	  

áhorfendur	   upplýsa	   framleiðendur	   um	   það	   sem	   fram	   fer	   í	   þeirra	   eigin	   einka-‐	   og	  

opinbera	   lífi	  er	  varðar	  þættina	  og	  þankagang	  þeim	  tengdum	  (Lange,	  2011,	  s.	  407).	  

Frægð	   þáttanna	   hefur	   vaxið	   með	   frægð	   leikara	   þeirra.	   Leikararnir	   eru	  

umfjöllunarefni	  slúðurblaða	  og	  bloggsíðna	  en	  þar	  með	  skapast	  sápuópera	  utan	  um	  

líf	   leikaranna.	   Orðatiltæki	   eins	   og	   „bassneska“	   verða	   til	   þegar	   slúðurbloggarinn	  

Perez	  Hilton	  notar	  orðið	  til	  að	  lýsa	  einkalífi	  eins	  leikara	  þáttanna	  og	  vísar	  þar	  með	  í	  

Chuck	  Bazz	  sögupersónu	  þáttanna.	  

	   Gossip	   Girl	   þættirnir	   hlutu	   gagnrýni	   og	   voru	   umtalaðir	   í	   fjölmiðlum	   þegar	  

auglýsingaherferð	   fyrir	  komandi	  þáttaröð	  var	   rekin	  undir	  yfirskriftinni	   „OMFG“	  og	  

var	   f-‐i	   (fyrir	   „fucking“)	   bætt	   við	   styttinguna	   á	   orðatiltækinu	   „oh	   my	   god“.	   Var	  

vísuninni	  ætlað	  að	  höfða	   til	  markhóps	  þáttanna	  sem	  er	   fólk	  á	  aldrinum	  18-‐34	  ára.	  

Það	  sem	  olli	  fjaðrafoki	  var	  meðal	  annars	  að	  hluti	  áhorfenda	  þáttanna	  eru	  unglingar	  á	  

aldrinum	   12-‐17	   ára	   og	   þótti	   auglýsingaherferðin	   þess	   vegna	   ekki	   viðeigandi.	  

Framleiðendur	  þáttanna	  hafa	  svo	  vísað	  í	  auglýsingaherferðina	  umdeildu	  með	  því	  að	  

nota	   orðatiltækisstyttingarnar	   „OMG“,	   „OM3“	   í	   þriðju	   seríu	   og	   ein	   sögupersónana	  

klæðist	   stuttermabol	  með	   áletruninni	   „OMJC“	   (Oh	  my	   Jesus	   Christ)	   í	   einum	   þætti	  

(Lange,	   2011,	   s.	   411).	   Notkun	   framleiðenda	  Gossip	  Girl	   „OMFG“	   og	   hvernig	   er	   svo	  

spilað	   með	   orðatiltækisstyttinguna	   má	   skoða	   út	   frá	   eftirspurn	   markaðarins	   eftir	  

einhverju	   nýju	   með	   því	   að	   endurvinna	   hið	   gamla	   og	   ljá	   því	   framhaldslíf.	   Nafn	  

þáttanna	  vísar	  til	  áhorfendanna	  sjálfra,	  þeir	  eru	  allir	  slúðrarar.	  	  

Innan	   landamæra	  Gossip	  Girl	   þáttanna,	  þar	   sem	  orðspor	  og	   félagsleg	   ímynd	  

eru	  allt,	  snýst	  þátturinn	  oftar	  en	  ekki	  um	  hvernig	  skynjun	  okkar	  á	  sjálfum	  okkur	  er	  

háð	   skynjun	   okkar	   á	   öðrum	   (Lange,	   2011,	   s.	   413),	   hvernig	   við	   erum	   þau	   sem	   við	  

fylgjumst	  með	  og	  hvernig	  fylgst	  er	  með	  okkur.	  Líkja	  má	  framleiðendum	  þáttanna	  og	  

slúðurstúlkunni	   við	   alsjá	   (e.	   panopticon)	   Michel	   Foucault.	   Framleiðendur	   fylgjast	  

með	  áhangendum	  þáttanna	  í	  gegnum	  vefsíður	  og	  blogg	  þáttanna	  og	  áhangendurnir	  

fylgjast	  hver	  með	  öðrum	  á	  vefsíðum	  þáttarins,	  bloggi	  og	  á	  samskiptamiðlum	  líkt	  og	  

Facebook	  og	  Twitter.	  Blogg	  slúðurstúlkunnar	  er	  tæki	  til	  stýringar	  sem	  felst	  í	  því	  að	  

hún	   fylgist	   með	   öllum	   og	   í	   gegnum	  miðlana	   er	   heimurinn	   þannig	   skipulagður	   að	  

auga	  hennar	  er	  alsjáandi	  –	  miðlarnir	  tryggja	  það.	  Um	  leið	  getur	  hún	  að	  vissu	  marki	  

stýrt	   hegðun	   þeirra	   með	   framsetningu	   og	   efnisvali	   bloggsins.	   Viðbrögð	  

sögupersónanna	   geta	   því	   orðið	   þau	   að	   þeir	   fara	   að	   fylgjast	   með	   sjálfum	   sér	   og	  

ritskoða	   eigin	  hugsanir	   og	   gjörðir.	   Bloggið	   er	   þannig	   félagslegt	   vald	  því	   hún	  hefur	  

þræði	  atburðarásar	  þáttanna	   í	  höndum	  sér	  með	  þeim	  upplýsingum	  sem	  henni	  eru	  

látnar	  í	  té,	  bloggfærslurnar	  sem	  hún	  birtir	  á	  heimasíðu	  sinni	  geta	  svo	  komið	  af	  stað	  

atburðarrás.	  Hún	  getur	  gefið	  sögupersónunum	  félagslegt	  vald	  og	  tekið	  það	  frá	  þeim	  

með	  því	  efni	  sem	  sögupersónurnar	  senda	  henni.	  Slúðurstelpan	  færir	  okkur	  ekki	  nær	  

persónunum	  sjálfum,	  heldur	  sýnir	  þær	  í	  ákveðnu	  samhengi	  sem	  getur	  verið	  öðrum	  

áður	   óþekkt.	   Á	   þetta	   við	   um	  ný	   sambönd	   einstaklinga	   og	   athafnir.	   Í	   bloggfærslum	  

sínum	  leggur	  hún	  út	  af	  upplýsingum	  sem	  henni	  eru	  sendar	  og	  getur	  í	  eyðurnar,	  þar	  

sem	   textaskilaboð	   og	   myndir	   eru	   bara	   önnur	   hlið	   peningsins	   og	   segja	   ekki	   alla	  

söguna.	  Hin	   alsjáandi	   augu	   þáttarins	   eru	   snjallsímar,	   vefsíður	   og	   samfélagsmiðlar.	  

Skilin	  milli	  tilbúnings	  og	  raunveruleika	  eru	  ógreinileg	  þar	  sem	  gagnvirt	  samtal	  á	  sér	  

stað	  á	  milli	  þeirra.	  Framleiðendurnir	  sinna	  uppeldislegu	  hlutverki	  með	  því	  að	  bjóða	  

upp	  á	  heim	  sem	  myndaður	  er	  úr	  efni	  og	  varningi	  þáttarins	  og	  miðla	  sem	  styðja	  hann.	  

Slúðurstúlkan	   selur	   sjálfa	   sig	   með	   áhugaverðu	   slúðri	   á	   bloggsíðu,	   rétt	   eins	   og	  

þátturinn	   selur	   vörur	   í	   gegnum	   skjáinn	   og	   vefsíður	   og	   heldur	   þannig	   lífi.	   Sá	  

lærdómur	   sem	   áhorfendur	   geta	   síðan	   dregið	   af	   efni	   þáttarins	   og	   örlögum	  

sögupersónanna	   er	   meðal	   annars	   sá	   að	   láta	   ekki	   hafa	   sig	   að	   menningarlegum	  

ginningarfíflum	   líkt	   og	   lexíur	   þáttanna	   bera	   með	   sér	   (Lange,	   2011,	   s.	   414).	   Áhrif	  

þáttarins	   hljóta	   að	   vera	   meiri	   en	   hliðstæðra	   eldri	   þátta	   þar	   sem	   hann	   styður	   sig	  

meira	  við	  nýja	  miðla	  en	  þeir	  eldri.	  Þrátt	  fyrir	  að	  við	  fyrstu	  sýn	  virðist	  þátturinn	  ekki	  

ólíkur	  hliðstæðum	  eldri	  sjónvarpsþáttum	  eru	  til	  staðar	  áhrifaþættir	  eins	  og	  tíska	  og	  

miðlar	  sem	  hafa	  eftirlíf	  að	  þættinum	  loknum	  og	  taka	  pláss	  í	  daglegu	  lífi	  áhorfandans	  

(Lange,	  2011,	  s.	  414).	  

4.3	  Umbreyting	  sápunnar	  	  

Litið	   hefur	   verið	   á	   markaðssetningu	   á	   þekktum	   markaðsvarningi	   á	   borð	   við	  

unglingasápur	   frá	   þröngu	   sjónarhorni	   sem	   skoðar	   hana	   sem	   eitt	   af	   tannhjólum	  

efnahagslegs	   gangverks	   afþreyingariðnaðarins	   frekar	   en	   flókna	   menningarlega	  

umgjörð.	   Markaðssetningin	   hefur	   verið	   skoðuð	   sem	   bragðdauf	   og	   gnægðarfull	   (e.	  

over-‐abundant)	   en	   ekki	   út	   frá	   kyngervum,	   efnahagslegum	   og	   menningarlegum	  

gildum	   og	   hún	   hefur	   að	   mestu	   verið	   undanskilin	   fræðilegri	   umfjöllun	   innan	  

menningarfræða	   (Johnson,	   2011,	   s.	   1082).	   Peningar	   eru	   hreyfiafl	   hlutanna	   og	  

framleiðslumenning	  afþreyingarafurða	  er	  karllæg.	  Þegar	  ákvarðanir	  eru	  teknar	  um	  

framleiðslu	   afþreyingarefnis	   hjá	   fjölmiðlasamteypum	   eru	   þau	   markmið	   lögð	   til	  

grundvallar	  meðal	  annars	  að	  verkefnið	  skili	  hagnaði,	  hámarki	  áhorfendatölur	  og	  hafi	  

félagsleg	   áhrif	   (McQuail,	   2010,	   s.	   283).	  Markmið	   CW	   fjölmiðlasamsteypunnar	  með	  

framleiðslu	   á	   Gossip	   Girl	   þáttunum	   var	   að	   ná	   til	   ungra	   kvenneytenda	   og	   beina	  

kröftum	   sínum	   að	   framhaldsþáttaröðum.	   CW	   taldi	   sig	   skorta	   þekkt	   vörumerki	   í	  

framleiðsluflóru	   sína	   og	   með	   því	   að	   byggja	   framhaldsþætti	   á	   samnefndum	  

metsölubókum	   sparaðist	   mikill	   kostnaður	   í	   uppbyggingu	   vörumerkis.	   Bókaröðin	  

hafði	   verið	   umdeild	   og	   hlotið	   gagnrýni	   vegna	   óviðeigandi	   framsetningar	   á	  

kynlífshegðun	  ungmenna	  en	  framleiðendur	  þáttanna	  litu	  einmitt	  á	  þá	  gagnrýni	  sem	  

tækifæri	  til	  að	  ljá	  þáttunum	  yfirbragð	  uppreisnar,	  ná	  með	  því	  til	  ungra	  áhorfenda	  og	  

byggja	   upp	   tryggan	   áhorfendahóp.	   Áhættan	   sem	   fylgir	   breyttum	   áherslum	   er	   að	  

áhorfendum	   stöðvanna	   fækki,	   þar	   sem	   þátturinn	   höfði	   til	   þrengri	   hóps,	   efni	  

þáttarins	  höfði	  til	  hóps	  sem	  hefur	  ekki	  verið	  litið	  á	  sem	  forgangshóp	  þegar	  kemur	  að	  

markaðssetningu	   afþreyingarefnis,	   þ.e.	   ungar	   konur.	   Það	   verkefni	   fylgir	   því	  

þáttunum	   að	   byggja	   upp	   áhorfendahóp	   og	   nota	   til	   þess	   öll	   tiltæk	   ráð	   við	  

markaðssetningu	  líkt	  og	  netið	  og	  bloggsíður	  (Johnson,	  2011,	  1082-‐1084).	  	  

	   Hluti	   af	   markaðssetningu	   Gossip	   Girl	   er	   að	   gera	   þáttinn	   umtalaðan	   vegna	  

efnistaka	   og	   þess	   efnis	   sem	   birtist	   í	   þáttunum.	   Auglýsingaherferð	   annarrar	  

þáttaraðar	  þáttarins	  var	  umdeild	  og	  vakti	  mikla	  athygli	  vegna	  auglýsingaplakata	  þar	  

sem	  persónur	  þáttanna,	  sem	  eru	  miðskólanemar	  undir	  lögaldri,	  sáust	  í	  ástarleik	  og	  

tilvitnanir	  úr	  dagblaðagreinum	  sem	  höfðu	  fundið	  þættinum	  ýmislegt	  til	  foráttu	  voru	  

prentaðar	   á	   plakötin	   (sjá	   viðauka	   1).	   Á	   einu	   auglýsingaplakatinu	   var	   áprentaður	  

orðleikur	   með	   orðastyttingunni	   OMFG!.	   F-‐ið	   var	   síðan	   dregið	   til	   baka	   vegna	  

mótmæla	  sjálfskipaðra	  eftirlitsaðila	  og	  varðhunda	  fjölskyldugilda	  á	  borð	  við	  Parents	  

Television	  Council	  og	  fleiri	  aðila.	  Parents	  Television	  Council	  var	  heldur	  ekki	  skemmt	  

þegar	  ýjað	  var	  að	  því	  í	  þáttunum	  að	  hópkynlíf	  væri	  hluti	  manndómsvígslu	  táningsins	  

(Parents	   Television	   Council,	   2009).	   Þættirnir	   koma	   af	   stað	   umræðum	   hjá	  

félagasamtökum	   eins	   og	   Parents	   Television	   Council,	   Common	   Sense	   Media,	  

fjölmiðlagagnrýnendum,	   foreldrum	   og	   ungmennum	   um	   hvað	   sé	   sómasamlegt	  

sjónvarpsefni	  og	  hvað	  megi	  og	  hvað	  megi	  ekki	  sýna	  (Common	  Sense	  Media,	  2009).	  

Þessi	   umræða	   heldur	   nafni	   þáttarins	   á	   lofti	   og	   gerir	   hann	   spennandi	   fyrir	   einmitt	  

þann	   hóp,	   ungmenni	   á	   aldrinum	   12-‐17	   ára,	   sem	   mótmælendur	   vilja	   vernda.	  

Fjölmiðlar	   endurframleiða	   svo	   umræðuna	   og	   halda	   lífi	   í	   henni	  með	   umfjöllun	   um	  

deilur	   um	   hvað	   sé	   siðsamlegt	   og	   hvað	   ekki	   með	   tilliti	   til	   kyngervis,	   gæða	   og	  

sköpunar	  (Johnson,	  2011,	  s.	  1084	  og	  1091).	  Fjaðrafokið	  sem	  varð	  samfara	  orðalagi	  

yfirskriftar	   auglýsingaherferðar	   í	   annarri	   seríu	   þáttanna	   var	   fyrirséð.	   Það	   sem	  

virðist	  deila	  á	  yfirborðinu	  er	  í	  raun	  gildra	  og	  markaðsbragð	  sem	  framleiðendur	  nota	  

til	  að	  auglýsa	  þáttinn	  og	  halda	  nafni	  hans	  á	  lofti	  um	  ókominn	  tíma	  –	  framleiðendur	  

notfæra	  sér	  óánægjuraddir	  sér	  til	  framdráttar.	  Með	  því	  að	  nota	  orðalag	  sem	  einhver	  

getur	   talið	   siðspillandi	   komu	   framleiðendurnir	   af	   stað	   umræðu	   og	   til	   þess	   er	  

leikurinn	   gerður.	   Sýndarpólitík	   sem	   þessi	   er	   ódýr	   auglýsing	   sem	   getur	   sveipað	  

þættina	  ljóma	  hins	  forboða.	  Það	  ger	  auglýsingar	  í	  fjölmiðlum	  miklu	  síður.	  	  

	   Markaðssetning	   hefur	   kyngert	   (e.	   gendered)	   þáttaröðina	   á	   flókinn	   og	  

mismunandi	  hátt,	  með	  það	  fyrir	  augum	  að	  styrkja,	  beygja	  og	  jafnvel	  trufla	  kyngervða	  

þýðingu	  og	  þau	  gildi	   sem	  gefin	  eru	   í	   skyn	   í	   femínískri	  unglingasápu	  eins	  og	  Gossip	  

Girl.	   Þegar	   textaskrif	   á	   auglýsingaplakötum	   fyrstu	  þáttaraðarinnar	  eru	   skoðuð	   (sjá	  

frekar	   í	   viðauka	  1)	  mætti	   álykta	  að	   textinn	  á	  plakati	  Blair	  og	  Serenu	  væri	  ætlaður	  

karlkyns	  persónum	  sjónvarpsþáttar	  eða	  kvikmyndar	  og	  öfugt	   í	   tilfelli	  Dan	  og	  Nate.	  

Textinn	  á	  plakötunum	  gefur	  í	  skyn	  að	  Nate	  og	  Dan	  séu	  mýkri	  en	  Blair	  og	  Serena,	  þeir	  

eru	  ringlaðir	  og	  leita	  huggunar	  en	  stúlkurnar	  eru	  uppteknari	  af	  stærri	  spurningum	  

er	  varða	  lífið	  sjálft.	  	  

Fyrir	  neðan	  má	  sjá	  textaskrif	  hvers	  plakats	  fyrir	  sig	  ásamt	  lauslegri	  þýðingu:	  
	  
Blair	   Trying	  to	  live	  up	  to	  expectations	  without	  cracking	  from	  pressure	  

Reynir	  að	  standa	  undir	  væntingum	  án	  þess	  að	  brotna	  undan	  þrýstingi	  (þýð.)	  
Nate	   Torn	  between	  the	  love	  of	  his	  life	  and	  the	  girl	  of	  his	  dream	  

Togast	  á	  milli	  stóru	  ástarinnar	  og	  draumastúlkunnar	  (þýð.)	  
Serena	   Looking	  for	  her	  future	  by	  hiding	  from	  her	  past	  

Leitar	  framtíðar	  með	  því	  að	  fela	  fortíð	  sína	  (þýð.)	  
Dan	   Looking	  for	  a	  friend	  –	  finding	  something	  more	  

Leitar	  vinar	  –	  finnur	  eitthvað	  meira	  (þýð.)	  
Tafla	  1.	  

	  

	   Þessi	   umpólun	   og	   framsetning	   á	   hefðbundnum	   kynhlutverkum	   sýnir	   að	  

framleiðendur	  þáttanna	  framreiða	  konur	  sem	  gerendur	  líkt	  og	  sjónvarpsþáttaröðin	  

Sex	   and	   the	   City	   sem	   ruddi	   brautina	   í	   þeim	   efnum,	   en	   ekki	   vegna	   þess	  

framleiðendurnir	   sjálfir	   vilji	   stunda	   frumkvöðlastarf	   af	  hugsjón,	  heldur	  vegna	  þess	  

að	   lagt	   er	   á	  mið	   sem	   talin	   eru	   gjöful.	   Slíkt	   gæti	   baráttufólk	   um	   jafnrétti	   kynjanna	  

kallað	   yfirborðsmennsku.	   Þó	   markaðssetning	   afþreyingarefnis	   virðist	   ekki	   mikið	  

rædd	  með	  tilliti	  til	  kyngervingar	  (e.	  gender	  terms),	  þá	  er	  flókið	  menningarlegt	  svið	  að	  

baki	   slíkri	   markaðssetningu.	   Markaðssetningin	   notfærir	   sér	   stöðuga	   endurnýjun	  

sambandsins	   milli	   karlmennsku,	   kvenleika,	   gæða,	   sköpunargáfu	   og	   framleiðslu	  

(Johnson,	  2011,	  s.	  1091).	  Gossip	  Girl	  er	  ekki	  markaðssett	  í	  grunninn	  á	  annan	  hátt	  en	  

aðrar	  unglingasápur,	  leikkerfið	  er	  hið	  sama	  og	  áður	  en	  tímarnir	  eru	  breyttir.	  Þannig	  

er	   engin	   framúrstefna	   eða	   róttækni	   fólgin	   í	   umpólun	   kynhlutverka	   í	  

auglýsingaherferðinni.	   Breytingar	   af	   þessu	   tagi	   koma	   frá	   afþreyingariðnaðinum	  

sjálfum,	  sem	  er	  íhaldssamur	  og	  hann	  nýtir	  sér	  afstöðu	  hins	  hefðbundna	  til	  þess	  að	  ná	  

athygli	   neytandans.	   Breytinga	   er	   aðeins	   að	   vænta	   óháð	   og	   utan	   þess	   samfélags	   er	  

stendur	   að	   framleiðslunni.	   Í	   hlutverki	   breytingasinna	   sem	   hafa	   áhrif	   á	  

afþreyingariðnaðinn	   er	   hægt	   að	   nefna	   tækninýjungar	   og	   framgang	   femínískrar	  

hugmyndafræði.	   Breytingarsinna	   má	   skilja	   sem	   áhrifavald	   sem	   umbreytir	  

viðvarandi	  umhverfi	  eða	   jafnvel	  kollvarpar	  því.	  Tækninýjungar	  geta	  breytt	  hvernig	  

og	  hvar	  við	  neytum	  afþreyingar	  og	  femínísk	  hugmyndafræði	  getur	  svo	  haft	  áhrif	  t.d.	  

á	   handritaskrif,	   framsetningu	   frétta	   og	   hlutfalli	   og	   vægi	   kynjanna	   í	  

afþreyingariðnaði.	   Það	   mætti	   jafnvel	   líkja	   þróun	   afþreyingariðnaðarins	   við	   þróun	  

vísinda	   eins	   og	   heimspekingurinn	   Thomas	   Kuhn	   lýsir	   henni.	   Eldri	   aðferðir	   og	  

skýringar	   verða	   smám	   úr	   sér	   gengnar,	   spurningarnar	   úreltar	   og	   lausnir	  

ófullnægjandi.	   Breytingin	   kemur	   í	   einu	   vetfangi	   í	   eins	   konar	   byltingu.	   Þróun	  

afþreyingariðnaðarins	  er	  áþekk.	  Smáþrepin	  eru	  byggð	   inn	   í	   iðnaðinn	  sjálfan,	  koma	  

frá	   þeim	   sem	   standa	   í	   hringiðu	   hans	   og	   þeirra	   sem	   eru	   á	   jaðrinum.	   En	   það	   eru	  

tækninýjungarnar	  og	  breytingar	  utan	  iðnaðarins	  sem	  valda	  stórfelldum	  breytingum.	  

Dæmi	   um	   það	   er	   tilkoma	   talkvikmynda,	   myndbandstækið,	   internetið	   og	   stafræn	  

tækni	  og	  nú	  síðast	  snjallsímar	  og	  spjaldtölvur.	  	  

	   Nokkur	  stefnubreyting	  og	  áhætta	  er	  að	  sýna	  þátt	  eins	  og	  Gossip	  Girl,	  sem	  virðist	  

að	  vissu	  marki	  upphefja	  femínískari	  gildi	  og	  er	  mýkri	  en	  aðrir	  sjónvarpsþættir	  sem	  

sýndir	   eru	   á	   besta	   áhorfstíma.	   Hefðbundin	   karllæg	   gildi	   eru	   til	   að	   mynda	   völd,	  

skilvirkni,	   árangur,	   regluveldi,	   íhaldssemi,	   stöðlun,	   samkeppni,	   agi,	   hlutlægni	   og	  

formfesta	   en	   hefðbundin	   kvenlæg	   gildi	   eru	   aftur	   á	   móti	   samskipti,	   samvinna,	  

skilningur,	   umhyggja,	   sköpun,	   innsæi,	   lítil	   samkepni,	   þolinmæði,	   huglægni	   og	  

vingjarnleiki	   (Gunnar	  Hersveinn,	   2009).	   Í	   þáttunum	  blandast	   notkun	   karllægra	   og	  

kvenlægra	   gilda.	   Stúlkur	   stjórna	   framvindu	   þáttanna	   og	   eru	   hreyfiafl	   þeirra.	   Eilíf	  

valdabarátta	   á	   sér	   stað	   þar	   sem	   persónur	   þáttanna	   reyna	   að	   trana	   sér	   fram	   í	  

valdapýramída	   unglingasamfélagsins,	   þar	   sem	   þær	   tróna	   efst.	   Kvenpersónurnar	  

keppa	  hverjar	  við	  aðra	  og	  framgangur	  karlpersónanna	  er	  undir	  stúlkunum	  kominn.	  

Til	   að	  ná	   karllægum	  markmiðum,	   það	   er	   völdum	  og	   árangri	   í	   samkeppni	   við	   hver	  

aðra,	   beita	   stúlkurnar	   kvenlægum	   gildum	   á	   borð	   við	   samvinnu,	   samskiptum,	  

vingjarnleika	  og	  innsæi.	  Á	  milli	  drengjanna	  gilda	  karllægari	  gildi,	  á	  herðar	  þeirra	  er	  

sett	   sú	   krafa	   að	   þeir	   nái	   árangri	   utan	   unglingasamfélagsins	   eins	   og	   í	   tilfelli	  

unglingsins	  og	  viðskiptamógúlsins	  Chuck	  Bazz.	  Ef	  við	  lítum	  á	  hvern	  þátt	  fyrir	  sig	  sem	  

dæmisögu,	  þá	  endar	  hver	  þáttur	  oftar	  en	  ekki	  með	  því	  að	  það	  eru	  kvenlæg	  gildi	  eins	  

og	   skilningur,	   umhyggja,	   þolinmæði	   og	   huglægni	   sem	   reynast	   best	   og	   þeir	   sem	  

aðhyllast	   þau	   gildi	   farnast	   best,	   lærdómur	  þáttarins	   er	   þá	   sá	   að	   einstaklingar	   sem	  

fara	   útaf	   þröngum	   vegi	   dyggðarinnar	   eiga	   afturkvæmt	   inn	   á	   hann	  með	   því	   að	   lifa	  

eftir	   ofangreindum	   gildum.	   Þessi	   afstaða	   endurspeglar	   eins	   og	   margt	   annað	  

afþreyingarefni	   íhaldssama	   afstöðu	   til	   einstaklinga	   og	   samfélags.	   Sama	   afstaða	   er	  

tekin	  í	  eldri	  unglingasápum	  líkt	  og	  Beverly	  Hills	  90210	  og	  The	  O.C.	   í	  þessum	  þáttum	  

eru	  foreldrar	  yfirleitt	  rödd	  skynseminnar.	  Feilspor	  eru	  eðlilegur	  hluti	  uppvaxtarins,	  

en	   þau	   vekja	   upp	   tilfinningar	   hjá	   áhorfendum	   vegna	   samsemdar	   við	   persónur	  

þáttanna.	  Áhorfendur	  vita	  sem	  er	  að	  glæpir	  og	  önnur	  frávikshegðun	  borga	  sig	  ekki,	  

þess	  vegna	  bera	  þeir	  þá	  ósk	  í	  brjósti	  sér	  að	  persónur	  þáttanna	  stígi	  að	  nýju	  inn	  á	  veg	  

dyggðarinnar	  þegar	  þeir	  sjá	  að	  sér.	  Málalyktir	  eru	  oftar	  en	  ekki	  fyrirsegjanlegar	  þar	  

sem	  þátturinn	  sver	  sig	  í	  ætt	  við	  aðra	  framhaldsþætti	  eins	  og	  Beverly	  Hills	  90210	  og	  

The	  O.C	  og	  ekki	  er	  að	  vænta	  óvæntra	  málalykta.	  Þannig	  litar	  veruleg	  frávikshegðun	  

persóna	   þáttanna	   atburðarásina	   og	   vekur	   uppsterkari	   viðbrögð	   áhorfenda,	   til	   að	  

fanga	  athygli	  áhorfenda	  getur	  reynst	  áhrifaríkt	  að	  ganga	  lengra	  en	  áður	  hefur	  verið	  

gert	   þrátt	   fyrir	   að	   málalyktir	   séu	   áþekkar.	   Íhaldssöm	   afstaða	   afþreyingarefnis	  

myndar	  samhljóm	  við	  þann	  ramma	  sem	  stjórnvöld	  og	  samfélagið	  setja	  ungmennum.	  

Sá	   rammi	   miðar	   að	   því	   að	   lágmarka	   frávikshegðun	   og	   afþreyingarefni	   er	   kjörinn	  

vettvangur	   til	   þess	   að	   árétta	   þann	   ramma.	   Afþreyingariðnaðurinn	   er	   íhaldssamur	  

eins	   og	   rætt	   var	   um	   hér	   að	   ofan	   og	   gengur	   ekki	   gegn	   viðteknum	   skoðunum	  

samfélagsins	  og	  þeirri	  stefnu	  sem	  stjórnvöld	  framfylgja.	  	  

5.	  	  Íslensk	  ungmenni	  

5.1	  Veruleiki	  íslenskra	  ungmenna	   	  

Til	   að	   rýna	   í	   hvað	  myndar	   heim	   íslenskra	   ungmenna	   þarf	   að	   komast	   að	   því	   hvað	  

unglingar	  horfa	  á,	  lesa	  og	  hvað	  þeir	  tala	  um.	  Nokkuð	  hefur	  verið	  fjallað	  um	  áhorf	  og	  

lestur	  ungmenna	   í	   ræðu	  og	  riti,	  en	  hið	  síðastnefnda,	  hvað	  þeir	   tala	  um	  getur	  verið	  

örðugra	   að	   nálgast	   þar	   sem	  útgefið	   efni,	   kannanir	   og	   ritgerðir	  miðast	   við	   athafnir	  

þeirra	  en	  ekki	  orðræðu.	  Umræða	  unglinga	   í	  birtist	  á	  bloggsíðum	  og	   í	   spjallþráðum	  

netsíða	   líkt	   og	   bland.is,	   samskipti	   þeirra	   á	   spjallforritum	   líkt	   og	   MSN,	   Skype	   og	  

Facebook	   Chat	   eru	   vitanlega	   óaðgengileg.	   Bloggið	   hefur	   farið	   halloka	   fyrir	  

samfélagsmiðlinum	  Facebook,	  sem	  er	  sá	  staður	  þar	  sem	  ungmenni	  tjá	  sig	  á	  netinu	  í	  

dag.	  Það	  sýnir	  sig	  meðal	  annars	  ef	  skoðaðar	  eru	  íslenskar	  leitarniðstöður	  þáttarins	  

Gossip	   Girl	   á	   Google	   leitarvefnum.	   Á	   tímabilinu	   2007-‐2010,	   er	   stór	   hluti	  

leitarniðurstaðna	  bloggsíður	  og	  spjallþræðir	  síða	  eins	  og	  hugi.is,	  en	  þegar	  tímabilið	  

2010-‐2012	   er	   skoðað	   þá	   minnkar	   vægi	   bloggsíðna	   í	   leitinni	   stórlega	   en	   almenn	  

fjölmiðlaumfjöllun	  á	  fréttamiðlum	  um	  þættina	  eykst	  og	  vísanir	  í	  Facebooksíður	  og	  -‐

viðburði	   eru	  nokkuð	  áberandi.	   Leitarniðurstöðurnar	   gefa	   aðeins	   leitarorðið	  Gossip	  

Girl	   upp	  þegar	  það	  er	  notað	  sem	   fyrirsögn	  og	   sem	  heiti	   síðna	  og	  viðburða	  en	  ekki	  

inni	   í	   megintexta.	   Góð	   leið	   til	   að	   komast	   inn	   í	   huga	   ungmenna	   væri	   að	   gera	  

rýnihóparannsókn,	  en	  sú	  leið	  var	  ekki	  farinn	  við	  gerð	  þessarar	  ritgerðar.	  	  

	   Í	  umræðu	  um	  unglinga	  hefur	  oft	  borið	  á	  heimsendarausi.	  Tímarnir	  breytast	  og	  

mennirnir	  með.	  Við	  höldum	  á	  vit	  framtíðarinnar	  í	  núinu	  með	  fortíðina	  í	   farteskinu.	  

Heimur	  ungmenna	  hefur	  stækkað	  vegna	  tækniframfara	  sem	  orðið	  hafa.	  Fyrir	  þrjátíu	  

árum	  var	  ekkert	   internet.	  Frístundaiðkun	  ungmenna	  hefur	   tekið	  stakkaskiptum	  að	  

því	  leiti	  að	  fjölbreyttari	  tómstundiðja	  stendur	  þeim	  nú	  til	  boða	  en	  áður.	  	  

	   Ytri	   veruleiki	   ungmenna	   eru	   snertifletir	   þeirra	   við	   umhfverfið.	   Þessir	  

snertifletir	   eru	   skólinn	   og	   félags-‐	   og	   tómstundastarf	   líkt	   og	   íþróttir,	   listir,	  

félagsmiðstöðvar	  og	  skáta-‐	  og	  trúarstarf.	  Rannsóknir	  benda	  til	  að	  notkun	  frítímans	  

utan	  eða	  eftir	  skóla	  hafi	  áhrif	  á	  velgengni	  og	  þroska	  einstaklinga	  í	  öllu	  námi	  og	  starfi	  

sem	  þeir	  taki	  sér	  fyrir	  hendur.	  Með	  tómstundaiðkun	  myndar	  og	  eflir	  þátttakandinn	  

tengslanet	  sitt,	  örvar	  félagslegan	  þroska	  og	  lærir	  að	  taka	  tillit	  til	  annarra	  auk	  þess	  að	  

mynda	  straust	  og	  vináttu	  sem	  getur	  enst	  ævina	  út.	  Þátttaka	  í	  tómstundastarfi	  vekur	  

ungmenni	   til	  meðvitundar	  um	   samfélagslegt	   hlutverk	   sitt	   og	   er	  mikilvægur	   liður	   í	  

þróun	   og	   mótun	   viðhorfa	   þeirra	   (Feldman	   og	   Matjasko,	   2005,	   s.	   202;	   Hildur	  

Óladóttir,	   2010,	   s.	   22).	   Tómstundaiðkun	  ungmenna	   getur	   líka	   eflt	   samband	  þeirra	  

við	   foreldra	   sína	   sem	   líta	   hana	   jákvæðum	   augum	   þar	   sem	   tómstundirnar	   hafa	  

uppeldislegt	  gildi	  og	  móta	  sjálfsmynd	  ungmenna,	  viðhorf	  og	  framtíðaráform	  (Amalía	  

Björnsdóttir,	  Baldur	  Kristjánsson	  og	  Börkur	  Hansen,	  2009,	  s.	  15).	  	  

	   Atvinnuhættir	   á	   Íslandi	   hafa	   breyst	   og	   fleiri	   kjósa	   að	   mennta	   sig	   en	   áður,	  

menntunarstig	  þjóðarinnar	  hefur	  aukist.	  Samfara	  því	  hefur	  fagmennska	  þeirra	  aðila	  

sem	  starfa	  með	  börnum	  og	  unglingum	  farið	  vaxandi.	  Sem	  dæmi	  um	  það	  er	  að	  nú	  er	  

boðið	   upp	   á	   leikskólakennarabraut	   við	   menntavísindasvið	   Háskóla	   Íslands	   (áður	  

Kennaraháskólinn)	  og	  einnig	  er	  í	  boði	  tómstundafræði	  hjá	  sama	  skóla.	  Hæfniskröfur	  

einstaklinga	   sem	   vinna	   með	   börnum	   hafa	   líka	   aukist	   og	   gerð	   er	   krafa	   um	   að	  

fastráðnir	   einstaklingar	   sem	   starfa	   hjá	   Íþrótta-‐	   og	   tómstundaráði	  Reykjavíkur	  hafi	  

háskólamenntun	   (Jóna	   Svandís	   Þorvaldsdóttir,	   2012,	   s.	   37).	   Það	   sem	   gerist	   þegar	  

boðið	   er	   upp	   á	   nám	   sem	   tengist	   unglingum	   og	   ungmennum	   er	   að	   faggrundvöllur	  

skapast	   innan	   háskólanna,	   umræða	   sem	   áður	   var	   bundin	   við	   þær	   stofnanir	   sem	  

unglingar	  tengjast	  með	  einum	  eða	  öðrum	  hætti,	  eins	  og	  skólar,	  félagsmiðstöðvar	  og	  

íþróttafélög.	   Nýskapaður	   faggrundvöllur	   og	   leiðir	   til	   breyttra	   áherslna	   í	  

tómstundastarfi	  ungmenna	  sem	  sveitarfélögin	  hafa	  til	  umsjónar	  birtist	  meðal	  annars	  

í	   meiri	   fagmennsku	   við	   stefnumótun	   og	   ákvarðanatöku	   í	   málefnum	   ungmenna.	  

Fagaðilar	   leggja	   fram	   sinn	   skerf	   til	   umræðunnar	   um	   hvernig	   samfélagi	   við	   viljum	  

búa	   í	   og	   hvaða	   umhverfi	   við	   viljum	   bjóða	   börnum	   og	   ungmennum	   upp	   á.	  

Stefnumótun	   í	  málefnum	  ungmenna	   er	   lýtur	   að	  meiri	   fagmennska	   hefur	   aukist	   og	  

sýnir	   sig	   m.a.	   í	   frekara	   samstarfi	   skóla,	   félagsmálayfirvalda,	   lögreglu	   og	  

félagsmiðstöðva	   og	  meiri	   yfirsýn	   og	   eftirlit	   er	  með	   þeim	   einstaklingum	   sem	   eru	   í	  

áhættuhópum	  (Forvarnarnefnd	  Reykjavíkur,	  2005,	  s.	  11-‐13).	  Unglingadrykkja	  hefur	  

minnkað	   og	   fleiri	   valkostir	   eru	   fyrir	   þá	   einstaklinga	   sem	   finna	   sig	   ekki	   í	  

hefðbundinni	   tómstundaiðju	   (Rannsóknarsetur	   forvarna,	   2011).	   Félagsmiðstöðvar	  

hafa	  aldrei	  verið	  fleiri	  í	  dag,	  aldrei	  hafa	  fleiri	  ungmenni	  lagt	  stund	  á	  tónlistarnám	  og	  

íþróttaiðkendur	  hafa	  aldrei	  verið	  fleiri.	  Tómstundaiðkun	  í	  dag	  er	  orðin	  skipulegri	  en	  

hún	   var	   áður.	   Samfara	   almennri	   netnotkun,	   auknu	   framboði	   á	   sjónvarpsefni	   og	  

fjölbreytilegri	   tómstundum	   þá	   eykst	   valfrelsi	   ungmenna.	   Líf	   ungmenna	   er	   mengi	  

sem	   samsett	   er	   af	   skóla,	   samskiptum	   við	   fjökskyldu	   og	   jafningja,	   frítíma	   og	  

skipulögðum	   tómstundum	   eins	   og	   tónlist	   og	   íþróttum.	   Inn	   í	   mengi	  

frítímans/óskipulagðra	   tómstunda	   er	   svo	   netnotkun,	   sjónvarpsáhorf	   og	  

tómstundastarf	   í	   félagsmiðstöðvum.	   Ein	   af	   ástæðum	   þess	   að	   skólavellir	   nútímans	  

eru	  tómir	  er	  sú	  að	  fleiri	  svið	  bítast	  um	  frítíma	  ungmenna	  og	  virðast	  hafa	  betur.	  Í	  stað	  

þess	   að	   verja	   tíma	   sínum	   til	   boltaleikja	   nota	   mörg	   ungmenni	   tíma	   sinn	   frekar	   til	  

tölvuleikjaspilunar,	   í	   samfélagsmiðla	   og	   áhorf	   á	   afþreyingarefni	   í	   sjónvarpi	   og	   á	  

netinu.	  Hin	  ólíku	  svið	  tómstunda	  bítast	  um	  frítíma	  ungmenna,	  hvort	  sem	  fólki	  líkar	  

betur	  eða	  verr.	  	  

5.2	  Íslensk	  ungmenni	  -‐	  er	  eitthvað	  að?	  	  

Orðræða	   um	   ungmenni	   hefur	   tvær	   ólíkar	   hliðar.	   Hún	   birtist	   annars	   vegar	   í	  

fyrirmyndunum	   og	   því	   sem	   er	   til	   fyrirmyndar	   og	   hins	   vegar	   í	   því	   sem	   aflaga	   fer.	  

Jákvæðar	   fréttir	   fjölmiðla	   og	   umfjöllun	   tengd	   ungmennum	   fjallar	   um	   góða	   heilsu	  

þeirra,	  þau	  sem	  standa	  sig	  vel	  og	  skara	  fram	  úr,	  þ.e.	  dúxa,	  íþróttafólk	  og	  ungmenni	  í	  

félagsstarfi,	   menningu	   og	   listum	   og	   hversu	   vel	   íslensk	   ungmenni	   standa	   sig	   í	  

alþjóðlegum	   samanburði,	   svo	   dæmi	   séu	   tekin.	   Neikvæðar	   fréttir	   tengdar	  

ungmennum	   fjalla	   um	   glæpi,	   vímuefnanotkun,	   lesskilning	   sem	   fer	   hrakandi,	  

minnkandi	  hreyfingu,	  verra	  holdarfar,	  óánægju	  með	  sjálfsmynd,	  týnda	  unglinga,	  að	  

foreldrar	   verji	   ekki	   nægum	   tíma	   með	   börnum	   sínum	   og	   standi	   sig	   ekki	   sem	  

fyrirmyndir	   og	   hversu	   illa	   íslensk	   ungmenni	   komi	   út	   úr	   alþjóðlegum	   samanburði	  

(Netla,	  2008).	  Til	  að	  átta	  sig	  á	  því	  hvar	  brotalamir	  eru	  í	  samfélagi	  ungmenna	  og	  hvað	  

er	   til	   fyrirmyndar	   er	   nauðsynlegt	   að	   hafa	   undir	   höndunum	   gögn	   svo	   hægt	   sé	   að	  

draga	   ályktanir	   af	   þeim	   veruleika	   sem	   blasir	   við	   og	   lagfæra	   ef	   með	   þarf.	  

Rannsóknarmiðstöðin	   Rannsóknir	   &	   greining,	   sem	   heyrir	   nú	   undir	   Háskólann	   í	  

Reykjavík,	   hefur	   unnið	   rannsóknina	   Ungt	   fólk	   fyrir	   Mennta-‐	   og	  

menningarmálaráðuneytið	   frá	   árinu	   1992	   meðal	   nemanda	   í	   5.-‐10.	   bekk	  

grunnskólanna	  og	  öllum	  árgöngum	  framhaldsskóla.	  Rannsóknirnar	  eru	  svo	  unnar	  í	  

samstarfi	   við	   þá	   aðila	   sem	   „bera	   ábyrgð	   á	   uppeldi,	   þroska	   og	   umhverfi	   íslenskra	  

ungmenna“	   (Hrefna	   Pálsdóttir,	   Inga	   Dóra	   Sigfúsdóttir,	   Álfgeir	   Logi	   Kristjánsson,	  

Margrét	  Lilja	  Guðmundsdóttir	  og	   Jón	  Sigfússon,	  2011).	  Rannsóknir	  sem	  þessar	  eru	  

mikilvægur	  liður	  í	  árangursríkri	  stefnumótun	  í	  málefnum	  ungmenna	  svo	  hægt	  sé	  að	  

byggja	  upp	  starf	  meðal	  þessa	  hóps.	  Könnunin	  skoðar	  menntun	  og	  menningu,	  íþróttir	  

og	  hreyfingu,	  félagsstarf	  og	  tómstundaiðkun,	  tengsl	  við	  foreldra	  og	  jafningja,	  traust	  

til	   stofnana,	   nám,	   skóla	   og	   námsörðugleika,	   heilsuhegðun	   og	   heilsuvísa	   og	  

framtíðarsýn	   íslenskra	   ungmenna.	   Helstu	   niðurstöður	   rannsóknarinnar	   Ungt	   fólk	  

2010	  –	  Framhaldsskólanemar	  voru	  aukin	  hreyfing	  í	  samanburði	  við	  fyrri	  rannsóknir,	  

minnkandi	   lestur	   og	   góð	   andleg	   heilsa	   en	   einnig	   stóraukin	   neysla	   ávaxta	   og	  mun	  

minni	   gosdrykkja	   (Hrefna	   Pálsdóttir,	   Inga	   Dóra	   Sigfúsdóttir,	   Álfgeir	   Logi	  

Kristjánsson,	  Margrét	  Lilja	  Guðmundsdóttir	  og	  Jón	  Sigfússon,	  2011).	  	  

	   Hér	  fyrir	  neðan	  má	  sjá	  samantekt	  á	  fyrirsögnum	  fjölmiðlaumfjöllunar	  frá	  árinu	  

2008	  um	  þær	  rannsóknir	  sem	  stofnunin	  Rannsóknir	  og	  greining	  hafa	  framkvæmt:	  	  

	  
A	  Quiet	  Revolution	   Iceland	  Review,	  46,	  03	  	  

Forvarnardagurinn	  er	  eins	  konar	  landsþing	  unglinga	   Morgunblaðið,	  4.	  apríl	  

Í	  skugga	  þeirra	  sem	  afvega	  fóru	   Fréttablaðið,	  12.	  apríl	  

Vinnan	  gleypti	  foreldrana	   Fréttablaðið,	  14.	  apríl	  

Hreyfa	  sig	  meira	  og	  borða	  hollari	  mat	   Morgunblaðið,	  9.	  maí	  

60%	  segja	  nýbúa	  of	  marga	   Morgunblaðið,	  9.	  maí	  

Fleiri	  ungir	  borða	  grænmeti	  og	  ávexti	   Fréttablaðið,	  10.	  maí	  

Nálægð	  skólans	  skiptir	  máli	   24	  stundir,	  29.	  maí	  

Ungt	  fólk	  og	  forvarnir	   Morgunblaðið,	  22.	  júní	  

Heilbrigði	  Íslendinga	  í	  hættu	   Morgunblaðið,	  22.	  júní	  

Leggjum	  færri	  í	  einelti	  en	  aðrir	   24	  stundir,	  22.	  júlí	  

Áfengisneysla	  16	  ára	  unglinga	  tvöfaldast	  yfir	  sumartímann	   Morgunblaðið,	  26.	  september	  

Minni	  vímuefnaneysla	   Morgunblaðið,	  29.	  september	  	  

Unglingar	  og	  vímuefni	   Morgunblaðið	  29.	  september	  	  

Ungmenni	  í	  Árborg	  taka	  oft	  í	  nefið	   Morgunblaðið	  1.	  október	  

Tafla	  1.	  Fjölmiðlaumfjöllun	  um	  rannsóknir	  Rannsóknar	  &	  greiningar	  frá	  árinu	  2008	  

	   Fyrirsagnirnar	  að	  ofan	  sýna	  báðar	  hliðar	  umræðunnar	  en	  ívið	  fleiri	  fyrirsagnir	  

eru	  varðandi	  neikvæðar	  niðurstöður	  rannsóknastofnunarinnar.	  

	   Fjölmargar	   rannsóknir	   hafa	   verið	   gerðar	   á	   lestri	   ungmenna.	   Þorbjörn	  

Broddason	  hefur	  kannað	  lestur	  og	  fjölmiðlanotkun	  barna	  og	  unglinga	  á	  aldrinum	  10-‐

15	   ára	   í	   Reykjavík,	   á	   Akureyri	   og	   í	   Vestmannaeyjum	   frá	   1968	   til	   dagsins	   í	   dag.	  

Hlutfall	  þeirra	  sem	  hafði	  enga	  bók	  lesið	  síðustu	  30	  daga	  jókst	  úr	  11%	  árið	  1968	  upp	  

í	  28%	  árið	  2009,	   sem	  er	   reyndar	   lægra	  hlutfall	  en	   í	  könnuninni	   sem	  gerð	  var	  árið	  

2003	  þegar	  hlutfallið	  var	  33%.	  Dagblaðalestur	  hefur	  snarminnkað	  og	  hlutfall	  þeirra	  

sem	  sögðust	   lesa	   fréttablað	  daglega	  eða	  nánast	  daglega	  var	  89%	  árið	  1968	  en	  var	  

komið	   niður	   í	   29%	   árið	   2009	   (Þorbjörn	   Broddason,	   Kjartan	   Ólafsson	   og	   Sólveig	  

Karlsdóttir,	  2010).	  Hlutfall	  ungmenna	  sem	  nýta	  sér	  netið	  til	  að	  fylgjast	  með	  er	  80%	  

en	  hlutfallið	  hrapar	  í	  32%	  þegar	  spurt	  er	  hvort	  þau	  nýti	  sér	  netið	  til	  að	  lesa	  fréttaefni	  

(Þorbjörn	  Broddason	  o.fl.,	  2009,	  s.	  260;	  Heiða	  Rúnarsdóttir,	  2011,	  s.	  20).	  Samkvæmt	  

skýrslu	   starfshóps	   um	   námsárangur	   drengja	   getur	   um	   fjórðungur	   15	   ára	   drengja	  

ekki	  lesið	  sér	  til	  gagns	  en	  hjá	  stúlkum	  er	  hlutfallið	  9%	  (Þorbjörg	  H.	  Vigfúsdóttir	  o.fl.,	  

2011).	  Niðurstöður	  PISA	  kannana	  hafa	  sýnt	  að	  á	  sama	  tíma	  og	  sjónvarpsáhorf	  eykst	  

hrakar	   lesskilningi	   íslenskra	   barna	   (Almar	  M.	   Halldórsson,	   2006).	   Álykta	  má	   sem	  

svo	   að	   skjálestur	   efli	   lesskilning	   ekki	   á	   sama	   hátt	   og	   bóklestur.	   Ætla	   mætti	   að	  

textalestur	   af	   sjónvarpsskjá	   bætti	   lestrarkunnáttu	   en	   framboð	   sjónvarpsefnis	   á	  

internetinu	  er	  mikill	  og	  mörg	  ungmenni	  sækja	  sér	  frekar	  uppáhaldsþætti	  sína	  þaðan	  

ótextaða	   heldur	   en	   að	   bíða	   eftir	   því	   að	   þeir	   verði	   sýndir	   í	   sjónvarpi.	   Lestur	   af	  

tölvuskjám	   jafngildir	   ekki	   bóklestri	   þar	   sem	   einbeiting	   dreifist	   milli	   skjás	   og	  

lyklaborðs	  og	  dregur	  úr	  minni,	  skilningi	  og	  lestrargetu	  (Heiða	  Rúnarsdóttir,	  2011,	  s.	  

19;	  Mangen,	  2010,	  s.	  49).	  Minnkandi	  bóka-‐	  og	  dagblaðalestur	  ungmenna,	  sem	  greint	  

er	  frá	  hér	  að	  ofan,	  er	  umhugsunarefni	  en	  hann	  hefur	  vikið	  fyrir	   lestri	  á	  internetinu	  

(Hildur	   Óladóttir,	   2011).	   Staðið	   er	   fyrir	   lestrarátökum	   reglulega	   en	   líklegt	   er	   að	  

nauðsynlegt	   sé	   að	   þroska	   nemendur	   í	   skólanum	   sem	   lesendur	  með	   því	   að	   láta	   þá	  

velja	   lesefni	  sitt	  að	  hluta,	  þannig	  muni	  þeir	  þróast	   í	  gegnum	  sitt	  eigið	  gildismat	  og	  

lesa	  sér	  til	  ánægju	  í	  framtíðinni	  (Moniuszko,	  1992;	  Hildur	  Óladóttir,	  2011).	  Í	  nýlegri	  

grein	   gagnrýnir	   menntaskólakennari	   óhóflega	   tölvunotkun	   og	   segir	   hana	   koma	  

niður	  á	  menningarlæsi	  ungmenna.	  Hann	  segir	   tölvunotkun	  vera	  eins	  og	  kexát	   sem	  

muni	  koma	  niður	  á	  ungmennum	  í	  framtíðinni,	  því	  tölvan	  kenni	  fólki	  ekki	  samskipti,	  

frumkvæði,	   málvitund,	   samlíðan	   og	   skynsemi.	   Greinarhöfundur	   hvetur	   til	  

takmörkunar	   tölvunotkunar	   ungmenna	   (Arnar	   Már	   Arngrímsson,	   2012).	  	  

Ofangreind	  greinaskrif	  endurspegla	  að	  vissu	  leyti	  orðræðu	  um	  ungmenni.	  	  Það	  sem	  

dregið	  er	   fram	  í	  henni	  er	  það	  sem	  aflaga	   fer	  og	  það	  sem	  er	   til	   fyrirmyndar	  eins	  og	  

sést	  í	  töflunni	  hér	  að	  ofan.	  	  Rannsóknir	  eins	  og	  þær	  sem	  vísað	  er	  til	  eru	  nauðsynlegar	  

til	   að	   samfélagið	   geti	   gert	   sér	   grein	   fyrir	   brotalömum	   sínum.	   	   Sú	   vitneskja	   úr	  

rannsóknum	  fæst	  gefur	  svo	  til	  kynna	  þættir	  í	  lífi	  ungmenna	  þarfnis	  úrbóta.	  

	   	  



	   	  46	  

6.	  	  Fjölmiðlar	  og	  samfélag	  

6.1	  Umbreyting	  fjölmiðla	  

Anna	  Wintour	  ritstjóri	  bandarísku	  útgáfu	  kvennatískutímaritsins	  Vogue	  var	  á	  undan	  

sinni	   samtíð	   þegar	   hún	   skipti	   nafnlausum	  módelum	   út	   fyrir	   nafntogaðar	   stjörnur.	  

Leikarar	  Gossip	  Girl	  þáttanna	  prýða	   fjölmargar	   forsíður	  tísku-‐	  og	  slúðurrita.	  Það	  er	  

ekki	   nýtt	   af	   nálinni	   að	   frægir	   leikarar	   og	   leikonur	   séu	   umfjöllunar-‐	   og	   forsíðuefni	  

blaða	  og	  tímarita.	  En	  með	  því	  að	  nota	  þekkt	  andlit	  frægs	  fólks	  í	  ríkara	  mæli	  en	  áður	  

hagnast	   bæði	   fjölmiðlar,	   afþreyingariðnaðurinn	   og	   fræga	   fólkið.	   Augu	   fólks	   grípa	  

frekar	  þekkt	  kennileiti	  sem	  þekkt	  andlit	  eru.	  Blaðastandar	  gegna	  þá	  einnig	  hlutverki	  

sendiherra	   þeirrar	   afþreyingarframleiðslu	   sem	   frægir	   leikarar	   eru	   hluti	   af.	   Þegar	  

annað	  hvert	  slúður-‐	  og	  tískublað	  skartar	  andliti	  frægs	  leikara	  úr	  sjónvarpsþætti	  eða	  

þátttakanda	  í	  raunveruleikasjónvarpi	  þá	  getur	  almenningi	  fundist	  hann	  vera	  að	  hitta	  

fyrir	   góðan	   heimilisvin	   sem	   sæki	   hann	   vikulega	   heim	   í	   sjónvarpinu,	   stofustássi	  

heimlisins.	  	   	  

	   Graeme	   Turner	   setur	   fram	   þá	   hugmynd	   í	   grein	   sinni	  The	  mass	  production	  of	  

celebrity	  hvort	  hin	  minnkandi	  fjarlægð	  milli	  sjónvarps	  og	  „raunveruleika“	  og	  einnig	  

milli	  þeirra	  frægu	  og	  hinna	  „venjulegu“	  þýði	  ekki	  að	  endurhugsa	  þurfi	  skilning	  okkar	  

á	   hvers	   konar	   tækjabúnaður	   fjölmiðlar	   eru	   orðnir.	   Lýðræðisvæðing	   frægðarinnar	  

birtist	   með	   því	   að	   einstaklingar	   geta	   komið	   sjálfum	   sér	   á	   framfæri	   með	   útgáfu	  

tónlistarefnis	   á	   Youtube,	   tískubloggi	   eða	   þátttöku	   í	   áheyrnarprufum	   fyrir	  

raunveruleika-‐	  og	  hæfileikaþætti	  (Turner,	  2006,	  s.	  153	  og	  155-‐156).	  	  

	   Fjölmiðlar	   eru	   ein	   af	   stofnunum	   samfélagsins	   og	   þeir	   geta	   haldið	   við	   reglu,	  

stjórn	   og	   samloðum	   sem	   er	   samfélaginu	   nauðsynleg,	   en	   einnig	   geta	   þeir	   verið	  

nauðsynlegir	   fyrir	   aðlögun	   og	   breytingar	   í	   því	   (McQuail,	   2010,	   s.	   100).	   Sjónvarp	  

hefur	  spilað	  lykilhlutverk	  í	  mótun	  sjálfsvitundar	  (e.	  self	  identity)	  og	  framleiðslu	  hins	  

venjulega	  borgara,	  því	  það	  skilgreinir	  raunveruleikann.	  Í	  dag	  er	  sjónvarpið	  ekki	  eitt	  

um	   hituna	   heldur	   hefur	   internetið	   og	   í	   kjölfarið	   tækninýjungar	   á	   borð	   við	  

nýtilkomna	   snjallsíma	  og	   spjaldtölvur	  gert	  það	  að	  verkum	  að	  borgarinn	  er	   ávallt	   í	  

kallfæri.	  Normatív	  kenning	  um	   fjölmiðla	  og	   samfélag	   (e.	  normative	  theory	  of	  media	  

and	  society)	  gerir	  ráð	  fyrir	  að	  fjölmiðlar	  hafi	  áhrif	  á	  samfélagið	  og	  áhrif	  þeirra	  þjóni	  

einhverjum	   tilgangi,	  þ.e.	   að	  hafa	   jákvæð	  áhrif	   á	   samfélagið.	  Allir	   finna	   sér	  eitthvað	  

við	   sitt	   hæfi	   í	   fjölmiðlum	   og	   í	   þeim	   heyrast	   ólíkar	   raddir,	   skoðanir	   og	   sjónarmið.	  

Þannig	   hjálpa	   þeir	   almenningi	   að	   mynda	   sér	   skoðanir	   á	   málefnum	   og	   umræðu	  

samfélagsins	   sem	   í	   gangi	   er	   hverju	   sinni	   og	   einnig	   að	   finna	   stuðning	   við	   þær	  

(McQuail,	   2010,	   s.	   162-‐165).	  Hugmyndir	  McLuhans	  um	  áhrifamátt	   fjölmiðla	   árétta	  

lykilhlutverk	  fjölmiðla	  og	  þá	  sérstaklega	  sjónvarpsins	  í	  mótun	  sjálfsmyndar,	  en	  hann	  

segir	   fjölmiðla-‐	   og	   tæknibreytingar	   geti	   breytt	   því	   hvernig	   við	   öðlumst	   reynslu	   á	  

mikilvægan	   hátt	   og	   jafnvel	   sambandi	   við	   annað	   fólk.	   Fjölmiðlar	   gegna	   fjölbreyttu	  

hlutverki	   í	   samfélagi	   okkar	   og	   myndlíkingar	   þeirra	   eru	   að	   þeir	   geti	   verið	   gluggi	  

samfélagsins,	   spegill,	   sía,	   hliðvörður,	   vegvísir,	   vettvangur,	   uppfræðari	   og	  

viðmælandi	   (McQuail,	   2010,	   s.	   81	   og	   84).	   Sjónvarpið	   getur	   sýnt	   fleiri	   hliðar	  

samfélagsins	  heldur	  en	  fólk	  upplifir	  sjálft	  í	  hversdagslífi	  sínu.	  Það	  sem	  felur	  í	  sér	  að	  

sjónvarp	  móti	  sjálfsvitund	  og	  framleiði	  borgara	  samfélagsins,	  er	  að	  þeir	  túlka	  heim	  

líðandi	   stundar	   og	   framleiða	   efni	   sem	   birtir	   ákveðna	   heimsmynd.	   Sú	  mynd	   getur	  

verið	   að	   samfélagið	   eigi	   að	   vera	   frjálslynt	   eða	   íhaldssamt,	   lýðræðislegt,	   friðsamt,	  

fjölhyggjulegt,	  veraldlegt	  og	  vel	  upplýst,	  en	  einnig	  að	  það	  sé	  félagslega	  samþætt	  (e.	  

socially	   integrated),	   jafnrétti	   gildi	   og	   frjáls	   samkeppni	   (McQuail,	   2010,	   s.	   83).	   Vald	  

fjölmiðla	  liggur	  meðal	  annars	  í	  því	  að	  þeir	  velja	  hvað	  þeir	  sýna	  og	  þeir	  geta	  þjónað	  

eigin	   hagsmunum	   eða	   hagsmunum	   stjórnavalda	   og	   auglýsenda.	   Ríkisfjölmiðlar	   og	  

einkareknir	   fjölmiðlar	   hafa	   ekki	   sömu	   skyldur	   á	   herðum	   sér	   þegar	   kemur	   að	  

efnisvali.	   Ríkisfjölmiðli	   geta	   verið	   settar	   ákveðnar	   skorður	   um	   samsetningu	  

dagskrár	   og	   hlutlæga	   fréttaumfjöllun	  meðan	   einkafjölmiðill	   lýtur	   eigendum	   sínum	  

og	  hefur	  fyrst	  og	  fremst	  það	  hlutverk	  að	  skila	  þeim	  hagnaði	  (McQuail,	  2010,	  s.	  283).	  

Vægi	   ríkisfjölmiðla	   á	   fjölmiðlamarkaði	   er	   misjafnt	   eftir	   löndum.	   Fjölmiðlasviðið	   á	  

Íslandi	  er	  til	  að	  mynda	  gjörólíkt	  því	  sem	  er	  í	  Bandaríkjunum.	  Pierre	  Bourdieu	  sagði	  

fjölmiðlasviðið	   ala	   á	   markaðsjónarmiðum	   á	   kostnað	   „heiðarleika“,	   verja	   þyrfti	  

grundvöll	  og	  gildi	  „fagmennskunnar“	  (Bordieu,	  2007,	  s.	  85).	  Það	  er	  því	  borgaranna	  

(gagnrýnenda	   og	   menntamanna)	   og	   stofnana	   samfélagsins	   (háskólar)	   að	   veita	  

fjölmiðlum	   aðhald	   ef	   brotalöm	   er	   á	   túlkun	   veruleikans	   af	   þeirra	   hálfu	   og	  

framsetningu	   efnis,	   ef	   að	   þeir	   afvegaleiða	   og	   vanrækja	   siðferðislega	   skyldur	   sína	  

gagnvart	  samfélaginu.	  	  

	   Ef	  að	  leikarar	  Gossip	  Girl	  þáttanna	  hafa	  kennivald	  að	  einhverju	  leyti,	  þá	  er	  það	  á	  

sviði	  tísku.	  Tíska	  er	  órjúfanlegur	  hluti	  þáttanna.	  Utan	  þáttanna	  spegla	  leikarar	  Gossip	  

Girl	  þær	  persónur	  sem	  þeir	  leika	  og	  prýða	  lista	  yfir	  best	  klæddu	  einstaklingana	  (GQ,	  

2012).	   Lífsstíll	   er	   habitus	   (í.	   veruháttur)	   í	   neysluumbúðum	   og	   frægt	   fólk	   og	  

lífsstílsráðgjafar	   selja	   áhorfendum	   eigin	   habitus.	   Yfirvöld	   voru	   áður	   virkari	  

þátttakendur	  á	  fjölmiðlasviðinu	  og	  gátu	  haft	  áhrif	  á	  borgarana	  –	  agað	  og	  stjórnað.	  Nú	  

er	  þetta	  vald	  í	  höndum	  einkaaðila.	  Fjölmiðlar	  hafa	  farið	  frá	  því	  að	  vera	  túlkendur	  í	  að	  

vera	  mótendur	   á	   fjölmiðlasviðinu	  og	   almannavettvangi.	   Þeir	   eru	  oft	   nefndir	   fjórða	  

valdið,	   en	   þeir	   hafa	   í	   raun	   það	   fimmta	   í	   hendi	   sér	   vegna	   áhrifa	   sinna	   á	   skoðanir,	  

neyslu	   og	   afþreyingu	   borgaranna.	   Tækniþróun	   hefur	   gert	   eigendum	   fjölmiðla	  

mögulegt	   að	   stýra	   þeim	   í	   rauntíma	   eftir	   straumi	   neytenda.	   Fjölmiðlar	   eru	  

lýðræðisvæddir	   með	   netinu	   og	   áheyrnarprufum.	   En	   hugtakið	   lýðræði	   hefur	   hér	  

íróníska	  merkingu	  því	  henni	  er	  ætlað	  að	  gera	  að	  gera	  fjölmiðla	  aðgengilegri	  sjálfum	  

þeim	   til	   framdráttar	   þar	   sem	   neytendur	   verða	   aðgengilegri	   Sú	   gagnrýni	   sem	  

Bourdieu	  setur	  setur	  fram	  á	  fjölmiðla	  á	  enn	  frekar	  við	  í	  dag	  en	  þegar	  greinarnar	  voru	  

skrifaðar	  Sama	  má	  segja	  um	  gagnrýni	  Theodor	  Adorno	  og	  Max	  Horkheimer	   í	   texta	  

sínum	  Menningariðnaður	   -‐	  Upplýsing	   sem	  múgsefjun,	   sem	   skrifaður	   var	   árið	   1947,	  

segir	   að	   afþreyingar-‐	   og	  menningariðnaðurinn	   reyni	   að	   viðhalda	   sjálfum	   sér	  með	  

sem	  minnstri	   fyrirhöfn	   og	   tilkostnaði.	   Miðlarnir	   mynda	   kerfi	   þar	   sem	   þeir	   styðja	  

hvern	   annan	   –	   kvikmyndir,	   sjónvarp,	   glanstímarit,	   fréttablöð	   og	   netið	   (Adorno	   og	  

Horkheimer,	  2003).	  Það	  sem	  hefur	  breyst	   frá	  greinaskrifum	  Adorno	  og	  Horkeimer	  

er	   að	   fagmennska	   á	   rekstrarsviðinu	   hefur	   aukist	   og	   hagnaður	   einnig.	   Sá	   sem	   á	  

fjölmiðil,	   getur	   stjórnað	   almannavettvangi,	   pólitískri	   orðræðu	   og	   haft	   áhrif	   á	   líf	  

borgaranna.	   Umbreyting	   fjölmiðla	   þjónar	   eigendunum	   fyrst	   og	   fremst,	   því	   þeir	  

nærast	  á	  neytendum.	  Þróun	  fjölmiðla	  í	  dag	  er	  meðal	  annars	  hönnuð	  af	  þeim	  sjálfum.	  

Meðan	   við	   neytendurnir	   greiðum	   atkvæði	   með	   aurum	   og	   netsmellum	   þá	   selur	  

stjarnan	  og	  heldur	  lífi	  í	  sér	  um	  leið	  og	  kerfinu	  sem	  hún	  starfar	  í.	  

6.2	  Íslenskt	  sjónvarpsumhverfi	  

Fjölmiðlar	  eru	  ríkur	  þáttur	   í	   lífi	   fólks.	  Við	  notum	  þá	  til	  gagns	  og	  gamans.	   	   Í	  skýrslu	  

Menntamálaráðuneytisins	  um	  eignarhald	  á	  fjölmiðlum	  frá	  2004	  segir	  meðal	  annars	  

um	  hlutverk	  fjölmiðla:	  	  

	  
Fjölmiðlar	   gegna	   margskonar	   hlutverki	   í	   nútíma	   lýðræðisríki.	   Þeir	   upplýsa,	   fræða	   og	  
móta	   skoðanir	   almennings.	   Þá	   skemmta	   þeir,	   eru	   vettvangur	   fyrir	   auglýsingar	   og	  
tilkynningar	  Þeir	   eru	   farvegur	   fyrir	   skoðanir	  yfirvalda,	  hagsmunahópa	  og	  almennings.	  
Þeir	   veita	   yfirvöldum	   á	   hverjum	   tíma	   aðhald;	   stjórnvöldum	   jafnt	   og	   öðrum	  
valdastofnunum	   samfélagsins.	   Að	   auki	  móta	   fjölmiðlar	   á	  margvíslegan	   hátt	  menningu	  
þess	  hóps	  þar	  sem	  þeir	  starfa	  (Menntamálaráðuneytið,	  2004).	  

	  

	   Þetta	   lýsir	   í	   stuttu	   máli	   tvíþættu	   hlutverki	   fjölmiðla.	   Annarsvegar	   er	   þeir	  

mikilvægasti	   farvegur	  upplýsinga	   frá	   umheimi	   til	   einstaklings.	   En	  um	   leið	   yfirtaka	  

þeir	   stóran	   hluta	   þess	   tíma	   sem	   hver	   einstaklingur	   hefur	   til	   ráðstöfunar.	   Um	   leið	  

taka	   þeir	   yfir	   rými	   gagnrýni,	   yfirvegunar	   og	   þroska.	   Sjónrænir	   fjölmiðlar	   eru	   eitt	  

árangursríkasta	  tækið	  til	  að	  ná	  til	  fjöldans	  og	  móta	  skoðanir	  hans	  (Bjarki	  Valtýsson,	  

2011)	   en	  þeir	   endurspegla	   líka	   raunverulegar	   skoðanir,	   viðhorf	   og	   gildi	   sem	  eru	   í	  

samfélaginu.	   Fjölmiðlar	   eru	   eins	   og	   eilífðarvél	   þar	   sem	   fólk	   framleiðir	   og	  

endurframleiðir	  fjölmiðlaefni	  fyrir	  fólk.	  Hringrás	  er	  viðhaldið	  með	  eldsneyti	  sem	  er	  

samfélagið	   í	   nær-‐	   og	   fjarmynd	   sem	   er	   svo	   endurframleidd	   frá	   degi	   til	   dags.	   Í	  

fréttamiðlum	  birtast	   skoðanir	   og	   túlkun	   á	   atburðum	  og	   nýju	   og	   áður	   útgefnu	   efni	  

sem	  unnið	  er	  af	  starfsfólki	  miðilsins	  og	  utanaðkomandi	  greinarhöfundum	  sem	  vilja	  

leggja	  orð	   í	  belg.	  Hringrás	  afþreyingarefnis	  byggist	  á	  því	  að	  nota	  þekktar	   formúlur	  

við	  þáttagerð.	   Sá	   veruleiki	   og	  heimssýn	   sem	  birtist	   í	   fréttamiðlum	  getur	   svo	   verið	  

inntak	   fyrir	   afþreyingarefni.	   Skemmtiþættir	   á	   borð	   við	   Hemma	   Gunn	   eða	   hinn	  

bandaríska	   Jay	  Leno	   færa	  svo	  heim	   í	  stofu	  persónur	  og	   leikendur	   fréttasviðsins	  og	  

annarra	   sviða	   sem	   eru	   áberandi	   og	   varpa	   öðru	   ljósi	   á	   þá	   aðila.	   Fréttasviðið	   og	  

stjórnmálasviðið	   geta	   einnig	   verið	   inntak	   framhaldsþáttaraða	   sem	   eiga	   að	  

endurspegla	  þann	  raunveruleika,	  gildi	  og	  hegðun	  sem	  eru	   innan	  sviðanna	  eða	  úti	   í	  

samfélaginu.	  Mesti	   auður	   sérhvers	  miðils	   er	   trúverðugleiki	  hans.	  Tæki	   til	   að	  halda	  

viðhalda	  trúverðugleika	  eru	  siðareglur	  sem	  starfsfólki	  er	  sett	  að	  fara	  eftir.	  Yfirvöld	  

eða	  fjölmiðlasamtök	  reka	  svo	  siðanefndir	  sem	  gert	  er	  að	  veita	  fjölmiðlunum	  sjálfum	  

aðhald	   og	   sinna	   eftirliti.	   Á	   Íslandi	   sinnir	   Blaðamannafélag	   Ísland	   því	   hlutverki	  

(Blaðamannafélag	  Íslands,	  2007)	  og	  skipuð	  hefur	  verið	  fjölmiðlanefnd	  af	  Mennta-‐	  og	  

menningarmálaráðuneytinu	   sem	   ætlað	   er	   að	   gegna	   hlutlausu	   og	   óháðu	  

eftirlitshlutverki	   (DV,	   2011).	   Fjölmiðlar	   endurframleiða	   ríkjandi	   gildismat	   og	  

skoðanir	   og	   borgararnir	   túlka	   og	   vega	   og	   meta	   framsetningu	   þeirra.	   Ef	  

framsetningin	   fær	   hljómgrunn	   borgaranna	   viðheldur	   það	   lífi	   fjölmiðlanna.	   Nýtt	  

gildismat	   er	   þannig	   framleitt	   frá	   degi	   til	   dags,	   frá	   ári	   til	   árs	   af	   fjölmiðlunum	   sem	  

binda	   saman	   veruleikann	   og	   samhengi	   hans	  með	   því	   að	   endurspegla	   raunveruleg	  

gildi	   og	   viðhorf	   samfélagsins.	   	   Gildaköpun	   sjónvarpsefnis	   byggist	   á	   því	   að	  

áhorfendur	  finni	  til	  samsendar	  við	  innihald	  þess	  að	  einhverju	  leyti.	  Innihaldið	  fellur	  

að	  löngunum	  og	  þrám	  áhorfenda	  og	  festir	  heimsmynd	  þeirra	  í	  sessi,	  hvort	  sem	  um	  

ræðir	   afþreyingar-‐	   eða	   fréttaefni.	   Efnið	   sjálft	   endurspeglar	   svo	   ríkjandi	   gildismat	  

sem	  framleiðendur	   telja	  að	  eigi	  erindi	  við	  áhorfendur.	  Hvað	  áhorfendur	  vilja	  sá	  og	  

hvað	   fellur	   þeim	   í	   geð	   geta	   sjónvarpsstöðvar	   og	   framleiðendur	   afþreyingarefnis	  

fundið	  með	   könnunum.	   Fjölmiðlasamtök	   geta	   lagt	   línurnar	   varðandi	   þann	   ramma	  

sem	   framleiðendur	   efnisins	   skuli	   hafa	   að	   leiðarljósi	   (National	   Association	   of	  

Broadcasters,	   2012;	   The	   Museum	   of	   Broadcast	   Communications,	   2012)	   og	  

sjónvarpsstöðvar	  geta	  haft	  lögboðið	  hlutverk	  um	  hvers	  konar	  sjónvarspsefni	  eigi	  að	  

sýna,	   á	   það	   við	   um	   ríkisfjölmiðla	   líkt	   og	   RÚV	   (Alþingi,	   2007).	   Gildasköpun	  

sjónvarpsefnis	  er	  íhaldssöm	  í	  eðli	  sínu	  vegna	  þess	  að	  dagskrárgerð	  sjónvarpsstöðva	  

og	   framleiðendur	   sjónvarpsefnis	   halda	   í	   það	   sem	   fyrir	   er.	   Ef	   farið	   væri	   út	   fyrir	  

viðtekinn	  ramma	  gæti	  það	  orsakað	  minna	  áhorf	  og	  auglýsingatekjur.	  Bátnum	  er	  ekki	  

ruggað	   að	   óþörfu.	   Sjónvarpsefni	   hefur	   þannig	   tilhneigingu	   til	   að	   festa	   í	   sessi	  

hefðbundin	  viðhorf	  samfélagsins.	  	  	  

	   Fjölmiðlaumhverfi	   í	   litlu	   ríki	   eins	   og	   Íslandi	   tekur	   mið	   af	   viðmiðunar-‐	   og	  

nágrannalöndum	   sínum	   sem	   eru	   menningarlega	   áþekk.	   Erfitt	   getur	   verið	   fyrir	  

smáríki	   að	   halda	   úti	   innlendri	   dagskrárgerð.	   Könnun	   sem	   gerð	   var	   á	   skiptingu	  

innlends	  og	  erlends	  sjónvarpsefnið	  í	  íslensku	  sjónvarpi	  fyrir	  árin	  2005-‐2008	  leiddi	  í	  

ljós	  að	  27%	  sjónvarpsefnis	  var	  íslenskt	  en	  73%	  erlent.	  Hjá	  Skjá	  einum	  var	  hlutfallið	  

17%	  á	  móti	  83%,	  hjá	  Stöð	  2	  22%	  á	  móti	  78%	  og	  hjá	  RÚV	  var	  hlutfallið	  45%	  á	  móti	  

55%.	  Lunginn	  af	  erlenda	  sjónvarpsefni	  stöðvanna	  var	  svo	  bandarískt,	  eða	  helmingur	  

af	   öllu	   sýndu	   sjónvarpsefni.	   (Ragnar	   Karlsson,	   2010).	   Þessar	   tölur	   kristalla	  

vandamál	   fámennisins,	   innlent	   sjónvarpsefni	   er	   dýrt	   í	   framleiðslu,	   áhorfendurnir	  

eru	  fáir	  og	  erlent	  sjónvarpsefni	  er	  ódýrara.	  Afþreyingarefni,	  getur	  eins	  og	  fyrr	  hefur	  

verið	   greint	   frá	   í	   ritgerðinni,	   haft	  mótandi	   áhrif	   á	   skoðanir	   og	   gildismat	   og	   á	   það	  

sérstaklega	  við	  um	  ungmenni.	  Börn	  og	  unglingar	  eru	  móttækilegri	  en	  þeir	  sem	  eldri	  

eru	   og	   geta	   síður	   greint	   á	   milli	   þess	   sem	   þeir	   eldri	   flokka	   sem	   rétt	   eða	   rangt.	   Í	  

rannsókninni	   Börn	   og	   sjónvarp	   á	   Íslandi	   sem	   staðið	   hefur	   yfir	   frá	   árinu	   1968	   og	  

kannar	  fjölmiðlanotkun	  10-‐15	  ára	  barna,	  sést	  að	  hlutfall	  erlenda	  sjónvarpsefnisins	  í	  

rannsókn	   frá	   árinu	   2003	   er	   mjög	   ráðandi.	   Fimm	   stærstu	   áhorfsflokkar	  

aldurshópsins	   voru	   íþróttir,	   fréttatengt	   efni	   og	   drama-‐,	   gaman-‐	   og	   spennuefni.	  

Uppistaðan	   í	   þrem	  síðustu	   flokkunum	  sem	   taldir	   eru	  upp	  er	   að	  megninu	   til	   erlent	  

efni	  (Dagmar	  Ýr	  Stefánsdóttir,	  2007).	  	  

	   Ef	   hægt	   er	   að	   yfirfæra	   myndlíkinguna	   „þú	   ert	   það	   sem	   þú	   borðar“	   yfir	   á	  

sjónvarpsneyslu,	   þá	   má	   álykta	   sem	   svo	   að	   ef	   erlendu	   sjónvarpsefni	   á	   borð	   við	  

sápuóperur	  og	  raunveruleikaþætti	  er	  haldið	  að	  ungmennum,	  þá	  séu	   líkur	  á	  að	  það	  

muni	  lita	  viðhorf	  þeirra.	  Í	  könnun,	  sem	  fjallað	  verður	  betur	  um	  í	  næsta	  kafla,	  og	  lögð	  

var	   fyrir	   íslenska	   framhaldsskólanema	   árið	   2010	   kom	   í	   ljós	   að	   þegar	   borin	   voru	  

saman	  svör	  þeirra	  sem	  horfa	  mikið	  á	  sjónvarp	  og	  þeirra	  sem	  horfa	  lítið,	  á	  því	  hversu	  

mörg	   morð	   væru	   framin	   á	   Íslandi	   árlega	   var	   marktæk	   jákvæð	   fylgni	   samhliða	  

sjónvarpsáhorfi,	   þ.e.	   þeir	   sem	   horfðu	  mikið	   á	   sjónvarp	   töldu	   að	   fleiri	   morð	   væru	  

framin	  en	  þeir	  sem	  horfðu	  lítið	  á	  sjónvarp.	  Sama	  var	  uppi	  á	  teningnum	  þegar	  spurt	  

var	   um	   fjölda	   Íslendinga	   yfir	   kjörþyngd.	   Einnig	   kom	   í	   ljós	   að	   því	   meira	   sem	  

einstaklingar	  horfðu	  á	  sjónvarp	  því	  líklegri	  voru	  þeir	  að	  vilja	  flytja	  til	  Bandaríkjanna.	  

Fljótt	  á	  litið	  er	  þá	  hægt	  að	  draga	  þá	  ályktun	  að	  sýn	  stórneytenda	  byggist	  á	  því	  að	  fólk	  

í	  sjónvarpi	  sé	  líklegra	  til	  að	  vera	  undir	  kjörþyngd	  og	  morð	  í	  sjónvarpinu	  séu	  tíðari	  en	  

í	  raunveruleikanum.	  Þannig	  að	  samkvæmt	  þessari	  rannsókn	  nær	  sjónvarpsáhorf	  að	  

breyta	   veruleikasýn	   einstaklinga	   (Andri	  Már	   Sigurðsson,	   2010,	   s.	   48).	   Vandamálið	  

við	  rannsóknir	  á	  áhrifum	  fjölmiðla	  er	  hversu	  margar	  áhrifabreytur	  þarf	  að	  skoða	  og	  

erfitt	   getur	   verið	   að	   útiloka	   breytur	   sem	   geta	   mögulega	   bjagað	   niðurstöður.	   Í	  

rannsókninni	   sem	  nefnd	  var	  hér	  að	  ofan	  hefði	  mögulega	  mátt	   skoða	  hópana	   sjálfa	  

frekar,	   ekki	   síst	   hvort	   stórneytendur	   sjónvarpsefnis	   eru	   í	   grunninn	   annars	   konar	  

fólk	  –	  með	  önnur	  áhugamál	  og	  lífssýn	  heldur	  en	  lágneytendur.	  Frekari	  upplýsingar	  

um	  hópana	   hefðu	   getað	   leitt	   í	   ljós	   að	   aðrir	   þættir	   en	   sjónvarpsáhorfið	   sjálft	   væru	  

ástæðan	   fyrir	   þeirri	   niðurstöðu	   sem	   fékkst.	   Með	   hliðsjón	   af	   því	   sem	   rannsóknin	  

gefur	  til	  kynna,	  þ.e.	  að	  sjónvarpsáhorf	  nái	  að	  breyta	  veruleikasýn	  áhorfenda	  er	  vert	  

að	  skoða	  á	  hvaða	  hátt	  sjónvarpsefni	  getur	  mótað	  gildi	  áhorfandans	  og	  hvernig.	  Ef	  við	  

hugum	   aftur	   að	   myndlíkingunni	   „þú	   ert	   það	   sem	   þú	   borðar“	   með	   hliðsjón	   af	  

sjónvarpsneyslu,	  þá	  er	   raunveruleikaþátturinn	  Biggest	  Loser,	   sem	  sýndur	  er	  á	  Skjá	  

einum,	  lýsandi	  dæmi	  um	  framsetningu	  á	  gildum.	  Markmið	  þáttarins	  er	  að	  búa	  til	  og	  

móta	  eftirsóknarverð	  markmið	  persóna	  þeirra,	  gildi	  og	  karakter.	  Persónur	  þáttarins	  

eru	  einstaklingar	  sem	  þjást	  af	  offitu	  en	  vilja	  ólmir	  komst	  nær	  kjörþyngd.	  Áhorfendur	  

finna	  til	  samsendar	  með	  persónum	  þáttanna	  og	  bíða	  með	  öndina	  í	  hálsinu	  eftir	  að	  sjá	  

hvort	  þessi	  eða	  hinn	  hafi	  lést	  eða	  þyngst	  um	  nokkur	  kíló	  frá	  vikunni	  áður.	  Þættinum	  

er	   ætlað	   á	   beinan	   hátt	   að	   hafa	   áhrif	   á	   heilsuvitund	   áhorfenda	   og	   gera	   þeim	   ljóst	  

hvaða	   markmið	   og	   gildi	   séu	   eftirsóknarverð.	   	   Ef	   að	   þátturinn	   eflir	   heilsuvitund	  

áhorfandans	   þá	   mótar	   hann	   einnig	   karakter	   hans	   og	   þar	   með	   gildi	   um	   leið.	  

Afþreyingarefni	  líkt	  og	  Gossip	  Girl	  nær	  til	  áhorfenda	  á	  óbeinni	  hátt	  en	  að	  sama	  skapi	  

með	   því	   að	   höfða	   til	   samsendar	   áhorfenda	   við	   persónur	   þáttanna	   sem	   eru	  

samansoðnar	  steríótýpur.	  Áhorf	  á	  íþróttaefni	  og	  spjallþætti	  á	  skjánum	  getur	  á	  sama	  

hátt	   höfðað	   til	   samsendar	   en	   einnig	   langana	   og	   þráa.	   	   Útlit,	   þrautseigja	   og	  

baráttugleði	   íþróttamannsins	   David	   Beckham	   og	   hnittni,	   skoðanir	   og	   vitsmunir	  

þáttastjórnandans	   Jon	   Stewart	   geta	   verið	   eitthvað	   sem	   áhorfandinn	   telur	  

eftirsóknarvert	  og	  vill	  gera	  að	  sínu.	  	  Þrátt	  fyrir	  að	  ýmislegt	  gott	  geti	  unnist	  með	  því	  

að	  predika	  hollt	   líferni	  og	  ákveðnar	  útlitslegar	  staðalmyndir	  þá	  getur	  það	  að	  sama	  

skapi	   haft	   neikvæð	   áhrif	   á	   líkamsmynd	   einstaklinga	   þegar	   þeir	   telja	   sig	   ekki	   geta	  

staðið	  undir	  þeim	  kröfum	  sem	  að	  afþreyingarefni	  boðar	  (Lilja	  S.	  Jónsdóttir,	  2010).	  	  

	   Ef	  við	  teljum	  að	  afþreyingarefni	  í	  sjónvarpi	  eða	  á	  netinu	  hafi	  áhrif	  á	  ungmenni	  

sem	  á	  það	  horfa,	   hafi	   góð	  eða	   slæm	  áhrif	   á	   gildismat,	   þá	   er	   vert	   að	   gefa	  því	   gaum	  

hvaðan	   það	   kemur	   og	   hvað	   það	   segir	   okkur.	   Ísland	   vermir	   botnsæti	   samkvæmt	  

alþjóðlegum	   og	   evrópskum	   rannsóknum	   um	   magn	   innlends	   efnis	   í	   sjónvarpi.	  

Tölurnar	  eru	  enn	  óhagstæðari	  þegar	  kemur	  að	  leiknu	  efni	  (Ragnar	  Karlsson,	  2010).	  

Hver	   er	   ástæða	   þess	   mikla	   innflutnings	   á	   afþreyingarefni	   sem	   raun	   ber	   vitni?	  

Innkaup	  á	  sjónvarpsefni	  ráðast	  meðal	  annars	  af	  „menningarlegri	  nálægð“	  (e.	  cultural	  

proximity)	   milli	   þjóða	   (Straubhaar,	   2007;	   Ragnar	   Karlsson,	   2010),	   „landfræðilegu	  

málsvæði“	   (e.	  geolinguistic	  regions)	   (Sinclair,	   2009;	   Sinclair,	   Jacka	  og	  Cunningham,	  

1996,	   s.	   11-‐14;	   Ragnar	   Karlsson,	   2010,	   s.	   226)	   eða	   „landfræðilegum	  

menningarmarkaði“	   (e.	   geoculturual	   markets)	   (Hesmondhalgh,	   2007,	   s.	   220-‐221;	  

Sassoon,	   2002;	   Ragnar	   Karlsson,	   2010,	   s.	   226).	   eða	   „landfræðilegum	  

menningarmarkaði“	   (e.	   geoculturual	   markets)	   (Hesmondhalgh,	   2007,	   s.	   220-‐221;	  

Sassoon,	  2002;	  Ragnar	  Karlsson,	  2010,	  s.	  226).	  Þjóðir	  sýna	  því	  frekar	  efni	  frá	  löndum	  

sem	  þau	  deila	  tungumáli	  með	  og	  menningarlegum	  skyldleika.	  Stórþjóðir	  sýna	  síður	  

efni	  frá	  keppinautum	  sínum	  og	  löndum	  sem	  flokkuð	  eru	  neðar	  í	  „goggunarröðinni“.	  

Smáþjóðir	   hinsvegar,	   hneigjast	   til	   að	   sýna	   efni	   frá	   stærri	   nágrönnum.	   Donald	  

Sassoon	   gerir	   greinarmun	   á	   milli	   ríkja	   eftir	   staðsetningu	   þeirra	   í	   „stigskiptingu	  

valdakerfa	  menningar“	  (e.	  hierarchy	  of	  cultural	  power).	  	  Smáþjóðir	  líkt	  og	  Ísland	  eru	  

neðst	   í	   „goggunarröð“	   Sasson	   og	   flokkar	   hann	   slík	   ríki	   sem	   „menningarlega	  

undirokuð“	  (e.	  culturally	  dominated	  states).	  Í	  þeim	  flokki	  eru	  ríki	  sem	  megna	  ekki	  að	  

fullnægja	   eftirspurn	   heima	   fyrir	   og	   reiða	   sig	   á	   innflutning	   í	   stórum	   stíl	   (Tunstall,	  

2008;	   Ragnar	   Karlsson,	   2010,	   s.	   226).	   Smæð	   Íslands	   getur	   verið	   kostur	   og	   galli	   í	  

senn.	  Kosturinn	   er	   sá	   að	   vegna	   smæðarinnar	   sem	  gerir	   það	   að	   verkum	  að	   íslensk	  

framleiðsla	   orkar	   ekki	   að	   fylla	   upp	   í	   dagskrá	   sjónvarpstöðvanna,	   þá	   fá	  

sjónvarpsáhorfendur	   að	   kynnast	   vinsælu	   erlendu	   sjónvarpsefni.	   Gallinn	   er	   sá	   að	  

vegna	   smæðarinnar	   verða	   áhorfendur	   áhugaverðs	   sjónvarpsefnis	   sem	   íslenskir	  

framleiðendur	  hafa	  hvorki	  fjárhagslegt	  bolmagn	  né	  mannskap	  til	  að	  framleiða.	  Þegar	  

möguleg	  áhrif	  sjónvarpsefnis	  eru	  skoðuð,	  þarf	  að	  líta	  til	  þeirra	  þátta	  sem	  nefndir	  eru	  

hér	   að	   ofan,	   þ.e.	   menningarlegrar	   nálægðar	   og	   landafræðilegs	   málsvæðis.	  

Sjónvarpsefni	  er	  líklegra	  til	  að	  hafa	  áhrif	  á	  áhorfandann	  ef	  hann	  getur	  samsamað	  sig	  

við	   það	   sem	   hann	   horfir	   á.	   Sjónvarpsefni	   sem	   áhorfandinn	   tengir	   ekki	   við	   sökum	  

efnis,	   efnistaka	   eða	   landafræðilegrar	   staðsetningar	   þess	   er	   ekki	   líklegt	   til	   að	   hafa	  

áhrif	  á	  áhorfendur	  þar	  sem	  þá	  skortir	  tengingu	  við	  það.	  Efni	  frá	  Norðurlöndunum	  er	  

til	  að	  mynda	  menningarlega	  skylt	  þar	  sem	  samfélög	  þjóðanna	  eru	  áþekk	  að	  byggingu	  

og	  deila	  gildum	  og	  viðhorfum	  að	  nokkru	   leyti.	  Menningarlegur	  skyldleiki	  er	  einnig	  

við	   Norður-‐Evrópuþjóðirnar	   Bretland	   og	   Þýskaland.	   Bandarískt	   sjónvarpsefni	   er	  

menningarlega	   skylt	   vegna	   stöðu	   Bandaríkjanna	   sem	   forystuveldis	  

afþreyingariðnaðarins.	   Stór	   hluti	   þess	   efnis	   sem	   er	   á	   boðstólunum	   í	   íslensku	  

sjónvarpi	  er	  erlent	  afþreyingarefn.	  Íslenskir	  áhorfendur	  eru	  aldir	  upp	  á	  bandarísku	  

sjónvarpsefni	  allt	  frá	  dögum	  Kanasjónvarpsins,	  sem	  var	  einmitt	  ein	  af	  ástæðum	  þess	  

að	   íslenskar	   sjónvarpsútsendingar	   hófust	   árið	   1966.	   Helmingur	   þess	   efnis	   sem	  

sýndur	  er	  í	  sjónvarpi	  er	  bandarískt	  afþreyingarefni.	  Bandarískur	  menningariðnaður	  

skipar	   því	   töluvert	   hærri	   sess	   í	   íslensku	   sjónvarpi	   en	   í	   öðrum	   evrópskum	  

viðmiðunarríkjum	   okkar	   (Andri	   Már	   Sigurðsson,	   2010).	   Á	   hverju	   hausti	   rekur	   að	  

ströndum	  landsins	  nýjar	  afurðir	  bandarísks	  menningariðnaðar	  sem	  eru	  svo	  kynntar	  

sem	   gimsteinar	   krúnudjásna	   vetrardagskráa	   sjónvarpsstöðvanna.	   Í	   dag	   eru	   þættir	  

eins	  og	  Gossip	  Girl,	  X-‐factor	  og	  Mad	  Men	  vinsælir.	  Undanfarar	  þessara	  þátta	  hafa	  haft	  

mikil	   áhrif	   á	   marga	   áhorfendur	   og	   eru	   iðulega	   fáanlegir	   á	   mynddiskum	   í	  

endurútgáfum.	   Ef	   áhrif	   erlends	   sjónvarpsefnis	   eru	   slæm	  á	   gildismat	   ungmenna	  þá	  

þarf	   innlenda	   framleiðslan	   að	   hafa	   sig	   alla	   við	   til	   að	   vera	  mótvægi	   við	   bandaríska	  

efnið.	  	  Sjónvarpið	  hefur	  fremur	  en	  aðrir	  miðlar	  veitt	  erlendum	  menningarstraumum	  

af	  miklum	  þunga	  inn	  í	  þjóðlífið	  (Ragnar	  Karlsson,	  2010,	  s.	  226).	  .	  Þá	  er	  vert	  að	  spyrja	  

hvort	  í	  rauninni	  sé	  um	  að	  ræða	  íslenskt	  sjónvarp	  á	  Íslandi	  frekar	  en	  erlent.	  

	   Sjónvarpsefni	  á	  sér	  iðulega	  fyrirmyndir	  sem	  fengnar	  eru	  annarsstaðar	  frá.	  Víða	  

er	   sjónvarspframleiðsla	   byggð	   á	   erlendum	   fyrirmyndum	   og	   eftiröpun	   (Tunstall,	  

2008.	   S.	   12;	   Ragnar	   Karlsson,	   2010).	   Sjónvarpsefni	   sem	   framleitt	   er	   eftir	   erlendri	  

forskrift	  flokkast	  sem	  innlend	  framleiðsla	  (Moran,	  2004,	  s.	  265;	  Ragnar	  Karlsson,	  s.	  

236).	   Margt	   það	   efni	   sem	   er	   svo	   framleitt	   hérlendis	   er	   byggt	   á	   fyrirmyndum	  

annarsstaðar	   frá,	   staðfært	   efni	   á	   bandaríska	   vísu	   (Ragnar	  Karlsson,	   2010)	   eins	   og	  

Ameríski	  draumurinn,	  Tekinn	  og	  Gulli	  byggir.	  Nýlegir	  sjónvarpsþættir	  eins	  og	  Pressa	  

og	  Mannaveiðar	  sækja	  svo	  fyrirmyndir	  sínar	  til	  vinsælla	  danskra	  þátta,	  sem	  eru	  svo	  

aðlögun	  á	  bandarískum	  sjónvarpsþáttum.	  Sá	  aldurshópur	  sem	  síst	  hefur	  verið	  sinnt	  

hér	   á	   landi	   eru	   12-‐17	   ára	   ungmenni	   en	   íþróttaþátturinn	   Skólahreysti	   sem	  

framleiddur	   er	   af	   Ríkisútvarpinu	   er	   nánast	   sá	   eini	   sem	   sérstaklega	   hefur	   verið	  

ætlaður	   unglingum.	   Ef	   að	   íslenskt	   sjónvarsefni	   stendur	   þessum	   aldurshóp	   ekki	   til	  

boða	  þá	  leitar	  hann	  líklegast	  í	  efni	  sem	  ætlað	  er	  eldri	  aldurshópum	  eða	  fjölskyldunni,	  

líkt	  og	  Sveppi	  og	  Auddi,	  Spaugstofan,	  Mannasiðir,	  Gillzenegger	  og	  Tekinn.	  Betur	  má	  ef	  

duga	  skal.	  

6.3	  Áhrifamáttur	  sjónvarpsins	  

Áhrif	  fjölmiðla	  eru	  háð	  sögulegum,	  menningarlegum,	  félagslegum,	  efnahagslegum	  og	  

pólitískum	   veruleika	   hverju	   sinni	   og	   eru	   breytileg	   frá	   einum	   tíma	   til	   annars	   og	  

einum	   stað	   til	   annars.	   Fjölmiðlafræðin	   gengur	   út	   frá	   þeirri	   normatívu	   hugsun	   að	  

fjölmiðlar	  hafi	  áhrif	  á	  áhorfendur.	  Fjölmiðlafræðikenningar	   lýsa	  þeim	  áhrifum	  sem	  

fjölmiðlar	   hafa	   á	   samfélag	   sitt	   og	   til	   að	   skoða	   sérhver	   áhrif	   þarf	   til	   þess	   ákveðna	  

tegund	  aðferðarfræði.	  Niðurstöður	  rannsókna	  um	  áhrifamátt	  fjölmiðla	  eru	  misjafnar	  

eins	  og	  þær	  eru	  margar.	  Sumar	  rannsóknir	  segja	  áhrif	   fjölmiðla	  gríðarleg	  en	  aðrar	  

segja	   áhrifamátt	   þeirra	   nánast	   engan	   (Scannel,	   2007;	   Andri	   Már	   Sigurðsson	   og	  

Þorbjörn	   Broddason,	   2010,	   s.	   8).	   Þrátt	   fyrir	   að	   fjölmiðlakenning	   sanni	   eitthvað	  

ákveðið	   í	  einu	   landi	  þá	  er	  ekki	  þar	  með	  sagt	  að	  hún	  geri	  það	   í	  öðru,	  vegna	  þess	  að	  

áhrif	  þeirra	  geta	  verið	  mismunandi	  eftir	  menningu	  og	  umhverfi.	  

	   Í	  kaflanum	  hér	  að	  ofan,	  Íslenskt	  sjónvarpsumhverfi,	   líkti	  ég	  sambandi	  fjölmiðla	  

og	   viðtakenda	   við	   eilífðarvél	   –	   sjálfsnærandi	   hringferli	   þar	   sem	   fjölmiðlar	   og	  

viðtakendur	   hafa	   áhrif	   hver	   á	   annan.	   Atburðir	   í	   samfélaginu	   hafa	   áhrif	   á	  

fjölmiðlaneytendur	  og	  samtímis	  hafa	  þeir	  áhrif	  á	   fjölmiðlana	  með	  orðum	  sínum	  og	  

gjörðum.	   Fjölmiðlar	   geta	   viðhaldið	   einhverju	   ástandi,	   komið	   í	   veg	   fyrir	   það	   eða	  

breytt	  því.	  Áhrif	  fjölmiðla	  á	  samfélagið	  er	  hægt	  að	  skipta	  upp	  í	  míkró	  og	  makró	  stig	  

(e.	   micro-‐level	   effects,	   macro-‐level	   effects).	   Míkró	   áhrif	   eru	   bundin	   við	   áhrif	   á	  

tilfinningar,	   viðhorf,	   hegðun	   og	   skoðanir	   einstaklinga	   svo	   dæmi	   séu	   tekin.	   Makró	  

áhrif	  fjölmiðla	  eru	  hins	  vegar	  áhrif	  á	  samfélagið	  í	  heild	  (Sparks,	  2012,	  s.	  67;	  Guðjón	  

Örn	  Ingólfsson,	  2009,	  s.	  14).	  Áhrif	  fjölmiðla	  á	  einstaklinga	  fer	  eftir	  menntun,	  efnahag,	  

kynferði,	  aldri	  og	  búsetu	  (Räsanen,	  2007).	  Áhrifum	  fjölmiðla	  er	  hægt	  að	  flokka	  sem	  

skammtíma	  og	  langtíma	  áhrif	  (McQuail,	  2010,	  s.	  464-‐466).	  

	   Líkja	   má	   sjónvarpinu	   við	   traustan	   heimilisvin	   sem	   veiti	   skemmtun	   og	  

uppfræðslu.	   En	   sjónvarpið	   er	   ekki	   gagnvirkur	   vinur,	   samtalið	   er	   bara	   einsátta	   og	  

sjónvarpið	  sér	  um	  allt	  tal,	  en	  áhorfandinn	  hlustar	  og	  horfir.	  Í	  fljótu	  bragði	  er	  því	  ekki	  

óeðlilegt	  að	  álykta	  sem	  svo	  að	  vinur	  sem	  talar	  yfir	  hausamótum	  einstaklings	  hljóti	  að	  

hafa	   áhrif	   á	   viðtakandann	   og	   þeim	  mun	  meira	   sem	   einræðan	   stendur	   lengur	   yfir	  

(Andri	  Már	  Sigurðsson	  og	  Þorbjörn	  Broddason,	  2010,	  s.	  8).	  	  

	   Ræktunarkenning	   (e.	   cultivation	   theory)	   George	   Gerbner	   er	   kenning	   sem	  

fræðimenn	   hafa	   notast	   mikið	   við	   í	   rannsóknum	   á	   áhrifum	   fjölmiðla.	  

Sjónvarpsrannsóknir	   samkvæmt	   kenningunni	   hófust	   í	   Bandaríkjunum	   árið	   1967.	  

Ræktunarkenningin	   skoðar	   svið	   sjónvarps,	   stefnumörkun	  þess	  og	  áhrif	   í	   samfélagi	  

þar	   sem	   sjónvarpsáhorf	   er	   útbreitt	   og	   algeng	   athöfn,	   samkvæmt	   henni	   þá	   skipar	  

sjónvarpið	  mikilvægan	  sess	  í	  lífi	  áhorfenda	  og	  hefur	  áhrif	  á	  skynjun	  þeirra	  og	  sýn	  á	  

raunveruleikann.	   Sýn	  okkar	   á	   umheiminn	   sem	  við	  höfum	  öðlast	   í	   gegnum	   reynslu	  

okkar	   í	   lifanda	   lífi	   rennur	   saman	   eða	   víkur	   fyrir	   þeim	   raunveruleika	   og	   heimssýn	  

sem	   sjónvarpið	   býður	   upp	   á.	   Ræktunarkenningin	   flokkar	   einstaklinga	   í	   tvo	   ólíka	  

hópa	   á	   sitthvorum	   jaðrinum,	   þá	   sem	  horfa	  mikið	   á	   sjónvarp	  og	  þá	   sem	  horfa	   lítið	  

sem	  ekkert	  á	  það.	  Samkvæmt	  kenningunni	  eru	  stórneytendur	  sjónvarpsefnis	  líklegri	  

til	   að	   yfirfæra	   þann	   raunveruleika	   sem	   sýndur	   er	   í	   sjónvarpinu	   að	   sínum	   eigin	  

heldur	   en	   þeir	   sem	   horfa	   lítið	   a	   sjónvarp	   (Andri	   Már	   Sigurðsson	   og	   Þorbjörn	  

Broddason,	   2010,	   s.	   8).	   Niðurstöður	   rannsóknar	   sem	   unnin	   var	   af	   Andra	   Má	  

Sigurðssyni	   og	   Þorbirni	   Broddasyni	   samkvæmt	   ræktunarkenningu	   Gerbners	   voru	  

þær	  að	  meiri	  hluti	  þeirra	   tilgátna	   sem	   lagðar	  voru	   fram	   fengust	   staðfestar	  en	   sjálf	  

ræktunarkenningin	   sem	   tilgáturnar	   byggðust	   á	   fengu	   veikan	   stuðning.	   Ekki	   fékkst	  

sannað	  út	  frá	  henni	  hvort	  sjónvarp	  hafi	  áhrif	  á	  viðhorf	  einstaklinga	  eða	  hvort	  viðhorf	  

einstaklinganna	   hafi	   áhrif	   á	   sjónvarpsnotkun	   (Andri	   Már	   Sigurðsson	   og	   Þorbjörn	  

Broddason,	  2010,	  s.	  13).	  Rannsóknin	  var	  lögð	  fyrir	  yfir	  750	  nemendur	  á	  lokaári	  í	  sex	  

framhaldsskólum	  landins	  (Andri	  Már	  Sigurðsson,	  2010,	  s.	  4).	  Rannsakendur	  hvetja	  

til	  stöðugrar	  endurskoðunar	  á	  hugmyndum	  um	  hlutverk	  og	  áhrif	  sjónvarps	  og	  nýrra	  

miðla.	   Þessi	   rannsókn	   sýnir	   að	   erfitt	   getur	   verið	   að	   greina	   áhrif	   sjónvarps	   á	  

viðtakandann	  þar	  sem	  margar	  áhrifabreytur	  koma	  til,	  örðugt	  getur	  verið	  að	  greina	  

þau	  áhrif	  sem	  sjónvarpið	  eitt	  og	  sér	  hefur	  á	  áhorfandann.	  Það	  sem	  getur	  hafa	  bjagað	  

niðurstöðu	  rannsóknarinnar	  er	  rammi	  hennar.	  Verið	  getur	  að	  þátttakendur	  sem	  lítið	  

sögðust	   horfa	   á	   sjónvarp	   og	   voru	   því	   flokkaðir	   á	   jaðri	   lágneytenda	   sjónvarpsefnis	  

séu	   stórneytendur	   á	   afþreyingarefni	   netsins,	   kima	   sem	   rannsóknin	   tók	   ekki	   til.	  

Samfara	   tæknibreytingum,	   þ.e.	   aukinni	   tölvunotkun,	   hafa	   framleiðendur	  

afþreyingarefnis	   á	   aukin	   hátt	   nýtt	   sér	   aðra	  miðla	   en	   sjónvarpið.	   Á	   þann	   hátt	   lifir	  

afþreyingarafurðin	   áfram.	   Dæmi	   um	   þetta	   eru	   Gossip	   Girl	   þættirnir.	   Fleiri	  

einstaklingar	   horfa	   á	   þættina	   í	   gegnum	   internetið	   heldur	   á	   sýningartíma	   þeirra	   í	  

sjónvarpi.	   Þættirnir	   lifa	   svo	   áfram	   á	   spjallborðum	   heimasíðna	   sem	   framleiðandi	  

þeirra	   heldur	   úti.	   Til	   að	   fá	   skýrari	   mynd	   af	   áhrifamætti	   sjónvarps	   og	  

afþreyingarefnis	  á	  Íslandi,	  þarf	  að	  ráðast	  í	  frekari	  rannsóknir.	  Túlka	  má	  niðurstöður	  

rannsóknarinnar	   svo	   að	   ræktunarkenning	   Gerbners	   sé	   ef	   til	   vill	   ekki	   heppilegasti	  

útgangspunkturinn	  ef	  við	  gefum	  okkur	  að	  neysla	  á	  afþreyingu	  hafi	  áhrif	  á	  neytendur	  

þess.	  Það	  að	  meiri	  hluti	  tilgátnanna	  hafi	   fengist	  staðfestar	  segir	  okkur	  að	  þær	  voru	  

ekki	   hæpnar,	   verið	   getur	   að	   niðurstöður	   hefðu	   orðið	   meira	   afgerandi	   ef	   að	  

þátttakendur	   hefðu	   verið	   flokkaðir	   í	   fleiri	   hópa	   aðra	   en	   einstaklingar	   sem	   horfa	  

mikið	  eða	  lítið	  á	  sjónvarp.	  

	   Þau	   neikvæðu	   áhrif	   sem	   haldið	   hefur	   verið	   fram	   að	   sjónvarpsáhorf	   geti	  

orsakað	  eru	  árásargirni,	  ótti	  og	  ónæmi	  (e.	  desensitization).	   	  Margar	  skammtíma-‐	  og	  

langtímarannsóknir	  hafa	  verið	  gerðar	  á	  áhrifum	  sjónvarpsefnis.	  Sálfræðingurinn	  Dr.	  

Leonard	  Eron	  kannaði	  árásarhneigð	  drengja	  í	  rannsókn	  sem	  stóð	  yfir	  22	  ára	  tímabil,	  

þ.e.	  frá	  því	  að	  drengirnir	  voru	  átta	  ára	  þangað	  til	  þeir	  voru	  orðnir	  þrítugir.	  Það	  sem	  

rannsóknin	   leiddi	   í	   ljós	   var	   að	   þeir	   drengir	   sem	   horfðu	  mikið	   á	   sjónvarp	   átta	   ára	  

gamlir	  voru	  líklegri	  til	  að	  vera	  á	  sakaskrá	  þrítugir	  en	  þeir	  sem	  horfðu	  lítið	  á	  sjónvarp	  

átta	   ár	   gamlir	   (Matthildur	   Björg	   Gunnarsdóttir,	   2004).	   Sjónvarpið	   getur	   nýst	   sem	  

kennslutæki	  sem	  flytur	  nýja	  skemmtilega	  og	  fræðandi	  þekkingu	  beint	  heim	  í	  stofu.	  

Sjónvarpsáhorf	   getur	   líka	   sameinað	   fjölskyldur	   og	   vini	   sem	   horfa	   saman	   á	  

íþróttaviðburði	   líkt	   og	   landsleiki	   og	   framhaldsþáttaraðir.	   Sjónvarpið	   sem	  

sameiningartákn	  fjölskyldunar	  hefur	  þá	  misst	  nokkuð	  af	  mætti	  sínum	  þar	  sem	  það	  

efni	  sem	  er	  í	  boði	  hefur	  aukist	  og	  sjónvarpsviðtækjum	  í	  landinu	  hefur	  fjölgað	  frá	  því	  í	  

árdaga	   sjónvarpsútsendinga	   (Þorbjörn	   Broddason,	   Kjartan	   Ólafsson	   og	   Sólveig	  

Margrét	  Karlsdóttir,	  2010).	  Þegar	   sjónvarpstæki	  eru	   til	   að	  mynda	  þrjú	  á	  heimilinu	  

þá	  getur	  hver	  horft	  í	  sínu	  horni	  á	  það	  efni	  sem	  honum	  eða	  henni	  sýnist.	  Það	  er	  frekar	  

að	   sameiningaráhrif	   sjónvarpsins	   hafi	   aukist	   meðal	   jafningjahópa	   með	   tilkomu	  

raunveruleikasjónvarps	   og	   vinsælla	   sápuópera,	   sameiningaráhrifin	   ná	   þá	   út	   fyrir	  

áhorfið	  sjálft	  þar	  sem	  sjónvarpsáhorfið	  er	  félagsathöfn	  vinahópa.	  

	   Sjónvarpsstöðvar	   sem	   reknar	   eru	   fyrir	   opinbert	   fé	   líkt	   og	   RÚV	   þjóna	  

almenningi	  sem	  menningarstofnanir.	  Uppbygging	  sjónvarpsefnisins	  tekur	  mið	  af	  því	  

sem	  álitið	  er	  þjóna	  áhorfendum	  með	  tilliti	   til	  þjófélagshópa	  og	  aldurs.	  RÚV	  markar	  

sér	  ramma	  sem	  bundinn	  er	  í	  útvarpslög	  þar	  sem	  tiltekið	  er	  hversu	  mikið	  innlent	  efni	  

eigi	   að	   sýna	   og	   hvers	   konar	   efni	   skulu	   gerð	   skil	   (Bjarki	   Valtýsson,	   2010).	  

Einkareknar	   stöðvar	  marka	   sinn	   eigin	   ramma.	   Sjónvarpsstöðvar	   líkt	   og	   Stöð	   2	   og	  

Skjár	   1	   byggja	   dagskrá	   sýna	  meira	   á	   afþreyingarefni	   heldur	   en	   ríkisfjölmiðillinn.	   Í	  

tilfelli	   Stöðvar	  2	  þá	   vinna	  miðlar	  móðurfélags	   stöðvarinnar	   saman,	   þ.e.	   365	  miðla.	  

Fréttablaðið	   og	  netmiðillinn	  Vísir.is	   eru	   í	   eigu	  365	  miðla.	   Íþróttafréttir	   Stöðvar	  2	   í	  

fréttatíma	   stöðvarinnar	   taka	   mið	   af	   því	   íþróttaefni	   sem	   aðrar	   stöðvar	   365	   miðla	  

sýna,	  þ.e.	  Stöð	  2	  sport.	  Meginviðfangsefni	  íþróttafrétta	  Stöðvar	  2	  eru	  knattspyrna	  og	  

golf.	  Skylda	  ríkisfjölmiðilsins	  er	  hins	  vegar	  að	  greina	  frá	  íþróttalífinu	  í	  landinu.	  	  	  

	   Langtímarannsóknum	   á	   sjónvarpsefni	   hefur	   verið	   beint	   meira	   að	   áhrifum	  

ofbeldis	   heldur	   en	   áhrifum	   á	   lífsgildi	   og	   neyslumenningu.	   Það	   er	   verðugt	  

viðfangsefni	  fyrir	  rannsakendur	  að	  ráða	  í	  áhrif	  sjónvarpsþátta	  á	  borð	  við	  Gossip	  Girl	  

sem	  hafa	  söluvarning	  í	  ríkarara	  mæli	  í	  forgrunni	  en	  aðrir	  sjónvarpsþættir.	  

7.	  Félagsmótandi	  áhrif	  fjölmiðla	  	  

7.1	  Félagsmótun	  markaðs	  og	  miðla	  

Fjölmiðlar	   eru	   gluggi	   fólks	   að	   umheiminum	   og	   þeir	   hafa	   því	   upplýsingaskyldu	   að	  

gegna	  gagnvart	  almenningi.	  Þeir	  skipa	  stórt	  hlutverk	   í	   félagsmótun	  einstaklinga	  og	  

hafa	  áhrif	  á	  almenningsálitið	  af	  þessum	  ástæðum.	  Í	  grein	  sinni	  Áhrif	  fjölmiðla	  rekur	  

félagsfræðingurinn	  Pierre	  Bourdieu	  aukið	  tak	  markaðarins	  á	  fjölmiðlasviðinu.	  Áhrif	  

markaðarins	   eru	   ótvíræð	   á	   framþróun	   fjölmiðla	   -‐	   samkeppni	   um	   auglýsendur	   og	  

sölutölur	  valda	  því.	  Fjölmiðlar	   sem	   fylgja	  ekki	  markaðnum	   fara	  halloka	   (Bourdieu,	  

2007,	  s.	  84,	  86	  og	  88).	  Tilkoma	  netsins	  hefur	  haft	  afgerandi	  áhrif	  á	  þróun	  fjölmiðla.	  

Smellistraumar	   lesenda	   fjölmiðla	   hafa	   áhrif	   á	   ritstjórnarstefnu	   þeirra,	   því	   mikið	  

lesnar	   fréttir	   og	   dægurmál	   fá	   meira	   vægi	   á	   kostnað	   til	   dæmis	   fréttaskýringa.	  

Fjölmiðlar	  vilja	  hámarka	  hagnað	  sinn	  og	  því	   fleiri	  sem	  smellistraumarnir	  eru	  þeim	  

mun	  líklegra	  er	  að	  fyrirtæki	  muni	  auglýsa	  í	  miðlinum	  (Ragnhildur	  Lára	  Finnsdóttir,	  

2010).	  Í	  greininni	  Fjölmiðlar	  og	  siðferði	  segir	  Bourdieu	  að	  fjölmiðlar	  séu	  einn	  helsti	  

leikvangur	   borgaralegra	   dyggða	   vegna	   þess	   að	   þeir	   heyri	   til	   almannaþjónustu.	  

Bourdieu	   telur	   að	   auglýsendur,	   heimildarmenn	   og	   stjórnmál	   geti	   beint	   og	   óbeint	  

takmarkað	  sjálfstæði	  fjölmiðla	  með	  þvingunum	  (Bourdieu,	  2007,	  s.	  99	  og	  101).	  	  

	   Fjölmiðlar	  eru	  oft	  nefndir	  sem	  fjórða	  valdið	  þar	  sem	  hlutverk	  þeirra	  er	  að	  veita	  

yfirvöldum	  og	  samfélaginu	  aðahald.	  Í	  því	  fjölmiðlaumhverfi	  sem	  er	  ríkjandi	  í	  dag	  er	  

hægt	   að	   segja	   að	   þeir	   séu	   einnig	   handhafar	   fimmta	   valdsins	   er	   er	   lýtur	   að	   þeim	  

áhrifum	   sem	   stýring	   þeirra,	   sem	   getur	   verið	   þeim	   sjálfum	   þóknanleg,	   hefur	   á	  

skoðanir	   borgaranna	   og	   neyslu	   á	   afþreyingarefni	   og	   framleiðsluafurðum	   sem	  

tengjast	  lífsstíl,	  skoðunum	  og	  gildum.	  

	   Bourdieu	  segir	  að	  sjónvarpið	  sem	  ofurselt	  sé	  áhorfskönnunum	  ráði	  því	  hvað	  er	  

efst	  á	  baugi	  í	  dagblöðunum.	  Í	  dag	  hefur	  netið	  tekið	  við	  þessu	  hlutverki	  sjónvarpsins	  

og	  öflugustu	  fjölmiðlarnir	  halda	  úti	  öflugum	  vefsíðum	  samanber	  Morgunblaðið,	  365	  

Miðlar	  og	  Ríkisútvarpið	  hér	  á	  landi.	  Áhorfskannanir	  og	  auglýsendur	  geta	  einnig	  haft	  

mikið	  um	  það	  að	   segja	  hvaða	  afþreyingarefni	   lifir	   eða	  deyr	  á	   skjánum,	  burtséð	   frá	  

því	  hvort	  innihald	  þeirra	  teljist	  gott	  eða	  vont.	  	  

	   Fræðimenn	   sáu	   ekki	   fyrir	   að	   fjölmiðlar	   yrðu	   hugmyndafræðilegt	   afl	   sem	  

þjónaði	  eigin	  hagsmunum,	  heldur	  skýrðu	  flest	  módel	  þá	  sem	  flutningsaðila	  frétta-‐	  og	  

afþreyingarefnis.	   Þeir	   væru	   nokkurs	   konar	   mjúkt	   agavald	   og	   upphugsaðir	   sem	  

pólitískt	   mótandi	   forystuafl	   er	   beindi	   augum	   sínum	   að	   stéttarhagsmunum,	  

menningu	   og	   breiðu	   sviði	   stjórnmála	   auk	   þess	   að	   vera	   verkfæri	   ríkisisins,	  

hugmyndafræðilegra	  hópa	  og	  valdablokka	  (Turner	  2006,	  s.	  159).	  Kenningar	  Michel	  

Foucault	  kveða	  á	  um	  að	  stjórnvöld	  vilji	  aga	  samfélagið	  samkvæmt	  hugmyndafræði	  

sinni,	  því	  agað	  samfélag	  er	  skilvirkara	  en	  óagað	  (Foucault,	  2005).	  Fjölmiðlar	  eru	  þá	  

félagsmótandi	   valdatæki	   og	   framlenging	   á	   stofnunum	   ríkisins	   til	   að	   ná	   til	  

borgaranna	   og	  móta	   þá	   til	   innri	   ögunar	   -‐	  móta	   habitus	   þeirra.	   	   Hugtakið	   habitus,	  

stundum	   þýtt	   veruháttur	   á	   íslensku,	   er	   komið	   frá	   franska	   félagsvísindamanninum	  

Pierre	  Bourdieu.	  Habitus	  fólks	  er	  félagsleg	  og	  ekki	  að	  öllu	  leyti	  ómeðvituð	  dulvitund	  

sem	  byggist	  á	  hegðun,	  skynjun	  og	  hugsun	  sem	  mótast	  af	  umhverfi	  okkar	  (Bourdieu,	  

2007	   s.	   8;	   Gauti	   Sigþórsson,	   2012).	   	   Nærtækt	   dæmi	   um	   samspil	   fjölmiðla	   og	  

valdastofnana	   er	   umræðan	   um	   bætta	   heilsu,	   heilbrigði	   og	   gildi	   hreyfingar.	  

Heilsusamlegur	   lífstíll	   borgaranna	   getur	   leitt	   til	   sparnaðar	   í	   heilbrigðiskerfinu.	  

Stofnanir	  ríkisins	  geta	  gefið	  út	  skýrslur	  sem	  byggðar	  eru	  á	  rannsóknum	  um	  slæmar	  

afleyðingar	  offitu	  og	  óholls	  mataræðis,	   fjölmiðlar	   fjalla	  um	  efni	  þessara	   rannsókna	  

og	   veita	   heilsutengdu	   efni	   meira	   rými	   en	   áður,	   hvort	   sem	   það	   er	   að	   framleiða	  

fræðsluefni,	  segja	  í	  fréttum	  af	  fólki	  sem	  hefur	  breytt	  lífstíl	  sínum	  til	  betri	  vegar	  eða	  

að	  fá	  álitsgjafa	  til	  að	  fjalla	  um	  efnið.	  Verslunareigendur	  og	  heilsuræktarstöðvar	  nýta	  

sér	  svo	  meðbyr	  umræðunnar	  og	  auglýsa	  varning	  sinn	  og	  þjónustu.	  Ef	  umfjöllun	  og	  

efni	   höfða	   svo	   til	   borgaranna	   geta	   áhrifin	   sést	   fyrir	   í	   söluaukningu	   á	   hjólum	   og	  

aukinni	  þátttöku	  í	  almenningshlaupum	  svo	  dæmi	  séu	  tekin.	  	  

Sjónvarpið	   lék	  mikilvægt	  hlutverk	   sem	   fyrsti	  miðillinn	   sem	   samþætti	   vörur	  

inn	  í	  hversdagslífið	  og	  gerði	  auglýsendum	  kleift	  að	  búa	  til	  skapalón	  lífsstíls	  þar	  sem	  

vörur	  voru	  tengdar	  hinu	  ljúfa	  lífi	  og	  áhorfendum	  var	  boðin	  þátttaka	  (Lewis,	  2010,	  s.	  

593).	   Hlutverk	   fjölmiðla	   hefur	   breyst	   og	   þeir	   eru	   farnir	   að	   framleiða	   sínar	   eigin	  

stjörnur.	  Áður	  létu	  þeir	  sér	  duga	  að	  notast	  við	  þá	  sem	  fyrir	  voru	  á	  fjölmiðlasviðinu	  

eins	  og	  stjórnmála-‐	  og	  íþróttamenn	  og	  fólk	  í	  afþreyingariðnaði.	  Fjölmiðill	  hámarkar	  

hagnað	   sinn	  með	   því	   að	   búa	   til	   sínar	   eigin	   stjörnur,	   þá	   er	   hægt	   að	   stýra	   þeim	   og	  

framleiða	   afþreyingarefni	   án	   mikils	   tilkostnaðar	   (Turner,	   2006,	   s.	   153).	  

Almenningur	   getur	   tekið	   þátt	   í	   áheyrnarprufum	   og	   ný	   Öskubuska	   er	   krýnd	   í	   lok	  

hverrar	  þáttaraðar.	  Þetta	  fyrirkomulag	  laðar	  að	  fleiri	  áhorfendur	  því	  þeir	  samsama	  

sig	   þátttakendunum	   og	   upplifa	   vonir,	   töp	   og	   sigra	   vonarstjarnanna.	   Fjölmiðlar	   á	  

Íslandi	  feta	  svo	  í	  fótspor	  þeirra	  erlendu	  og	  nota	  sigurformúlur	  í	  óbreyttri	  mynd	  eða	  

aðlagaðar	  að	  íslenskum	  veruleika.	  	  

7.2	  Dagskrárvald	  fjölmiðla	  

Hugtakið	  dagskrárvald	  fjölmiðla	  (e.	  agenda-‐setting)	  er	  hugarsmíð	  Max	  McCombs	  og	  

Donalds	   Shaw.	   Kenninguna	   þróuðu	   þeir	   við	   rannsókn	   á	   forsetakosningum	   í	  

Bandaríkjunum	  árið	  1968.	  Hugmyndin	  að	  kenningunni	  er	  sú	  að	  fréttamiðlar	  greina	  

almenningi	   frá	   þeim	  málefnum	   sem	   eru	   efst	   á	   baugi	   hverju	   sinni	   og	   almenningur	  

túlkar	  fréttirnar	  sem	  mikilvægustu	  málefni	  líðandi	  stundar.	  Því	  meiri	  umfjöllun	  sem	  

ákveðin	  málefni	   fá,	   því	  mikilvægari	  munu	   fréttalesendur	   telja	  þau	  vera.	  Einnig	  má	  

skýra	   þetta	   út	   frá	   vitsmunaskekkju	   (e.	   cognitive	   bias)	   Joseph	   Trenaman	   og	   Denis	  

McQuail	   færðu	   rök	   fyrir	  því	   að	   fólk	  hugsaði	  um	  það	   sem	  því	   væri	   sagt	   en	  hugsaði	  

ekki	  það	  sem	  þvi	  væri	  sagt.	  Þ.e.	  fólk	  vegur	  og	  metur	  þær	  upplýsingar	  sem	  á	  borð	  eru	  

bornar	  (McQuail,	  2010,	  s.	  512).	  Mat	  fólks	  byggist	  þá	  á	  skoðunum,	  lífssýn,	  gildum	  og	  

reynslu.	  Með	  því	  að	  taka	  afstöðu	  til	  þess	  efnis	  sem	  frá	  fjölmiðlum	  er	  komið	  þá	  gegna	  

einstaklingar	  hlutverki	  ábyrgra	  borgara	  sem	  mynda	  sér	  sjálfstæða	  skoðun	  og	  rækja	  

á	  þann	  hátt	  ákveðna	  skyldu	  gagnvart	  samfélaginu.	  Hvað	  borgaraleg	  skylda	  er,	  getur	  

svo	  verið	  huglægt	  mat	  hvers	  og	  eins.	  Einstaklingur	  getur	  metið	  það	  sem	  borgaralega	  

skyldu	  sína	  að	  mótmæla	  órétti	  í	  skipulögðum	  mótmælum,	  týna	  rusl	  á	  víðavangi	  eða	  

að	   flokka	   sorp	   heima	   fyrir.	   Það	   sem	   mótar	   svo	   lífssýn	   og	   gildi	   er	   meðal	   annars	  

uppeldi,	   bakgrunnur	   og	   menntun	   einstaklinga.	   Eins	   og	   áður	   hefur	   verið	   getið	   í	  

kaflanum	   Íslenskt	   sjónvarpsumhverfi	   þá	   felst	   helsti	   auður	   fréttamiðla	   í	  

trúverðugleika	  þeirra	  sem	  byggist	  á	  því	  hvort	  að	  neytendur	  þeirra	  telji	  þá	  segja	  satt	  

og	  rétt	  frá	  því	  sem	  efst	  er	  á	  baugi	  hverju	  sinni.	  Með	  því	  að	  rækja	  hlutverk	  sitt	  af	  af	  

heilindum	   og	   atorku	   sinnir	   fréttamiðill	   hlutverki	   sínu	   sem	   ein	   af	   stofnunum	  

samfélagsins	   og	   öðlast	   þar	  með	   trúverðugleika.	   Aðrar	   stofnanir	   samfélagsins	   sem	  

geta	   verið	   skoðanamyndandi	   og	   staðið	   vörð	   um	   gildi	   samfélagsins	   eru	   háskólar,	  

siðfræðistofnanir	  og	  menningarsetur	  svo	  dæmi	  séu	  tekin.	  	  

7.3	  Hagsmunir	  eigenda	  og	  auglýsenda	  

Fjölmiðlaeigendum	  má	   skipta	   í	   þrjá	   flokka.	   Í	   fyrsta	   lagi	   eru	   það	   fjölmiðlakeðjur,	   í	  

öðru	   lagi	  hagsmuna-‐	  og	   félagasamtök,	   sjóðir	  og	   sjálfseignarstofnanir	  og	  þriðja	   lagi	  

opinberir	   aðilar.	   Fjölmiðlakeðjurnar	   geta	   verið	   í	   eigu	   fjölmiðlakónga	   (e.	   media	  

tycoon)	   eða	   „stórlaxa“	   (e.	   mogul)	   sem	   beita	   persónulegum	   áhrifum	   varðandi	  

ritstjórnarstefnu	  fjölmiðilsins.	  Hagsmuna-‐	  og	  félagasamtök	  líkt	  og	  stjórnmálaflokkar	  

og	   trúfélög,	   sjóðir	   og	   sjálfseignarstofnanir	   reka	   fjölmiðla	   ekki	   í	   hagnarskyni	   en	  

leitast	  hins	  vegar	  eftir	  að	  viðhalda	  ákveðinni	  ritstjórnarstefnu	  eða	  breiða	  út	  boðskap	  

sinn.	  Fjölmiðlar	  í	  opinberr	  eigu	  eru	  ríkisfjölmiðlar	  á	  borð	  við	  RÚV,	  sem	  sinna	  meðal	  

annars	  menningar-‐	  og	   fræðslutengdu	  efni	  og	  hlutlægri	   fréttaumfjöllun	  sem	   laus	  er	  

við	   þrýsting	   eigenda	   og	   auglýsenda	   (McQuail,	   2010,	   s.	   226-‐227;	   Guðjón	   Örn	  

Ingólfsson,	  2009,	  s	  12).	  

Gagnrýni	  á	  fjölmiðla	  snýr	  að	  umfjöllunarefnum	  þeirra,	  hvernig	  og	  á	  hvaða	  hátt	  

það	   er	   matreitt	   og	   hvers	   vegna.	   Sú	   gagnrýni	   sem	   hefur	   farið	   mjög	   hátt	   varðandi	  

eignarhald	   á	   íslenskum	   fjölmiðlum	   og	   samþjöppun	   þess,	   er	   hvort	   og	   hvernig	  

eigendur	  þeirra	  notfæri	  sér	  þá	   til	  að	  koma	  skoðunum	  sínum	  á	   framfæri	   til	  að	  hafa	  

áhrif	  á	  almenningsálitið	  og	  vinna	  skoðunum,	  málstað	  og	  gildum	  sínum	  fylgi.	   	  Víðar	  

en	   á	   Íslandi	   hafa	   verið	   uppi	   áhyggjur	   af	   samþjöppun	   á	   eignarhaldi	   fjölmiðla	   og	  

framsetningu	   fjölmiðlaefnis	   þeirra.	   Á	   Ítalíu,	   í	   Bandaríkjunum	   og	   í	   Bretlandi	   eru	  

fjölmiðlakóngar	   ráðandi	  á	  markaði	  og	  hafa	  mikil	   ítök	  og	  áhrif	   svo	  dæmi	  séu	   tekin.	  

Fræðimaðurinn	  Ben	  H.	  Bagdikian	  hefur	  sagt	  að	  vald	   fjölmiðla	  megi	   leggja	  að	   jöfnu	  

við	   vald	   stjórnmálanna	   og	   sú	   staðreynd	   geri	   það	   eftirsóknarvert	   að	   eiga	   fjölmiðil.	  

Bagdikian	   segir	   samþjöppun	   á	   fjölmiðlamarkaði	   sé	   lýðræðinu	   skaðleg	   þar	   sem	  

eigendur	  fjölmiðlanna	  geti	  þá	  einungis	  birt	  það	  sem	  þeim	  sé	  þóknanlegt	  og	  komi	  sér	  

vel	  fyrir	  þá,	  eigendur	  þeirra	  og	  umbjóðendur	  (Bagdikian,	  2004;	  Einar	  Bragi	  Jónsson,	  

2010,	   s.	   9).	   Fjölfræðingurinn	   Noam	   Comsky	   og	   hagfræðingurinn	   og	  

fjölmiðlafræðingurinn	  Edward	  S.	  Herman	  komu	  með	  þá	  kenningu	  að	  fjölmiðlar	  séu	  

beittir	   þrýsingi	   og	   verði	   fyrir	   áhrifum	   víða	   að.	   Notaðar	   séu	   ákveðnar	   síur	   í	  

fjölmiðlum,	   eins	   og	   eigendur	   og	   auglýsendur,	   til	   að	  meta	   hvað	  megi	   birta	   og	   hvað	  

ekki.	  Ef	  að	  umfjöllunarefni	  fjölmiðilis	  rekst	  á	  við	  arðsemismarkmið	  eigenda	  hans	  þá	  

geti	   það	   bitnað	   á	   fjölmiðlaumfjölluninni	   –	   hagsmunir	   eigenda	   stangast	   þá	   á	   við	  

almannahagsmuni.	   Auglýsendur	   geta	   svo	   haft	   óbein	   áhrif	   á	   fjölmiðil	   og	   á	   það	   þá	  

sérstaklega	   við	   um	   fjölmiðla	   sem	   lifa	   nær	   eingöngu	   á	   auglýsingatekjum	   eins	   og	  

fríblöð.	  	  

Fjölmiðlar	   geta	   veigrað	   sér	   við	   að	   fjalla	   á	   neikvæðan	   hátt	   um	   höndina	   sem	  

fæðir	   þá	   (Chomsky	   og	   Herman,	   1988;	   Einar	   Bragi	   Jónsson,	   2010,	   s.	   10).	   Með	  

ofangreind	  hagsmunatengsl	  fjölmiðla,	  eigenda	  þeirra	  og	  auglýsenda	  í	  huga	  þá	  er	  vert	  

að	  fjalla	  aðeins	  um	  leiksvið	  fjölmiðla	  á	  Íslandi	  með	  hliðsjón	  af	  Fréttablaðinu,	  þar	  sem	  

eigandi	   þess	   var	   einn	   helsti	   auglýsingakaupandi	   og	   einnig	   umfjöllunarefni	   oft	   á	  

tíðum.	   Nokkur	   umræða	   hefur	   verið	   á	   Íslandi	   um	   eignarhald	   á	   fjölmiðlum	   allt	   frá	  

setningu	   fjölmiðlalaga	   árið	   2004,	   sem	   voru	   svo	   dregin	   til	   baka	   í	   kjölfar	   þess	   að	  

Ólafur	   Ragnar	   Grímsson	   forseti	   synjaði	   þeim.	   Davíð	   Oddsson,	   þáverandi	  

forsætisráðherra,	   gagnrýndi	   ákvörðun	   Ólafs	   meðal	   annars	   vegna	   persónulegra	  

tengsla	   Ólafs	   við	   Baug,	   fyrirtækis	   feðganna	   Jóns	   Ásgeirs	   Jóhannessonar	   og	  

Jóhannesar	   Jónssonar.	   Frumvarpinu	   var	   ætlað	   að	   setja	   hömlur	   á	   eignarhald	  

stórfyrirtækja	   á	   fjölmiðlum	   og	   samþjöppun	   eignarhalds.	   Gagnrýnendur	  

fjölmiðlafrumvarpsins	   höfðu	   gagnrýnt	   innihald	   þess	   er	   laut	   að	   eignarhaldi	   á	  

fjölmiðlum	  og	  sögðu	  frumvarpinu	  beint	  meðal	  annars	  gegn	  Fréttablaðinu	  sem	  var	  þá	  

í	   eigu	   Norðurljósa	   hf.	   og	   aðaleigendum	   þess,	   Baugsfeðgum.	   Gagnrýnendur	   sögðu	  

meðal	   annars	   að	   fjölmiðlafrumvarpið	   væri	   leið	   Davíðs,	   til	   að	   leggja	   stein	   í	   götu	  

Baugsfeðga	   og	   fjölmiðla	   þeirra,	   en	   Davíð	   þvertók	   fyrir	   það	   (Fréttablaðið,	   2004).	  

Segja	  má	   að	   ótti	   Davíðs	   og	   Sjálfstæðismanna	   við	   fjölmiðlarisa	   á	   fákeppnismarkaði	  

hafi	  byggst	  á	  því	  að	  fjölmiðlarisi	  væri	  ógnun	  við	   lýðræðið	  þar	  sem	  hann	  gæti	   tekið	  

sér	  meiri	   völd	   í	   þjóðfélaginu	   en	  honum	  bæri	   (Aron	  Örn	  Þórarinsson,	   2010,	   s.	   16).	  

Þáverandi	  menntamálaráðherra,	  Þorgerður	  Katrín	  Gunnarsdóttir	  hafði	  skipað	  nefnd	  

sem	  samdi	  skýrslu	  um	  eignarhald	  á	  fjölmiðlum	  sem	  fjölmiðlafrumvarpið	  byggði	  svo	  

á.	  Í	  skýrslunni	  segir	  eftirfarandi	  um	  aðhaldshlutverk	  fjölmiðla	  gagnvart	  fyrirtækjum	  

í	  atvinnulífinu:	  

Aðhaldshlutverk	   fjölmiðla	   snýr	   ekki	   aðeins	   að	   stjórnvöldum	   og	   kjörnum	   fulltrúum	  
heldur	   einnig	   að	   hagsmunasamtökum	   og	   félögum,	   þar	   á	   meðal	   fyrirtækjum	   í	  
atvinnulífinu.	   Það	   er	   lýðræðisleg	   skylda	   fjölmiðla	   að	   birta	   þær	   upplýsingar	   um	   störf	  
þessara	  aðila	   sem	  þeir	   vita	   sannar	  og	   réttar	  óháð	  því	  hvort	  þær	  koma	  sér	  vel	   eða	   illa	  
fyrir	   þá	   sem	   um	   er	   fjallað.	   Það	   er	   í	   þágu	   almannahagsmuna	   að	   fjölmiðlar	   séu	   sem	  
óháðastir	   í	   störfum	   sínum	   þannig	   að	   ekki	   leiki	   grunur	   á	   að	   ákvörðun	   um	   birtingu	  
upplýsinga	  og	  umfjöllun	  um	  einstök	  mál	  ráðist	  af	  tengslum	  fjölmiðlanna	  við	  valda-‐	  eða	  
hagsmunaöfl	  í	  samfélaginu	  (Mennta-‐	  og	  menningarmálaráðuneytið,	  2004,	  s.	  5).	  

	  

Fjölmiðlafrumvarpið	   má	   skoða	   í	   samhengi	   við	   fjölmiðlaeign	   Baugsfeðga	   og	  

Baugsmálið.	   En	   fyrir	   og	   eftir	   fjölmiðlafrumvarpið	   umdeilda	   stóð	   ríkissaksóknari	   í	  

málaferlum	   á	   hendur	   eigendum	  Baugs	   og	  mikið	   fjölmiðlafár	   var	   í	   kringum	  húsleit	  

Efnahagsbrotadeildar	  ríkislögreglustjóra	  í	  höfuðstöðvum	  Baugs	  Group	  í	  ágúst	  2002.	  

Baugsmenn	  voru	  sannfærðir	  um	  að	  Davíð	  Oddsson	  stæði	  á	  bak	  við	  ákærurnar.	  Segja	  

má	  að	  forsaga	  málsins	  nái	  allt	  aftur	  til	  2001	  þegar	  fríblaðið	  Fréttablaðið	  var	  stofnað.	  

Blaðið	  gekk	  brösulega	   í	  byrjun	  en	   í	   júní	  2002	  skipti	  það	  um	  eigendur	  sem	  Gunnar	  

Smári	  Egilsson	  fór	  fyrir.	  Eigendur	  voru	  ekki	  gefnir	  upp	  í	  fyrstu,	  en	  síðar	  kom	  í	  ljós	  að	  

Jón	  Ásgeir	  Jóhannesson,	  forstjóri	  Baugs	  væri	  einn	  af	  aðaleigendum	  blaðsins.	  Blaðið	  

fékk	   mikla	   útbreiðslu	   á	   kostnað	   Morgunblaðsins	   þar	   sem	   áskrifendum	   fækkaði.	  

Þegar	  DV,	  sem	  stutt	  hafði	  ríkisstjórnina	  dyggilega,	  varð	  gjaldþrota	  undir	  stjórn	  Óla	  

Björns	  Kárasonar	  árið	  2003,	  keypti	  Baugur	  Group	  DV	  af	  þrotabúinu.	  Viðsnúningur	  

varð	  í	  fréttaumfjöllun	  DV	  sem	  varð	  nú	  gagnrýnið	  á	  ríkisstjórnina.	  Baugur	  Group	  lét	  

þar	   ekki	   við	   sitja	   heldur	   keypti	   ráðandi	   hlut	   Jóns	   Ólafssonar	   athafnamanns	   í	  

fjölmiðlafyrirtækinu	  Norðurljós,	  sem	  rak	  Stöð	  2,	  Bylgjuna	  og	  fleiri	  miðla.	  Árið	  2004	  

runnu	  svo	  Fréttablaðið	  og	  DV	  inn	  í	  Norðurljós.	  Þessi	  nýi	  fjölmiðlarisi	  var	  á	  skjön	  við	  

þáverandi	   valdakerfi	   Sjálfstæðisflokksins,	   þó	   svo	   að	   Jón	   Ásgeir	   og	   Jóhannes	   faðir	  

hans	  hefðu	  verið	  hliðhollir	  því	  áður.	  Baugsmenn	  og	  Fréttablaðið	  voru	  sögð	  hafa	  stutt	  

Samfylkinguna	   dyggilega	   fyrir	   Alþingiskosningarnar	   árið	   2003	   og	   talaði	   Andrés	  

Magnússon	   blaðamaður	   á	  Morgunblaðinu	   að	   í	   uppsiglingu	   væri	   valdarán	   að	   hálfu	  

Baugsmanna.	  Sjálfstæðismenn	  héldu	  því	  fram	  að	  sókn	  Baugs	  í	  fjölmiðla	  væri	  meðal	  

annars	  til	  að	  verjast	  ásökunum	  opinberlega	  í	  Baugsmálinu,	  þar	  sem	  þeir	  vissu	  upp	  á	  

sig	   sökina	   (Andrés	   Magnússon,	   2004;	   Aron	   Örn	   Þórarinsson,	   2010,	   s.	   16).	  

Sjálfstæðismenn	   hafa	   svo	   verið	   duglegir	   að	   uppnefna	   þá	   aðila	   sem	   skrifa	   um	  

sjórnmál	   í	   Fréttablaðið	   og	   fylgja	   ekki	   málstað	   flokksins	   Baugspenna,	   samanber	  

Hallgrím	   Helgason	   og	   Þorvald	   Gylfason.	   Þetta	   dæmi	   sýnir	   þann	   viðsnúning	   sem	  

getur	  orðið	  við	  eigendaskipti	  á	  fjölmiðlum.	  	  	  

	   Ekki	   er	   víst	   að	   allir	   taki	   undir	   að	   klausan	   hér	   að	   ofan	   úr	   skýrslu	  

menntamálaráðuneytisins	   sé	   veruleikinn	   í	   dag.	   Eignarhald	   á	   fjölmiðlum	   er	   með	  

svipuðu	  sniði	  og	  fyrir	  bankahrunið	  árið	  2008	  nema	  að	  Morgunblaðið	  hefur	  skipt	  um	  

eigendur	  og	  kaftein	   í	  brúnni	  og	  ber	  blaðið	  þess	  merki	   í	  dag.	  Kvótaeigendur	  eru	  nú	  

stærstu	  hluthafar	  blaðsins	  og	  annar	  ritstjóri	  þess	  er	  Davíð	  Oddsson	  fyrrum	  forsætis-‐	  

og	   utanríkisráðherra	   og	   seðlabankastjóri.	   Það	   er	   kaldhæðni	   örlaganna	   að	  

Morgunblaðið	   sé	   ofarlega	   í	   huga	   undirritaðs	   þegar	   honum	   verður	   hugsað	   til	  

fréttaumfjöllunar	   blaðsins	   um	   fiskveiðistjórnunarfrumvarp	   ríkisstjórnarinnar	   á	  

nýliðnu	   þingi	   og	   að	   það	   sé	   einmitt	   Davíð	   sjálfur	   sem	   sé	   í	   forsvari	   þröngra	  

sérhagsmuna	   sem	   ritstjóri	   blaðsins.	   Eftirfarandi	   klausa	   er	   úr	   skýrslu	   nefndar	   um	  

eignarhald	  á	   fjölmiðlum	  sem	  áður	  hefur	  verið	  vitnað	   til.	   Lesendur	  geta	   svo	  kveðið	  

upp	  sinn	  dóm	  hvort	  að	  Fréttablaðið	  árið	  2004	  og	  Morgunblaðið	  árið	  2012	  hafi	  sinnt	  

skyldu	   sinni	   gagnvart	   eigendum	   sínum	   eða	   almenningi	   sem	   fjölmiðill	   í	   málefnum	  

sem	  vörðuðu	  hagsmuni	  eigenda	  sinna.	  

	  
Fjölmiðlar	  eru	  mikilvæg	  uppspretta	  upplýsinga	  fyrir	  almenning	  í	  nútímanum.	  Það	  
stuðlar	  að	  lýðræðislegri	  umræðu	  og	  gagnsæjum	  stjórnarháttum	  að	  almenningur	  hafi	  
aðgang	  að	  fjölbreyttum	  og	  áreiðanlegum	  upplýsingum	  í	  gegnum	  fjölmiðla.	  Þetta	  má	  
vissuleg	  orða	  svo	  að	  fjölmiðlar	  eru	  spegill	  samfélagsins	  á	  hverjum	  tíma,	  en	  um	  leið	  eru	  
þeir	  mótunarafl	  með	  því	  einu	  að	  veita	  sumum	  málum	  athygli	  en	  ekki	  öðrum	  og	  með	  því	  
að	  halda	  fram	  skoðunum	  um	  tiltekin	  mál	  (Mennta-‐	  og	  menningarmálaráðuneytið,	  2004,	  
s.	  5).	  

	  

Það	   sem	   gerst	   hefur	   í	   kjölfar	   bankahrunsins	   er	   að	   öll	   þjóðmálaumræða	   er	  

orðin	   harðari	   og	   óvægnari	   en	   hún	   var	   fyrir	   hrunið	   og	   almenningur	   hugsanlega	  

jafnframt	  meðvitaðri	  um	  gang	  mála.	  Það	  mótast	  m.a.	  af	  því	  að	  almenningur	  heimtar	  

réttlæti,	  að	  sökudólgum	  hrunsins	  verði	  hegnt	  en	  einnig	  af	  ólíkum	  sjónarmiðum	  um	  

hvert	   stefna	   beri	   í	   þjóðmálum	   og	   ólíku	   hagsmunamati.	   	  Meðan	   einn	   segir	   að	   kafa	  

verði	   frekar	   ofan	   í	   orsakir	   hrunsins	   þá	   segir	   annar	   að	   slík	   umræða	   tali	   niður	  

samfélagið.	  Ólíkt	  hagsmunamat	  birtist	  m.a.	  í	  ólíkri	  nálgun	  fjölmiðla	  um	  málefni	  eins	  

og	   fiskveiðistjórnunarfrumvarpi	   ríkisstjórnarinnar	   og	   aðildarumsókn	   Íslands	   að	  

Evrópusambandinu.	   Eftir	   lestur	   fjölmiðla	   geta	   lesendur	   svo	   spurt	   sig	   í	   hverju	  

almannahagsmunir	   séu	   fólgnir,	   eru	   þeir	   í	   hagsmunum	   bænda	   eða	   sjávarútvegs?	  

Fjölmiðlaumfjöllun	   einstakra	   fjölmiðla	   litast	   einnig	   af	   eignarhaldi.	   Morgunblaðið	  

hefur	  t.d.	  andæft	  fiskveiðistjórnunarfrumvarpinu,	  það	  kemur	  ekki	  á	  óvart	  enda	  stór	  

hluti	   þess	   í	   eigu	   kvótaeigenda.	   Einnig	   má	   skýra	   harðari	   og	   óvægnari	  

þjóðmálaumræðu	   til	   þess	   að	   breyting	   hefur	   orðið	   á	   hvernig	   fólk	   nýtir	   sér	   netið.	  

Pistlahöfundar	   sem	   fyrir	   hrunið	   voru	   ekki	   áberandi	   í	   þjóðmálaumræðunni	   kemur	  

skoðunum	  sínum	  á	  vinsælum	  fréttasíðum	  eins	  og	  Eyjunni,	  Pressunni	  og	  Smugunni.	  

Athugasemdarkerfi	  fjölmiðlanna	  sýnir	  líka	  hversu	  gagnvirk	  þjóðmálaumræðan	  er	  en	  

þar	  takast	  á	  pistlahöfundar	  og	  aðrir	  minna	  gildandi	  menn	  og	  konur.	  Allir	  geta	  tekið	  

þátt	  í	  orðræðunni,	  hún	  er	  ekki	  bundin	  við	  greinarskrif	  í	  prentmiðla.	   	   	   	  

8.	  Hvernig	  býr	  maður	  til	  gildismat	  	  

8.1	  Gildismat	  og	  ungmenni	  

Spurningin	  um	  gildismat	  og	  uppruna	  þess	  er	  að	  hluta	  siðfræðileg	  spurning,	  þar	  sem	  

verkefni	  siðfræðinnar	  er	  meðal	  annars	  að	  skýra	  gildi	  og	  lífsreglur	  til	  að	  geta	  svo	  bent	  

á	  boð,	  reglur	  eða	  forskriftir	  sem	  skynsemi	  gæddum	  einstaklingum	  beri	  að	  taka	  tillit	  

til.	   Innan	   siðfræðinnar	  má	   segja	   að	   þrjár	   leiðir	   til	   að	   leggja	  mat	   á	   einstaklinga	   og	  

breytni	  þeirra	  séu	  ríkjandi.	   Í	   fyrsta	   lagi	   leið	  reglusiðfræðinnar,	  sem	  oftast	  er	   tengd	  

við	  heimspeki	  18.	  aldar	  heimspekingsins	  Immanuels	  Kant.	  Í	  öðru	  lagi	  nytjastefna	  en	  

aðalhöfundur	   hennar	   er	   breski	   19.	   aldar	   heimspekingurinn	   John	   Stuart	   Mill	   og	   í	  

þriðja	  lagi	  dyggðasiðfræði	  en	  hún	  byggir	  annarsvegar	  á	  uppreisn	  gegn	  reglusiðfrði	  á	  

20.	   öld,	   hinsvegar	   á	   nútímalestri	   á	   höfundum	   fornaldar,	   einkum	   Platoni	   og	  

Aristótelesi,	   og	   fáeinum	   öðrum	   sögulegum	   heimspekingum,	   svo	   sem	   13.	   aldar	  

heimspekingnum	   Tómasi	   Aquinas.	   Hér	   er	   ekki	   ætlunin	   að	   ræða	   um	  

siðfræðikenningar	  almennt,	  en	  sótt	  verður	  í	  smiðju	  dyggðasiðfræðinnar	  til	  að	  fjalla	  

um	  gildismat	  ungmenna	  og	  hvernig	  það	  mótast.	  

Í	   gildismati	   birtist	   viðhorf	   til	   umhverfisins	   sem	   ræður	   að	   miklu	   leyti	  

viðbrögðum	   fólks	   við	   því	   sem	   að	   höndum	   ber,	   ákvörðunum	   þess	   og	  markmiðum.	  

Gildismat	  er	  því	  að	  vissu	  marki	  einstaklingsbundið	  og	  það	  er	  einnig	  breytilegt	  eftir	  

félagslegu,	  menningarlegu	  og	  pólitísku	  umhverfi.	  En	  hvað	  er	  gott	  og	  eftirsóknarvert	  

gildismat?	  Hvað	  er	  hægt	  að	  segja	  almennt	  um	  afstöðu	  fólks	  til	  þess	  hvað	  er	  rétt	  og	  

rangt,	   til	   vináttu,	   trúnaðar,	   sannleiks	  og	   fleiri	  þátta	   ,	   svo	   sem	  verðmæta,	   efnahags,	  

félagslífs,	   samskipta,	   menntunar,	   þekkingar,	   menningar	   og	   lista	   Gildismat	   okkar	  

birtist	   í	   hegðun	   okkar	   og	   vali	   og	   því	   sem	   við	   sækjumst	   eftir	   í	   lífinu	   en	   einnig	   í	  

samskiptum,	  tómstundaiðkun,	  menntun,	  starfsvali,	  trú	  eða	  trúleysi,	  lífstíl	  og	  hvernig	  

við	  ráðstöfum	   fé	  okkar.	  Hin	  ytri	  einkenni	  gildismats	  kristallast	   jafnframt	   í	   lífsstíl	  –	  

það	   er	   að	   segja	   í	   því	   hvernig	   fólk	   kýs	   að	   lifa	   lífinu,	   það	   er	   í	   lifnaðarháttum,	  

framkomu,	  áhugamálum,	  klæðaburði,	  matarvenjum	  og	  fleiri	  þáttum.	  Hvaða	  lífstíl	  við	  

viljum	  er	  undir	  okkur	  sjálfum	  komið	  en	  umhverfi,	  uppeldi	  og	   félagslegar	  aðstæður	  

geta	  haft	  áhrif	  á	  val	  okkar.	  	  

Í	   rannsóknunum	   Ungt	   fólk	   2010:	   Framhaldsskólanemar	   og	   Ungt	   fólk	   2006:	  

Menntun,	   menning,	   tómstundir	   og	   íþróttaiðkun	   ungmenna	   á	   Íslandi,	   sem	   lungi	  

framhaldsskólanema	  og	  grunnskólanema	  í	  9.	  og	  10.	  bekk	  tók	  þátt	  í,	  fengust	  ítarlegar	  

upplýsingar	   um	   hagi	   og	   lífshætti	   ungmenna.	   Rannsóknirnar	   leiddu	   í	   ljós	   ákveðna	  

þætti	   sem	  eru	   jákvæðir	   fyrir	  þroskaferli	  ungmenna	  og	   til	  þess	  gerðir	  að	  þróa	  með	  

þeim	   gildismat	   sem	   endurspeglar	   atlæti	   og	   lífsstíl.	   Í	   báðum	   rannsóknunum	   eru	  

niðurstöður	   bornar	   saman	   við	   fyrri	   rannsóknir	   sem	  ná	   allt	   aftur	   til	   ársins	   1992.	   Í	  

rannsókninni	   Ungt	   fólk	   2010	   voru	   rannsóknargögn	   yfirleitt	   borin	   saman	   við	  

kannanirnar	  frá	  2004	  og	  2007	  en	  stundum	  við	  gögn	  frá	  árunum	  1992	  og	  2000	  til	  að	  

sjá	   þróun	   í	   sögulegu	   samhengi.	   Niðurstöður	   í	   rannsókninni	   Ungt	   fólk	   2010	   voru	  

meðal	   annars	   þær	   að	   ungmenni	   stunda	   skipulagt	   tómstundastarf	   í	  meira	  mæli	   en	  

áður	   á	   meðan	   óskipulegar	   tómstundir,	   líkt	   og	   bíóferðir,	   kaffihús	   og	   partí,	   hafa	  

dregist	  saman.	  Ungmenni	  verja	  að	  sama	  skapi	  mun	  meiri	  tíma	  með	  foreldrum	  sínum	  

en	  árið	  2004	  og	  2007	  og	  telja	  sig	  fá	  ríkari	  stuðning	  frá	  foreldrum.	  Þegar	  litið	  er	  aftur	  

til	   ársins	   1992	   sést	   að	   enn	   frekari	   umskipti	   hafa	   orðið	   í	   umhverfi	   ungmenna,	   þau	  

verji	  meiri	  tíma	  með	  foreldrum	  sínum	  utan	  skóla	  og	  fleiri	  eiga	  auðvelt	  að	  fá	  stuðning	  

frá	   foreldrum	   sínum	   en	   árið	   1992.	   Einnig	   sýndu	   niðurstöður	   að	  

þunglyndis/depurðareinkenni	   og	   kvíðaeinkenni	   hafa	   aukist	   hjá	   báðum	   kynjum	   og	  

þeim	  sem	  heimsóttu	  geðlækna,	   sálfræðinga	  og	   félagsráðgjafa	  hefur	   fjölgað	  (Hrefna	  

Pálsdóttir,	   Inga	   Dóra	   Sigfúsdóttir,	   Álfgeir	   Logi	   Kristjánsson,	   Margrét	   Lilja	  

Guðmundsdóttir	  og	  Jóns	  Sigfússon,	  2011).	  Þær	  ástæður	  geta	  legið	  að	  baki	  aukningu	  

á	  þunglyndis/depurðareinkennum	  og	  kvíðaeinkennum	  að	  banka-‐	  og	  efnahagshrunið	  

hér	  á	   landi	  og	  fjölmiðlaumræðan	  samfara	  hafi	  aukið	  á	  óvissutilfinningu	  ungmenna.	  

Efnahagsþrengingar	  og	  atvinnumissir	  foreldra	  hafa	  áhrif	  á	  geðheilbrigði	  ungmenna	  

(UNICEF,	   2009).	   Einnig	   getur	   verið	   að	   víxlverkun	   sé	   milli	   utanaðkomandi	  

óvissuþátta	  og	  neikvæðrar	  líkams-‐	  og	  sjálfsmyndar	  sem	  orsakast	  af	  því	  að	  ungmenni	  

telji	   sig	  ekki	  getað	   staðið	  undir	  þeim	  útliskröfum	  sem	  gerðar	  eru	   til	   fólks	   í	  dag	  og	  

birtast	  á	  prenti	  og	  neti	  og	  á	   sjónvarpsskjánum	   í	   innlendum	  og	  erlendum	  þáttum	  á	  

borð	   við	   Mannasiðir	   Gillz,	   Biggest	   Loser	   og	   Gossip	   Girl.	   Þar	   eru	   ákveðnar	  

útlitsímyndir,	   háttarlag	   og	   klæðaburður	  predikaður	   (Ásta	   Jóhannsdóttir	   og	  Kristín	  

Anna	   Hjálmarsdóttir,	   2011)	   sem	   eiga	   að	   vera	   lykillinn	   að	   betra	   lífi.	   En	   þessar	  

predikanir	   geta	   líka	   leitt	   til	   betra	   heilsufars,	   því	   ef	   ungmenni	   telja	   kröfur	  

samfélagsins	  kveða	  á	  um	  heilbrigðan	   lífstíl	  og	  hollt	  mataræð	  því	  það	   leiði	   til	  betra	  

lífs	  og	  útlits,	  þá	  verði	  þau	  við	  þeim	  kröfum	  með	  því	  að	  stunda	  líkamsrækt	  og	  borða	  

hollari	  mat.	   Framsetning	   á	   útlitsímyndum,	   siðleg	   eða	   ósiðleg,	   getur	   verið	   tvíeggja	  

sverð	  –	  hún	  getur	  gagnast	  einum	  hóp	  en	  skaðað	  annan.	  Það	  er	  hlutaðeigandi	  aðila	  að	  

bregðast	  við	  vísbendingum	  um	  versnandi	  geðheilbrigði.	  Þunglyndi	  og	  kvíðaraskanir	  

hrjá	   hluta	   ungmenna	   og	   ef	   þau	   fá	   ekki	  meöhöndlun	   sem	   skyldi	   getur	   það	   leitt	   til	  

slakrar	   frammistöðu	   í	   skóla,	   brottfalls	   úr	   skóla,	   frávikshegðunar	   og	   félagslegra	  

vandamála	  (Hjalti	  Jónsson,	  2012,	  s.	  7).	  Þróunin	  hefur	  verið	  jákvæð	  í	  þeim	  málum	  og	  

betur	   er	   staðið	   að	   greiningu	   og	   úrræðum	  en	   áður	   (Lydía	  Ósk	  Ómarsdóttir,	   2011),	  

enda	  nauðsynlegt	  að	  sinna	  öllum	  hópum	  samfélagsins	  sem	  þurfa	  á	  aðstoð	  að	  halda	  

svo	   byggja	  megi	   betra	   samfélag.	   Rannsóknirnar	   sem	   vitnað	   er	   í	   ásamt	   öðrum	   hér	  

ónefndum	  eru	  liður	  í	  því	  og	  bera	  vott	  um	  aukna	  fagmennsku.	  	  

Niðurstöður	  rannsóknarinnar	  Ungt	  fólk	  2009:	  8.,	  9.	  og	  10.	  bekkur	  –	  Menntun,	  

menning,	   tómstundir,	   íþróttaiðkun	   og	   framtíðarsýn	   ungmenna	   á	   Íslandi	   hafa	   ekki	  

verið	   teknar	   saman	   en	   rannsóknin	   sjálf	   hefur	   verið	   gefin	   út.	   Niðurstöður	  

rannsóknarinnar	   frá	   2006	   eru	   áþekkar	   rannsókninni	   frá	   2010,	   en	   þegar	   þær	   eru	  

bornar	   saman	  við	   töluleg	   gögn	  úr	   rannsókn	   frá	  2009	  á	  ungmennum	   í	   8.,	   9.	   og	  10.	  

bekk	  kemur	  í	  ljós	  að	  jákvæð	  þróun	  hefur	  átt	  sér	  stað	  á	  þeim	  þáttum	  er	  lúta	  að	  megin	  

niðurstöðum	   rannsóknarinnar	   frá	   2006.	   Niðurstöður	   rannsóknarinnar	   frá	   árinu	  

2006	   voru	   þær	   að	   skipulagt	   tómstundastarf	   í	   formi	   íþrótta,	   tónlistarnáms	   eða	  

annars	   konar	   félagsstarfs	   hefur	   jákvæð	   áhrif	   á	   líf	   ungmenna.	   Þátttakendum	   slíks	  

starfs	  líður	  að	  öllu	  jöfnu	  betur	  en	  öðrum	  ungmennum,	  þeir	  eru	  líklegri	  en	  aðrir	  til	  að	  

sýna	   góðan	   námsárangur	   en	   ólíklegri	   til	   að	   leiðast	   út	   í	   vímuefnaneyslu	   og	   stunda	  

lífstíl	   sem	   inniheldur	   óskipulagðar	   skemmtanir	   í	   heimahúsum.	   Samskipti	   foreldra	  

við	  ungmenni	  hafa	  aukist,	  það	  er	  stuðningur,	  eftirlit	  og	  samvera,	  og	  skiptir	  það	  miklu	  

því	  samband	  við	  foreldra	  hefur	  mikil	  áhrif	  á	  velferð	  ungmenna	  og	  dregur	  úr	  líkum	  á	  

frávikshegðun	   (Álfgeir	   Logi	   Kristjánsson,	   Inga	   Dóra	   Sigfúsdóttir	   og	   Jón	   Sigfússon,	  

2006).	   Það	   hlýtur	   að	   vera	   keppikefli	   að	   efla	   enn	   frekar	   þátttöku	   ungmenna	   í	  

skipulögðu	   íþrótta-‐	  og	  tómstundastarfi,	  sér	   í	   lagi	  þeirra	  einstaklinga	  sem	  glíma	  við	  

erfiðar	  heimilisaðstæður,	  því	  þátttakan	  hefur	   jákvæð	  áhrif	   á	  námsárangur.	  Vert	   er	  

að	  skoða	  niðurstöðurnar	  í	   ljósi	  aukinnar	  fagmennsku	  í	   íþrótta-‐	  og	  tómstundastarfi.	  

Það	  að	  þátttakendum	  líði	  betur	  að	  öllu	   jöfnu	  en	  öðrum	  ungmennum	  segir	  eitthvað	  

um	   starfið.	   Fjöldi	   íþróttafræðimenntaðra	   einstaklinga	   hefur	   aukist,	   meðal	   annars	  

með	   tilkomu	   íþróttafræðibrautar	   við	   Háskólann	   í	   Reykjavík.	   Einnig	   hefur	   tilkoma	  

meistarnáms	   í	   íþróttafræðum	   eðlilega	   leitt	   til	   aukinnar	   fagumræðu	   og	   rannsókna	  

innan	   íþróttafræða	   sem	  skilar	   sér	   í	  meiri	   þekkingu	   innan	  geirans.	   Íþróttasamband	  

Íslands	   hefur	   staðið	   fyrir	   verkefninu	   Fyrirmyndarfélag	   Íslands,	   sem	   á	   sér	   erlenda	  

fyrirmynd,	   og	   miðar	   að	   því	   að	   bæta	   rekstur	   og	   starf	   íþróttafélaga	   og	   gera	   það	  

faglegra	  á	  öllum	  sviðum	  (ÍSÍ,	  2012).	   ÍSÍ	  og	  sérsambönd	  þess	  hafa	  að	  auki	  unnið	  að	  

eflingu	   þjálfaramenntunar	   og	   íþróttabandalög	   sveitarfélaga	   hafa	   komið	   á	   fót	  

íþróttaskólum	  fyrir	  börn	  í	  yngri	  bekkjum	  grunnskóla	  (Pétur	  Halldórsson,	  2012).	  Ef	  

starf	   íþróttafélags	   er	   gott	   þá	   laðar	   það	   frekar	   til	   sín	   iðkendur	   og	   foreldrar	   treysta	  

félaginu	   betur	   fyrir	   ungviði	   sínu	   en	   ef	   starf	   þess	   væri	   ekki	   til	   fyrirmyndar.	  

Faggrundvöllur	   í	   tómstundageiranum	   hefur	   líka	   aukist	   samfara	   bættri	   menntun.	  

Eins	  og	   fyrr	  var	  getið	  hafa	  menntunarkröfur	  aukist	  hjá	  starfsfólki	   félagsmiðstöðva.	  

Samkvæmt	  rannsókninni	  frá	  2006	  stunda	  tæplega	  fimmtungur	  nema	  í	  eldri	  bekkjum	  

grunnskóla	   starf	   félagsmiðstöðva	   og	   hlutverk	   þeirra	   er	   meðal	   annars	   að	   ná	   til	  

jaðarhópa	   sem	   finna	   sig	   ekki	   í	   hefðbundnu	   íþrótta-‐	   og	   tómstundastarfi	  

(Forvarnarnefnd	   Kópavogs,	   2009).	   Kennaranám	   hefur	   lengst	   í	   fimm	   ár	   og	   í	   dag	  

heyrir	   Kennaraháskólinn	   undir	   menntavísindasvið	   Háskóla	   Íslands.	   Lenging	  

námsins	   hefur	   tvíþætta	   merkingu.	   Hún	   bætir	   fagundirstöðu	   stéttarinnar	   og	  

kjarabarátta	   kennara	   fær	   haldbært	   vopn;	   launakjör	   eiga	   að	   batna	   samfara	   lengra	  

námi.	  Báðir	  þessir	  þættir	  eiga	  líkast	  til	  að	  auka	  virðingarsess	  kennara	  og	  laða	  fleira	  

fólk	  að	  sem	  annars	  sækti	  sér	  annað	  nám.	  Rannsóknin	  leiddi	  enn	  fremur	  í	  ljós	  sterk	  

áhrif	   jafningjahópsins	  á	   líf	  ungmenna	  –	   líkur	  sækir	   líkan	  heim.	  Unglingar	  sem	  eiga	  

vini	   sem	   gengur	   vel	   í	   námi	   eru	   líklegri	   en	   aðrir	   unglingar	   til	   að	   ganga	   vel	   í	   námi	  

einnig.	  Að	  sama	  skapi	  eru	  unglingar	  sem	  leggja	  stund	  á	  íþróttir	  líklegir	  til	  að	  eignast	  

vini	   sem	   gera	   það	   einnig.	   Sama	   gildir	   um	   áhættuhegðun	   á	   borð	   við	   reykingar	   og	  

áfengisneyslu,	   hún	  mótast	   í	   jafningjahópnum.	   Sterk	   tengsl	   eru	   á	  milli	   reykinga	   og	  

áfengisnotkunar	  og	   jafningja	  þeirra.	  En	  vert	  er	  að	  geta	  þess	  að	  þau	  ungmenni	  sem	  

eiga	  mikil	  samskipti	  við	  foreldra	  sína	  eiga	  auðveldara	  með	  að	  standast	  hópþrýsting	  

þegar	   áhættuhegðun	   er	   annars	   vegar	   (Álfgeir	   Logi	   Kristjánsson,	   Inga	   Dóra	  

Sigfúsdóttir	  og	  Jón	  Sigfússon,	  2006;	  Morgunblaðið,	  2007).	  	  

Það	  sem	  rannsóknirnar	  hér	  að	  ofan	  sýna	  er	  að	  sumpart	  leiti	  eru	  jákvæð	  teikn	  

á	   lofti	   hvað	   varðar	   ungmenni	   og	   að	   gildismat	   ungmenna	   ræðst	   að	  miklu	   eða	   öllu	  

leyti	   af	   umhverfi.	   Einnig	   gefa	   rannsóknirnar	   ákveðna	   hugmynd	   um	   hvernig	  

mögulegt	   er	   að	  hafa	   áhrif	   á	   gildismat.	   Það	   er	   aftur	   á	  móti	   erfitt	   að	   stýra	  umhverfi	  

ungmenna	  til	  fulls	  og	  þrátt	  fyrir	  allt	  þá	  lifum	  við	  í	  samfélagi	  sem	  gerir	  persónufrelsi	  

mjög	   hátt	   undir	   höfði.	   Þetta	   þýðir	   að	   það	   getur	   verið	   töluvert	   gap	   á	   milli	   þess	  

veruleika	  sem	  allir	  eru	  sammála	  um	  að	  sé	  þroskandi	  fyrir	  unglinga	  og	  börn	  og	  beini	  

þeim	  á	  brautir	  yfirvegunar,	  ábyrgðar	  o.s.frv.	  annars	  vegar	  og	  þess	  veruleika	  sem	  þau	  

búa	  við	  í	  raun	  og	  veru.	  	  

Það	   erfiða	   við	   frjálslyndissamfélagið	   er	   hinsvegar	   að	   þurfa	   stöðugt,	   í	   nafni	  

persónufrelsis,	   að	  verja	  það	  sem	  allir	  eða	   flestir	  eru	  sammála	  um	  að	  sé	  slæmt	  eða	  

óæskilegt	  og	  að	  sumu	  leyti	  getur	  virst	  að	  hið	  opinbera	  hafi	  nánst	  gefist	  upp	  á	  að	  hafa	  

áhrif	  á	  uppvöxt	  og	  þroska	  unglinga.	  Það	  er	  nokkur	  tvískinnungur	  að	  samfélag	  sem	  er	  

ásátt	  um	  að	  reyna	  eftir	  fremsta	  megni	  að	  sníða	  vankanta	  sína	  af,	  horfi	   í	  hina	  áttina	  

þegar	  kemur	  að	  óæskilegum	  áhrifum.	  Hlutverk	  stjórnvalda	  og	  stofnana	  þess	   innan	  

samfélagsins	   er	   að	   vinna	   að	   stjórnun	   og	   stefnumörkun	   og	   sinna	   lögbundnum	  

skyldum	   sínum,	   en	   félagasamtök	   sinna	   starfi	   í	   nær-‐	   og	   fjærsamfélaginu	   og	  

mikilvægum	   verkefnum	   sem	   þarfnast	   liðveislu,	   trú-‐	   og	   lífsskoðunarfélög	   eru	  

boðberar	  gilda	  og	   íþróttafélög-‐	  og	   tómstundafélög	   sinna	  uppeldislegu	  hlutverki	  og	  

mynda	   samloðun	   í	   samfélaginu.	   Vandamál	   ungmenna	   er	   að	   vinna	   úr	   þeim	  

skilaboðum,	  sumum	  misvísandi,	  sem	  aldrei	  hafa	  verið	  fleiri	   í	  umhverfi	  þeirra.	  Hinn	  

óharðnaði	  unglingur	  veit	  ekki	  í	  hvorn	  fótinn	  hann	  á	  að	  stíga	  og	  á	  örðugra	  um	  vik	  en	  

hinir	  fullorðnu	  að	  vega	  og	  meta	  rétt	  og	  rangt	  í	  þeim	  óbeislaða	  upplýsingaflaumi	  sem	  

streymir	   um	   samfélagið	   nú	   um	   stundir.	   Þannig	   er	   samfélagið	   ofurselt	   því	  

merkingarflökti	  sem	  birtist	  í	  mismunandi	  túlkun	  sama	  veruleika.	  

Veruleiki	   dagsins	   í	   dag	   er	  mósaíkmynd	   ólíkra	   þátta.	   Í	   þessari	  mósaíkmynd	  

birtast	   þeir	   þræðir	   sem	   saman	  geta	  myndað	   eina	  heild.	   Það	   er	   hinsvegar	   ekki	   þar	  

með	  sagt	  að	  þessi	  heild	  sé	  öllum	  ljós.	  Veruleiki	  íslensks	  samfélags	  er	  til	  dæmis	  ekki	  

fyllilega	  á	  valdi	  þeirra	  sem	  í	  því	  búa.	  Við	  erum	  í	  stóru	  samhengi	  hins	  vestræna	  heims	  

og	   erum	   á	   menningarlegu	   áhrifasvæði	   Bandaríkjanna.	   Umhverfi	   hefur	   áhrif	   á	  

gildismat	   og	   á	   hinum	  ólíku	   sviðum	   samélagsins	  birtist	  mismunandi	   gildismat	   eftir	  

eðli	  hvers	  sviðs.	   Í	  orðinu	  svið	  er	  vísað	   til	  greinar	  þar	  sem	  tiltekin	  sérfræðiþekking	  

eða	  starfsþekking	  er	  til	  staðar.	  Einstaklingar	  geta	  verið	  þátttakendur	  á	  ákveðnu	  sviði	  

þótt	  þeir	  hafi	  ekki	  kennivald	  á	  því	  sem	  liggur	   í	  sérfræðiþekkingu.	  Ef	  einhver	  þessa	  

sviða	  hafa	  neikvæða	  og	  slæma	  birtingarmynd	  hefur	  það	  áhrif	  á	  heildarmyndina	  og	  

jafnvel	  gagn-‐	  og	  víxlverkandi	  áhrif	  á	  önnur	  svið,	  þar	  sem	  þau	  geta	  verið	  inntak	  hvers	  

annars.	   Fjölmiðlasviðið	   getur	   haft	   áhrif	   á	   stjórnmála-‐	   og	   efnahagssviðin	   og	   öfugt.	  

Sömu	  sögu	  má	  af	  vísinda-‐,	  mennta,	  bókmennta-‐,	  lista-‐	  og	  jafnvel	  réttarsviðinu.	  	  

Veruleiki	   ungmenna	   er	   einfaldari	   að	   því	   leyti	   að	   líf	   þeirra	   snertir	   færri	   svið	  

samfélagsins	  en	  þeirra	  fullorðnu,	  en	  flóknara	  að	  því	  leyti	  að	  veröld	  þeirra	  sjálfra	  er	  í	  

gerjun	   og	   ekki	   fullmótuð.	   Ungmennin	   eru	   ekki	   gjaldgengir	   þátttakendur	   sökum	  

aldurs	  og	  reynsluleysis	  á	  sviðum	  stjórnmála,	  efnahags,	  vísinda	  og	  bókmennta	  en	  þau	  

svið	   sem	  eru	   fyrirferðamest	   í	   þeirra	   lífi	   og	   snerta	  þau	  beint	   eru	  mennta-‐,	   íþrótta-‐,	  

tómstunda-‐	  og	  fjölmiðlasvið.	  	  	  

8.2	  Samfélagið	  sem	  vegvísir	  dyggða	  	  

Sérhvert	   ríki	   vill	   bjóða	   þegnum	   sínum	   upp	   á	   manneskjulegt	   samfélag	   þar	   sem	  

einstaklingar	   þess	   geta	   vaxið	   og	   dafnað	   og	   fundið	   hæfileikum	   sínum	   farveg.	   Slíkt	  

samfélag	   hefur	   trausta	   innviði	   sem	   felur	   í	   sér	   vel	   reknar	   stofnanir	   og	   ábyrga	  

stefnumótun	  með	  hag	  borgaranna	  að	  leiðarljósi.	  En	  búum	  við	  í	  slíku	  samfélagi?	  

Í	   dag	   eru	   umbrotatímar	   jafnt	   innan-‐	   sem	   utanlands.	   Í	   kjölfar	   efnahags-‐	   og	  

bankakreppunnar	   skipaði	   Alþingi	   rannsóknarnefnd	   sem	   hafði	   það	   hlutverk	   að	  

rannsaka	  aðdraganda	  og	  orsakir	   falls	   íslensku	   bankanna	   og	   tengdra	   atburða	   en	  

eitt	   bindi	   skýrslunnar	   af	   níu	   fjallaði	   um	   siðferði.	   	   Nú	   hefur	   gömlu	   goðunum	   verið	  

kastað	   fyrir	   róða	   og	   nýjar	   hetjur	   hafa	   stigið	   fram	   í	   dagsljósið,	   sumar	   nokkuð	  

rykfallnar.	   Ákall	   þjóðarinnar	   eftir	   viðhorfsbreytingum	   og	   siðbót	   hefur	   birst	   m.a.	   í	  

gerð	   skýrslunnar,	   kosningum,	  orðræðu,	  þjóðfundunum	  og	   stjórnlagaráði.	  Borgarar	  

landsins	  sýndu	  í	  verki	  hug	  sinn	  í	  alþingis-‐	  og	  sveitastjórnarkosningum	  og	  sendu	  með	  

því	  skilaboð	  til	  framkvæmdar-‐	  og	  lögggjafarvaldsins.	  En	  siðbótin	  byggir	  líka	  á	  því	  að	  

samband	  orsaka	  og	  afleiðinga	  sé	  virkt	  og	  hrunvaldar	  verði	  dregnir	  til	  ábyrgðar	  fyrir	  

gjörðir	  sínar,	  annars	  er	  hætt	  við	  að	  vonin	  eftir	  betra	  samfélagi	  sé	  byggð	  á	  sandi.	  Ef	  að	  

niðurstöður	   dómsvaldsins	   verða	   þær	   að	   ásættanlegar	   lyktir	   fáist	   af	   málarekstri	  

sérstaks	   saksóknara	   þá	   eru	   það	   skilaboð	   til	   samfélagsins	   um	   að	   refsað	   er	   fyrir	  

ólögmætt	  athæfi,	  jafnt	  hvítflibbabrot	  sem	  smáglæpi.	  Uppgjörið	  felst	  í	  réttlæti	  en	  ekki	  

hefnd.	  Uppgjörið	  fer	  ekki	  bara	  fram	  í	  dómsölum,	  heldur	  einnig	   í	   fjölmiðlunum	  sem	  

framleiða	   almenningsálitið.	  Dómskerfið	   er	   ekki	   eitt	   í	   því	   hlutverki	   að	   svipta	  menn	  

ærunni	   fyrir	  misgjörðir	  sínar.	  Höfuðsyndirnar	  sjö	  birtast	  allar	   í	  vikur	  hverri	  annað	  

hvort	   á	   forsíðu	  DV	   eða	   í	   andlitum	  okkar	   þegar	   við	   lesum	  blaðið.	   Á	   forsíðunni	   eru	  

holdgervingar	  hroka,	  ágirndar	  og	  munúðarlífs	  og	  stöku	  sinnum	  ofáts,	  en	  úr	  andlitum	  

okkar	  má	  lesa	  öfund	  reiði	  og	  þunglyndi.	  En	  þrátt	  fyrir	  gráan	  veruleika	  sem	  birtist	  í	  

fjölmiðlum	  og	   í	   athugasemdakerfum	  þeirra	  þá	  gefa	   töluleg	  gögn	   til	   kynna	  að	  þrátt	  

fyrir	  bankahrun	  og	  efnahagskreppu	  séu	  lífskjör	  á	  Íslandi	  með	  þeim	  bestu	  á	  byggðu	  

bóli	   og	   samkvæmt	   vísislistum	   fjölmargra	   alþjóðastofnanna	   og	   eftirlitsaðila	   er	  

jafnrétti,	   friðsæld	   og	   heilbrigðis-‐	   og	   menntakerfið	   með	   því	   sem	   best	   gerist	   í	  

heiminum.	  	  

Þótt	   heildarmyndin	   líti	   vel	   út	   í	   samanburði	   við	   heiminn	   og	   jafnvel	   þau	   ríki	  

sem	  við	  berum	  okkur	  saman	  við	  er	  ekki	  þar	  með	  sagt	  að	  ekki	  sé	  hægt	  að	  breyta	  og	  

bæta	  það	  samfélag	  sem	  við	  búum	  í.	  Töluleg	  gögn	  um	  efnahagsstærðir	  segja	  lítið	  um	  

samfélagsumræðuna	  sem	  er	  neikvæð	  á	  köflum,	  tvískipt	  og	  lituð	  af	  hagsmunaaðilum	  

og	  nettröllum	  í	  kjölfar	  hrunsins.	  En	  gögn	  gefa	  einnig	  til	  kynna	  skuldsetningu	  margra	  

heimila	  og	  fyrirtækja	  sem	  telja	  sig	  ekki	  fá	  úrlausnir	  sinna	  mála.	  Netið	  sem	  fjölradda	  

umræðuvettvangur	  gerir	  fólki	  kleyft	  að	  tjá	  skoðanir	  sínar	  en	  það	  er	  oftar	  en	  ekki	  að	  

frekar	  er	  rifið	  niður	  en	  byggt	  upp.	  Við	  uppbyggingu	  samfélagsins	  þurfa	  orð	  og	  efndir	  

að	  fara	  saman	  og	  jafnvel	  þótt	  stjórnvöld	  og	  stofnanir	  þess	  og	  aðrir	  aðilar	  segist	  vinna	  

að	  betra	   samfélagi	   í	   orði	  og	  verki	  þá	  er	  ekki	  þar	  með	  sagt	  að	  það	  geri	   allir.	  Hagur	  

ákveðinna	   hópa	   og	   einstaklinga	   til	   dæmis	   í	   viðskiptalífinu	   getur	   byggst	   upp	   á	  

framferði	  sem	  varð	  gagnrýnivert	  í	  kjölfar	  hrunsins.	  En	  þessir	  hópar	  og	  einstaklingar	  

gætu	  allt	  eins	  svarað	  því	  að	  viðskipti	  eru	  hvorki	  teboð	  né	  sunnudagaskóli	  og	  hafi	  fátt	  

með	  dyggðir	  og	  samfélagslega	  ábyrgð	  að	  gera.	  Svið	  viðskiptanna	  getur	  ekki	  fríað	  sig	  

samfélagslegri	  ábyrgð.	  	  

Dyggðum	   prýtt	   þjóðfélag	   sem	   vegvísir	   dyggða	   er	   samfélag	   sem	   tekst	   á	   við	  

vankanta	   samfélagsins	   og	   leiðréttir	   það	   sem	   miður	   fer	   með	   úrbótum	   og	  

lagasetningu.	  En	  hverjar	  eru	  brotalamir	  íslensks	  samfélags?	  Þegar	  er	  spurt	  er	  slíkra	  

spurningar,	   þá	   eru	   fyrstu	   svörin	   sem	  koma	  upp	   í	   hugann	   tengd	  því	   umhverfi	   sem	  

maður	   lifir	   og	   hrærist	   í	   og	   því	   ljósi	   sem	   fjölmiðlar,	   sem	   endurvarp	   samfélagsins,	  

varpa	  af	  því.	  Fyrstu	  svörin	  eru	  e.t.v.	  á	  þá	   leið	  að	  skólakerfið	  sé	   í	  ólagi,	   fyrirmyndir	  

samfélagsins	  séu	  rangar,	   fjölmiðlar	  einblíni	  á	  efni	  sem	  selur	  en	  ekki	  það	  sem	  hafi	   í	  

raun	  gildi	  fyrir	  einstaklinga,	  orðræða	  samfélagsins	  sé	  óþroskuð,	  hraðinn	  sé	  of	  mikill,	  

of	   mikil	   áhersla	   sé	   á	   skjótfenginn	   árangur	   hvort	   sem	   um	   ræðir	   sem	   hagnað	   eða	  

einföld	  svör,	  foreldrar	  eyði	  ekki	  nægum	  tíma	  með	  börnum	  sínum,	  menningarneysla	  

sé	  ónóg	  og	  menningarlæsi	  almennings	  ekki	  sem	  best	  skyldi.	  Þetta	  eru	  svör	  sem	  hægt	  

er	  að	  varpa	  fram	  sem	  spurningum.	  En	  til	  að	  gera	  sér	  ljóst	  hvort	  eitthvað	  sé	  að	  í	  raun	  

og	  veru	  þá	  er	  nauðsynlegt	  að	  skoða	  þessar	  meintu	  brotalamir	  frekar,	  hvort	  þær	  eigi	  

við	  rök	  að	  styðjast	  og	  hvað	  liggi	  að	  baki	  þeim.	  Ef	  við	  tökum	  skólakerfið	  sem	  dæmi,	  

hvaða	   ástæður	   liggja	   þá	   að	   baki	   að	   það	   sé	   ekki	   eins	   og	   best	   verður	   á	   kosið.	   Er	  

menntastefna	   ríkis-‐	   og	   sveitarfélaga	   í	   ólagi,	   eru	   kennararnir	   ekki	   nógu	   góðir	   eða	  

skortir	   fjármuni	   til	   að	   framfylgja	  menntastefnunni?	  Ef	  þáttur	  kennara	  er	   skoðaður	  

nánar,	  þá	  vakna	  spurningar	  hvað	  geti	  valdið	  því	  að	  kennarar	  séu	  ekki	  nógu	  góðir.	  Er	  

virðingarstaða	  grunnskólakennara	  ekki	  á	  réttum	  stalli	  og/eða	  eru	  launin	  of	  lág	  sem	  

veldur	  því	  að	  „rétta“	  fólkið	  velst	  ekki	  í	  stéttina?	  	  

8.3	  Fyrirmyndir	  og	  gildismat	  

Fyrirmyndir	   ungmenna,	   „réttar“	   eða	   „rangar“	   eru	   m.a.	   þær	   sem	   ungmenni	   sjá	   og	  

upplifa	  í	  fjölmiðlum.	  Nýverið	  kom	  upp	  mál	  sem	  greint	  var	  frá	  í	  fjölmiðlum	  þar	  sem	  

umdeild	  fyrirmynd	  féll	  úr	  fyrri	  flokknum	  í	  þann	  síðari.	  Í	  kjölfarið	  spratt	  upp	  umræða	  

í	   fjölmiðlum	   og	   bloggheimum	   sem	   leiddi	   í	   ljós	   og	   færði	   upp	   á	   yfirborðið	  

undirliggjandi	   gagnrýni	   er	   laut	   að	   fyrirmyndum	   samfélagsins.	   Þessi	   gagnrýni	   á	  

fyrirmyndum	   og	   skilaboðum	   þeirra	   sýnir	   að	   samfélagið	   er	   ekki	   alveg	   sofandi	   og	  

gerjun	  sem	  hafði	  átt	  sér	  stað	  í	  orðræðunni	   leit	  dagsins	   ljós	  á	  áberandi	  hátt	  og	  fékk	  

rými	   í	   fjölmiðlum.	   Eins	   og	   rakið	   verður	   í	   ritgerðinni	   greinir	   heimspekingurinn	  

Alasdair	  MacIntyre	   líf	  nútímamanna	   í	  þá	  veru	  að	  það	  sé	   í	  eðli	   sínu	  sundurleitt	  þar	  

sem	  ólíkar	  og	  oft	  mótsagnakenndar	  skuldbindingar	  komi	  í	  veg	  fyrir	  að	  einstaklingar	  

geti	   haft	   heilsteypta	   sjálfsmynd.	   Kenningu	   Macintyres	   má	   líka	   skilja	   svo	   að	  

samfélagið	   sjálft	   sé	   ófært	   um	   að	   velja	   þær	   fyrirmyndir	   sem	   í	   raun	   geti	   verið	  

leiðarljós	   einstaklingsþroska.	   Allt	   frá	   því	   á	   endurreisnartímanum	   hafi	   rof	   og	  

klofningur	   tvístrað	   samfélaginu	   og	   því	   geti	   grundvallardyggðir	   ekki	   mótað	  

siðferðilega	   yfirvegun	   fólks	   svo	   sem	   áður	   hafi	   verið	   (MacIntyre,	   2007,	   s.	   16-‐19).	   Í	  

kostum	   samfélags	   okkar	   birtast	   einnig	   gallar	   þess.	   Í	   ritgerðinni	   hef	   ég	   líkt	  

samfélaginu	   við	   mósaíkmynd	   ólíkra	   brota,	   en	   það	   er	   einmitt	   sú	   líking	   sem	   sýnir	  

veikleika	   og	   styrkleika	   í	   senn.	   Fyrirmyndir	   samfélagsins	   hafa	   takmarkað	   gildi	   þar	  

sem	  þær	  eru	  svo	  ólíkar,	  margrbreytilegar	  og	  misvel	  heppnaðar	  að	  þær	  mynda	  ekki	  

samhljóm	   heppilegra	   gilda	   og	   dyggða,	   heldur	   ósamstæðan	   kór.	   Fyrirmyndir	   eru	  

sjaldnast	  valdar	  –	  kylfa	  ræður	  kasti	  hver	  þær	  verða	  í	  einstökum	  tilfellum.	  En	  það	  er	  

einnig	  fullkomlega	  óraunhæft	  að	  samfélagið	  að	  handvelji	  fyrirmyndir	  og	  dyggðir	  þar	  

sem	   við	   búum	   í	   frjálslyndissamfélagi	   sem	   hampar	   einstaklingsfrelsinu	   umfram	  

innihald	   einstakra	   dyggða.	   Þess	   konar	   samfélag	   skapar	   fjölbreytni	   en	   ekki	   þá	  

einsleitni	  sem	  kenningar	  MacIntyre	  leggja	  að	  vissu	  leyti	  til	  með	  því	  að	  leggja	  áherslu	  

á	  harmóníu	  með	  íhaldssamri	  afstöðu.	  Þær	  forsendur	  sem	  MacIntyre	  gefur	  sér	  um	  líf	  í	  

samtímanum	  eru	  umdeilanlegar	  en	  gagnrýni	  hans	  á	  geðklofa	  samfélags	  misvísandi	  

skilaboða	   hittir	   þó	   í	   mark,	   og	   þetta	   má	   sjá	   með	   því	   að	   greina	   innihald	   og	   áhrif	  

unglingasápunnar.	  

Tvískinnungur	  samfélagsins	  birtist	  í	  því	  að	  setja	  í	  senn	  ramma	  og	  mörk	  með	  

mennta-‐	  og	  uppeldisstenfu	  sem	  gerir	  ráð	  fyrir	  að	  ungt	  fólk	  tileinki	  sér	  margvíslegar	  

heimspekilegar	   forsendur	   nútímaskipanar	   samfélagsins.	   Á	   sama	   tíma	   vinnur	  

afþreyingarefni	   gegn	   einstaklingsþroska	   með	   formúlum	   sem	   hamra	   á	   klisjum	  

hefðbundinna	  viðhorfa	  um	  leið	  og	  gagnrýninn	  skilningur	  á	  umhverfinu	  víkur	  

	  Með	  því	  að	  skoða	  veruleikann	   innan	  afþreyingarefnisins	  Gossip	  Girl	  styrkist	  

gagnrýni	   MacIntyre	   enn	   frekar	   en	   í	   raunveruleikanum	   þar	   sem	   athafnir	  

sögupersónanna	  bera	  oft	  vott	  um	  flatneskju,	  lítið	  er	  gert	  úr	  ábyrgð	  þeirra	  og	  mál	  eru	  

leyst	  með	  flatneskjumlegum,	  jafnvel	  tæknilegum	  hætti	  frekar	  en	  að	  lögð	  sé	  áhersla	  á	  

persónulega	   ábyrgð.	   Viðtekin	   viðhorf	   um	   hlutverk	   kynjanna	   eru	   endurframleidd	  

sem	  birtist	   í	  ólíkum	  kröfum	  sem	  gerðar	  eru	   til	  drengja	  og	  stúlkna.	  Á	  meðan	  helsta	  

áhyggjuefni	   stúlknanna	   er	   brösuleg	   leit	   að	   ást	   og	   lífshamingju	   eru	   drengirnir	  

áminntir	  á	  kröfuna	  um	  árangur	  sem	  bíður	  þeirra	  síðar	  meir.	  Þessi	  viðteknu	  viðhorf	  

sjást	  einnig	  í	  samskiptum	  drengjanna	  sem	  undirstirka	  karllæg	  gildi.	  Veruleiki	  Gossip	  

Girl	  staðfestir	  að	  mörgu	  leyti	  þá	  heimssýn	  sem	  við	  sjáum	  t.d.	  í	  verki	  MacIntyres.	  Við	  

verðum	  að	  nálgast	  unglingasápuna	  af	  samkvæmni,	  þar	  sem	  hún	  hneigist	  til	  að	  skapa	  

rými	  fyrir	  gagnrýnisleysi	  á	  mikilvæg	  gildi	  sem	  samfélagið	  í	  orði	  kveðnu	  er	  alltaf	  að	  

þykjast	   innprenta	   ungmennum	   og	   leggja	   áherslu	   á	   steríótýpur	   og	   flatneskju	   í	  

mannlegum	  samskiptum.	  	  

Niðurstöður	  

Í	  ritgerðinni	  hef	  ég	  fléttað	  saman	  þeim	  þáttum	  er	  snúa	  að	  lífi	  ungmenna	  og	  veruleika	  

þeirra	  með	  það	  fyrir	  augum	  að	  varpa	  ljósi	  á	  það	  gildismat	  sem	  þau	  hafa	  og	  hvernig	  

það	  myndast.	  Með	  því	  að	  fjalla	  um	  umdeilda	  unglingasápu	  eins	  og	  Gossip	  Girl	  sýni	  ég	  

að	   slíkur	   sjónvarpsþáttur	   getur	   haft	   víða	   skírskotun	   og	   áhrif	   sem	   vara	   utan	  

sýningartímans	  	  

	   Með	   því	   að	   fjalla	   um	   þáttinn	   sem	   dæmisögu	   vildi	   ég	   draga	   fram	   hvernig	  

boðskapur	  hans	  er	  ekki	  ólíkur	  dæmisögum	  og	  ævintýrum	  að	  því	   leyti	  að	  ákveðinn	  

lærdóm	   má	   draga	   af	   hverjum	   þætti	   þrátt	   fyrir	   að	   sá	   lærdómur	   sé	   ekki	   augljós.	  

Þátturinn	  hefur	  sterkan	  undirtexta	  í	   formi	  óbeinna	  auglýsinga	  sem	  vinna	  ekki	  með	  

þeim	   lærdóm	   sem	   virðist	   eiga	   að	   boða	   í	   þáttunum.	   Sögupersónur	   Gossip	   Girl	   eru	  

verksmiðjuframleiddar	   steríótýpur	   sem	   áhorfendur	   eiga	   að	   finna	   til	   samsemdar	  

með.	   Þátturinn	   er	   ekki	   sá	   vegvísir	   dyggða	   sem	  hann	   þykist	   vera	   þar	   sem	   athafnir	  

sögupersónanna	  lýsa	  iðulega	  flatneskjulegu	  viðhorfi	  til	  annars	  fólks	  og	  gera	  lítið	  til	  

að	  dýpka	  yfirvegun,	  þrátt	  fyrir	  að	  einhvern	  lærdóm	  eigi	  að	  draga	  af	  hverjum	  þætti.	  	  

	   Þær	  rannsóknir	  sem	  fjallað	  er	  um	  gefa	  ákveðna	  hugmynd	  um	  hvernig	  mögulegt	  

er	  að	  hafa	  áhrif	  á	  gildismat	  en	  einnig	  að	  fjölmiðlar	  og	  afþreyingarefni	  geti	  haft	  áhrif	  á	  

sýn	   fólks	   á	   veruleikann	   og	   mótun	   gildismats	   ungmenna	   á	   móts	   við	   foreldra,	  

menntastofnanir	  og	  aðra	  uppalendur.	  	  	  

Samfélagið	   sem	   samsafn	   ólíkra	   sviða	   hefur	   það	   hlutverk	   að	   vera	   vegvísir	   dyggða	  

með	   stefnumótun	   og	   þess	   ramma	   sem	   það	   setur	   ungmennum	   og	   vinnur	   að.	   Það	  

afhjúpar	   ákveðinn	   tvískinnung	   og	   skýtur	   því	   skökku	   við	   að	   meðan	   unnið	   er	   að	  

framgangi	  samfélagsins	  á	  einum	  vígstöðvum	  þá	  sé	  unnið	  gegn	  því	  á	  öðrum,	  þar	  eð	  

afþreyingarefni	  líkt	  og	  Gossip	  Girl	  boða	  allt	  aðrar	  athafnir	  heldur	  en	  þær	  rannsóknir	  

á	  ungmennum	  sem	  ég	  fjalla	  um	  í	  ritgerðinni	  telja	  vera	  uppbyggilegar	  og	  líklegar	  til	  

að	   móta	   eftirsóknarvert	   gildismat.	   Þetta	   undirstrikar	   þá	   gagnrýni	   sem	   MacIntyre	  

setur	   á	   samtímann	   að	   samfélagið	   sé	   haldið	   ákveðnum	   geðklofa	   því	   það	   horfir	   í	  

gegnum	   fingur	   sér	   þegar	   kemur	   að	   áhrifum	   afþreyingarefnis,	   þrátt	   fyrir	   að	  

rannsóknir	   sýni	   fram	   á	   áhrif	   þess.	   Það	   má	   líkja	   þessari	   afstöðu	   við	   foreldra	   sem	  

skeyta	   ekki	  um	  það	   í	   hvaða	   félagsskap	  börn	  þeirra	   lenda	   í.	   Þessi	   brotalöm	  er	  m.a.	  

afleiðing	  þess	  að	  við	  lifum	  í	  frjálslyndissamfélagi	  þar	  sem	  persónufrelsi	  er	  gert	  hátt	  

undir	  höfði	  og	  stjórnvöld	  eiga	  erfitt	  með	  að	  stjórna	  ákveðnum	  sviðum	  eða	  láta	  það	  

ógert.	  

Þannig	  er	  unglingasápan	  sérkennilegt	  valdatæki	  sem	  viðheldur	  neyslumiðuðum	  

sjónarmiðum	  ungra	  neytenda	  og	  beinir	  athygli	  þeirra	  frá	  þeim	  þáttum	  mannlegra	  

samskipta	  sem	  reyna	  á	  gagnrýni	  og	  frumleika.	  Hún	  er	  í	  vissum	  skilningi	  

„afmenntandi“	  þar	  sem	  hún	  vinnur	  gegn	  hverskyns	  viðleitni	  til	  að	  örva	  þá	  þætti	  sem	  

síðar	  gætu	  snúist	  gegn	  menningu	  neyslu,	  tísku	  og	  slúðurs	  sem	  veruleiki	  Gossip	  girl	  

er	  ofinn	  úr.	  	  

Viðauki	  
	  
	  
Auglýsingaplaköt	  Gossip	  Girl	  þáttanna	  úr	  1.	  og	  2.	  þáttaröð:	  
	  

	  
Mynd	  1.	  Tvö	  af	  auglýsingaplakötum	  fyrstu	  þáttaraðar	  Gossip	  Girl	  (2007-‐2008).	  
	  
	  
Fyrir	  neðan	  má	  sjá	  textaskrif	  hvers	  plakats	  fyrir	  sig.	  	  
Blair	   Trying	  to	  live	  up	  to	  expectations	  without	  cracking	  from	  pressure	  

Reynir	  að	  standa	  undir	  væntingum	  án	  þess	  að	  brotna	  undan	  þrýstingi	  (þýð.)	  
Nate	   Torn	  between	  the	  love	  of	  his	  life	  and	  the	  girl	  of	  his	  dream	  

Togast	  á	  milli	  stóru	  ástarinnar	  og	  draumastúlkunnar	  (þýð.)	  
Serena	   Looking	  for	  her	  future	  by	  hiding	  from	  her	  past	  

Leitar	  framtíðar	  með	  því	  að	  fela	  fortíð	  sína	  (þýð.)	  
Dan	   Looking	  for	  a	  friend	  –	  finding	  something	  more	  

Leitar	  vinar	  –	  finnur	  eitthvað	  meira	  (þýð.)	  
Chuck	   Out	  for	  a	  good	  time	  no	  matter	  the	  price	  

Er	  til	  í	  stuð,	  hvað	  sem	  það	  kostar	  (þýð.)	  
Jenny	   Standing	  on	  the	  outside	  of	  the	  inside	  crowd	  

Er	  utangarðs	  innan	  þvögunnar	  (þýð.)	  

Mynd	  2.	  Hér	  gefur	  að	  líta	  auglýsingaplaköt	  úr	  auglýsingaherferð	  annarrar	  þáttaraðar	  (2008-‐2009).	  
	  
	  
Tilvitnun	   Vitnað	  í	  
Very	  bad	  for	  you	  
Mjög	  slæmt	  fyrir	  þig	  (þýð.)	  

The	  San	  Diego	  Union-‐Tribune	  

A	  nasty	  piece	  of	  work	  
Illkvittið	  verk	  (þýð.)	  

New	  York	  Post	  

Every	  parent’s	  nightmare	  
Martröð	  sérhvers	  foreldris	  (þýð.)	  

Boston	  Herald	  

Mind-‐blowingly	  inappropriate	  
Einstaklega	  óviðeigandi	  (þýð.)	  

Parents	  television	  council	  

 


